
Уаўторак, 12 чэрвеня, у Вашынгтон зьеха�
лася вялікая грамада сяброў Кангрэсу
ЗША, палітыкаў, прадстаўнікоў урадаў

розных краінаў ды этнічных групаў Амэрыкі з на�
годы адкрыцьця першага ў Амэрыцы помніка ахвя�
рам камунізму. Ад беларусаў прысутнічалі на ўра�
чыстасьці Старшыня Рады БНР Івонка Сурвілла,
Старшыня БІНіМу др. Вітаўт Кіпель і Старшыня
БАЗА Вячка Станкевіч. Заўважалася асабліва
шмат прадстаўнікоў былых паняволеных народаў
СССР, а таксама Кітаю ды іншых азіяцкіх і цэн�
тральна�амэрыканскіх краінаў, якія ўжо перажылі
або перажываюць камуністычную няволю. Га�
лоўным госьцем і прамоўцам на інаўгурацыі быў
Прэзыдэнт ЗША Джордж Буш.

Хоць дакладны лік ахвяраў камунізму не ўста�
ноўлены, дасюлешнія падлікі сьведчаць пра сто
мільёнаў забітых, ня лічачы тых,
хто перанёс зьдзекі й пакуты.

Пасьля цырымоніі адкрыцьця
помніка сябры беларускай дэле�
гацыі мелі магчымасьць даць зь
дзясятак інтэрвію карэспандэн�
там міжнародных СМІ. Была на�
года расказаць ня толькі пра фі�
зычнае нішчэньне нашага наро�
ду, але й пра этнацыд, пра русы�
фікацыйную палітыку камуніс�
тычнага й сучаснага рэжымаў.

У часе прыняцьця, якое адбы�
лося адразу пасьля інаўгурацыі,
прамаўлялі шматлікія чужазем�
ныя госьці. У сваёй прамове др.
Вітаўт Кіпель, прывітаўшы пры�
сутную сярод гасьцей Старшы�
ню Рады БНР сп�ню Івонку
Сурвіллу, зазначыў, што першай
ахвярай камунізму ў Беларусі
была Беларуская Народная Рэс�
публіка, ды што дэмаграфічныя
страты беларускага народу ад
камунізму скаладюць шэсьць
мільёнаў асобаў. Прамоўца пры�
гадаў час свайго дзяцінства, калі
яму ў высылцы разам з бацькамі

ў далёкім прыўральскім краі даводзілася бачыць
калёны а калёны асуджаных камунізмам ахвяраў. 

Галоўнымі прамоўцамі на вячэрным банкеце
былі стары прыяцель Беларуска�Амэрыканскага
Задзіночаньня, былы кангрэсмэн,  а цяпер сэнатар
ад штату Канэктыкут Джоў Лібэрман ды ўдава ра�
сейскага праваабаронца Андрэя Сахарава Елена
Бонэр. Яна, даўшы аналіз змаганьня з камунізмам,
зазначыла, што ейная бацькаўшчына яшчэ не га�
товая прызнаць сваю ролю ў злачынствах, учыне�
ных камунізмам.

Тое самае можна сказаць і пра нашу Баць�
каўшчыну, дзе дыктатарскі рэжым заміж помнікаў
у Курапатах ды іншых месцах масавых расстрэлаў
нашых продкаў узносіць помнікі катам беларуска�
га народу Сталіну й Дзяржынскаму. 

УНью�Ёрку, у залі сабору сьв. К. Тураўскага (401 Atlantic
Avenue, Brooklyn) адбыўся 26 травеня 2007 году справа�
здачна�перавыбарны 26�ты Кангрэс БАЗА. У прэзыдыюм

Kангрэсу былі абраныя: Янка Запруднік (старшыня), Віталь Зайка
(заступнік старшыні), Алла Орса�Раомано і Тацьцяна Кулакевіч
(сакратары). У мандатную камісію ўвайшлі: Валеры Дворнік,
Мікіта Агароднік і Анатоль Тальянскі. З абраных на Kангрэс 43
дэлегатаў прысутных было 37 (у тым ліку 12 упаўнаважаньняў).

Нарады пачаліся ўшанаваньнем памяці сяброў Задзіночаньня,
памерлых ад часу папярэдняга кангрэсу, што адбыўся ў верасьні
1993 году. Іхныя прозьвішчы прагучэлі пад гукі жалобнага мар�
шу (“Сьпеце ўсе тыя, што праўды па сьвеце шукалі...”; словы Я.
Купалы, муз. М. Куліковіча).  

Дэлегаты выслухалі справаздачы: старшыні Галоўнай управы
Задзіночаньня Антона Шукелойця, сяброў Галоўнае ўправы Ал�
лы Орсы�Романо (культурныя справы), Янкі Запрудніка (інфар�
мацыя), старшыняў аддзелаў Віталя Зайкі (Нью�Ёрк), Юркі
Азаркі (Нью�Джэрзі), Алесі Кіпель (дэлегатура ў Вашынгтогне),
рэдактара газэты “Беларус” Марата Клакоцкага ды выдаўца
квартальніка “Belarusian Review” Вячкі Станкевіча.

На старшыню Галоўнай управы былі выстаўлены дзьве канды�
датуры – Антона Шукелойця й Вячкі Станкевіча. Бальшынёй га�
ласоў (19:17 пры адным устрыманым) абраны быў Вячка Стан�
кевіч. На прапанову новага старшыні былі выбраныя ў Галоўную
ўправу: Алла Орса�Рамана, Гражына Залеўская, Анатоль Таль�
янскі, Алеся Кіпель, Валеры Дворнік, Сяргей Капытка, Тацьцяна
Красоўская і Сяргей Раманюк. 

Рэвізійную камісію выбралі ў складзе: Ала Кузьміцкая, Валя
Якімовіч і Мікіта Агароднік.

(Я.З.)

УУ  ППррээззыыддыыююммее  РРааддыы
ББееллааррууссккаайй  ННааррооддннаайй  РРээссппууббллііккіі

Усуботу, 9 чэрвеня 2007 году, адбылося чарговае па-
седжаньне Прэзыдыюму Рады БНР. Было гэта пра-
цоўнае паседжаньне, дзе абмяркоўваліся зробле-

ная праца і плян працы на наступны пэрыяд, у тым ліку
падрыхтоўка наступнай сэсіі Рады, якая адбудзецца во-
сеньню сёлета, і сьвяткаваньне 90-х угодкаў абвешчаньня
незалежнасьці Беларускай Народнай Рэспублікі.

Як заўсёды, на парадку дня быў перагляд сытуацыі ў Бе-
ларусі. Было выказана шкадаваньне, што ў той час, калі
Амэрыка і Эўразьвяз ўсё робяць, каб пераканаць Менск па-
чаць дэмакратычныя рэформы і даць Лукашэнку шанец
выйсьці з тупіка, у які ён сам сябе загнаў, той пакладае ўсё
больш надзеяў на найбольшых ворагаў Захаду: Iран і Вэнэ-
суэлу. Гэтая палітыка можа мець для Беларусі вельмі благія
наступствы.

У дачыненьні да дэмакратычнай апазыцыі ў Беларусі бы-
ло выказана перакананьне, што толькі разам змогуць дэ-
макратычныя сілы асягнуць супольную мэту – дэмакратыю і
волю для Беларусі. Рада БНР будзе, як заўсёды, падтры-
моўваць усіх змагароў за вольную, дэмакратычную і неза-
лежную Беларусь.

Шаноўныя чытачы “Беларуса” ў Злучаных Штатах і Канадзе!
Зь ліпеньскім нумарам нашай газэты Вы атрымалі падарунак – “Малую падарож-

ную кнігу”, укладзеную і выдрукаваную адным з найстарэйшых эмігрантаў, паэтам,
грамадзкім дзеячом Мацеем Рэпкавым Смаршчком. У кнігу ўвайшлі творы цалкам
ці ўрыўкамі, якія, на думку ўкладальніка, мусяць спадарожнічаць беларусу паўсюль,
асабліва на чужыне. Для некага радкі даўно вядомыя, але праз гэта ня менш каш-
тоўныя; для кагосьці яны стануцца першаадкрыцьцём. Але і для тых, і для другіх гэ-
ты падарунак – цудоўная нагода прыпыніць свой бег у гэтым вірлівым сьвеце і спа-
толіць смагу беларускім словам.

Дык скажам доктару Мацею Рэпкаву-Смаршчку вялікі дзякуй!

РЭПКАЎ СМАРШЧОК Мітрафан (Мацьвей; псэўд.Анатоль Бярозка; 19.02.1915,в.Падлесь-
се, цяпер Ляхавіцкі раён). Скончыў мэдыцынскі факультэт Віленскага ўнівэрсытэту (1939).
Браў удзел у студэнцкім руху, пісаў вершы. У 1939-1941 г. працаваў лекарам у Баранавічах і
Пінску. Падчас нямецкай акупацыі працаваў лекарам у Баранавічах,пасьля Віктара Войтанкі
быў дырэктарам мясцовай мэдыцынскай школы.У 1944 годзе арыштаваны немцамі і заклю-
чаны ў канцлягер. З 1948 году жыве ў ЗША. Быў адным з заснавальнікаў Крывіцкага навуко-
вага таварыства імя Пранціша Скарыны. Працаваў лекарам у доме для састарэлых ва
ўнівэрсытэцкай клініцы ў г. Мантысэля (штат Мінэсота). У 1989 годзе выдаў свой зборнічак
«Адзінаццаць вершаў».

Прэзыдэнт ЗША Джордж Буш прамаўляе падчас
адкрыцьця помніка ахвярам камунізму ў Вашынгтоне.

“... Падчас 1930�х гадоў амаль ці ня
ўся нацыянальна�сьведамая інтэліген�
цыя стала ахвярай сталінска�берыеў�
скіх рэпрэсіяў. Гэтая палітыка была пе�
ранесеная ў Заходнюю Беларусь пась�
ля яе далучэньня да Савецкага Саюзу ў
верасьні 1939 году. Адно толькі ў 1940
годзе з Заходняе Беларусі было дэпар�
тавана больш за 200 000 чалавек.”   

Гэтыя словы з дакладу др. Раісы
Жук�Грышкевіч прагучалі на форуме
“Засудзіць Злачынствы Камунізму”
(Condemn Crimes of Communism), што
адбыўся ў Тароньце 11 чэрвеня 2007 го�
ду. Даклад быў зачытаны Старшынём
Галоўнае Ўправы Згуртаваньня Бела�
русаў Канады (ЗБК) Зьмітром Эль�
яшзвічам.

Імпрэза была арганізавана Балтый�
скай Фэдэрацыяй у Канадзе і прыцяг�
нула прадстаўнікоў тых этнічных супо�
лак, якія ў розныя адцінкі сваёй гісто�
рыі пацярпелі ад камуністычнага тэро�
ру – палякаў, эстонцаў, вугорцаў, ла�
тышоў, летувісаў, віетнамцаў. 

На форуме выступілі сьведкі, якія спа�
зналі жахі таталітарных камуністычных
рэжымаў, вядомыя навукоўцы, паліты�
кі. Сваёй прамовай швэдзкі парлямэн�
тар, віцэ�прэзыдэнт Парлямэнцкай
Асамблеі Рады Эўропы Гёран Ліндблад,
заклікаў да неабходнасьці афіцыйна ў
міжнародным маштабе засудзіць зла�
чынствы, што тварыліся камуністыч�
нымі рзжымамі па ўсім сьвеце.

Зьміцер ЭЛЬЯШЭВІЧ

ФФоорруумм  уу  ТТааррооннььццее

ППррыынняяццььццее  ўў  ЧЧыыккааггаа  
Сёлета ў чэрвені

скарбнік акругі Кук
у горадзе Чыкага

Марыя Паппас запрасіла ў
Дзіцячы Музэй дзяцей роз�
нага этнічнага паходжаньня
на сьвяткаваньне Міжна�
роднага дня дзіцяці. Яна па�
прасілі дзяцей прынесьці на
імпрэзу лялькі, якія адлюст�
роўваюць культуры іхных
народаў. Гэтыя лялькі по�
тым будуць экспанавацца
на выставе культураў сьве�
ту Дзіцячага Музэя.

Беларускую ляльку спн.
Паппас прынёс Аўстын Рыд
Братків, які з нагоды сьвят�
каваньня апрануў прыгожы
беларускі строй.

Беларуска�амэрыканская грамада ўшанавала адна�
го з сваіх самых актыўных і заслужаных сяброў,
доктара Вітаўта Кіпеля. Банкет на адзначэньне

ягонага 80�годзьдзя, наладжаны ўправай Беларускага
Інстытуту Навукі й Мастацтва ды сям’ёй юбіляра, ад�
быўся 10�га чэрвеня ў залі Беларуска�Амэрыканскага
Цэнтру ў Саўт�Рывэры, Нью�Джэрзі. Залю ўпрыгожылі
выстаўкай фатаграфіяў, што адлюстроўваюць падзеі, да
правядзеньня якіх спрычыніўся юбіляр, або ў якіх ён браў
актыўны ўдзел, ды выстаўкай напісаных або выдадзеных
ім кнігаў.

На сьвяткаваньне зьехалася больш за
сотню асобаў. Былі прадстаўленыя ўсе тры
пакаленьні й абедзьве хвалі дыяспары. З
усіх бакоў прыйшлі віншаваньні з падзякай
за самаахвярную працу. Сп�ня Надзея За�
пруднік сьпякла юбіляру вялікі традыцый�
ны каравай, які, упрыгожаны васількамі,
красаваўся перад сямейным сталом. Вёў
урачыстасьць Вітаўтаў найбліжэйшы сяб�
ра й супрацоўнік Янка Запруднік. Ён жа
сказаў і ўступнае слова:

Шаноўная грамада! Дарагія сябры!
Чаму трэба адзначаць супольна юбілеі

людзей, якія займаюцца грамадзкай пра#
цай? А таму, што грамадзкая праца ў
нас робіцца за кошт асабістага вольнага
часу, а часта за кошт асабістага зда#
роўя і ўласных грошай. Грамадзкая пра#
ца – гэта дабраахвотны дар грамадзе,
дар свайму народу. За гэты дар грамада
зьбіраецца на юбілей, каб выказаць па#
дзяку, прызнаньне, ушанаваньне. 

Юбілей мае практычны бок – ён патрэбен малод#
шым, каб яны бачылі, што пасьлядоўная праца на гра#
мадзкай ніве знаходзіць удзячнасьць. Што займацца
грамадзкай працай – справа высока маральная. Гра#
мадзкая праца – гэта выконваньне хрысьціянскага за#
павету аб служэньні бліжняму. 

Юбілей – гэта таксама  нагода азірнуцца назад, па#
глядзець на зробленае, ацаніць вынікі працы людзей,
якія аддалі сябе справе агульнага дабрабыту, а ў вы#
падку нашага паважанага юбіляра доктара Вітаўта
Кіпеля – справе папулярызацыі імя Беларусі ў амэры#
канскім грамадзтве, а таксама справе распрацоўкі й

пашырэньня беларусазнаўства  сярод чужых і сваіх.
Вітаўт Кіпель, як ніхто за ўсю гісторыю беларускай

эміграцыі, спрычыніўся да паглыбленьня й пашырэнь#
ня веды пра Беларусь і ейнае змаганьне за годнае месца
сярод народаў сьвету. Пачаўшы яшчэ з юнацкіх гадоў
у родным Менску, праз усё сваё жыцьцё ён актыўна
жыў і жыве беларускай справай, а апошнімі дзе#
сяцігодзьдзямі  беларусаведай і беларускім друкам.

На стале ў нашай залі раскладзеныя кнігі, да напі#
саньня або да выхаду якіх спрычыніўся Вітаўт Кіпель.

Сьвежая зь ягоных публікацыяў – манумэнтальны
бібліяграфічны даведнік “Belarusian Publishing in the
West” (Беларускі друк на Захадзе), зборам матар’ялу
для якога Вітаўт і сьветлай памяці ягоная жонка#су#
працоўніца Зора крапатліва займаліся на працягу не#
калькіх дзесяцігодзьдзяў.

Нехта трапна спасьцярог, што беларусы – кніжная
нацыя. І сапраўды, якія ў нашай гісторыі самыя
вялікія людзі? – Сьвятая ЕЕўўффрраассііннььнняя Полацкая (пе#
рапісвала кнігі), Францішак ССккааррыыннаа (пераклаў і вы#
даў для “люду паспалітага” сьвятую кнігу Біблію),
канцлер Леў ССааппееггаа (выдаў славутую кнігу “Статут
Вялікага Княства Літоўскага”), Францішак ББааггуушшээ##

ввіічч (выдаў асноватворчую для беларускай нацыяналь#
най сьведамасьці кнігу “Дудка Беларуская”), Вацлаў
ЛЛаассттооўўссккіі (выдаў першую беларускамоўную кнігу
гісторыі Беларусі). Каго сёньня найбольш у нацыя#
нальным пантэоне Беларусі, у нашай Hall of Fame?
Найбольш людзей пяра, людзей кнігі.

Па чым мы пазнаём самі сябе – сваю мінуўшчыну,
культуру, мову, традыцыі, народную творчасьць? Па
кнігах, якія нам пакінулі нашы папярэднікі.

Адкуль мы чэрпаем упэўненасьць, што беларусы ў
змаганьні за права на дзяржаўную незалежнасьць ма#
юць поўную рацыю?  З кнігаў. У тым ліку з кнігаў  на#
шых сучасьнікаў, сярод якіх на першым месцы стаіць
сёньняшні паважаны й дарагі юбіляр Вітаўт Кіпель.

На Кіпелявым паслужным сьпісе шмат
дасягненьняў. Гэта й палітычная дзей#
насьць, і навуковая, і арганізатарская.
Шмат хто з нас памятае, якую вялізарную
працу ўлажыў Кіпель як арганізатар трох
вялікіх фэстываляў, што адбыліся ў Нью
Джэрзі ў 70#х гадох. Мы ведаем, колькі
энэргіі ён выдаткаваў на ўдзел беларускіх
рэспубліканскіх клюбаў у прэзыдэнцкіх вы#
барах. У Вітаўта Кіпеля, як сказана ў ад#
ным з прывітаньняў на сёньняшнюю ўра#
чыстасьць, “касьмічная энэргія”.

Найбольшую колькасьць гэтай энэргіі ён
аддаў на выдавецкія справы. Ён – аўтар і
выдавец цэлага шэрагу кнігаў, якія вы сёнь#
ня бачыце на нашай выстаўцы. Сёлета
споўнілася 25 гадоў як Вітаўт Кіпель
ачольвае Беларускі Інстытут Навукі й
Мастацтва (БІНіМ), у  якім ён ня толькі
старшыня, але й самы актыўны ініцыятар
і ўдзельнік шэрагу выдавецкіх праектаў, а
таксама нястомны пашыральнік беларус#

кае кнігі сярод сваіх і чужых. Багатымі вынікамі дзей#
насьці на навукова дасьледніцкай, выдавецкай і кніга#
пашыральніцкай ніве доктар Вітаўт  Кіпель заслужыў
трывалае месца сярод самых выдатных постацяў Бе#
ларусі. З нагоды ягонага юбілею я склаў яму адпавед#
ны верш: 

Вітаўт Кіпель – родны бацька
кнігам тонкім і таўсьцяцкім.
Падарыў іх нам усім
ачольваны ім БІНіМ.

На здымку Ірэны Дутко/Рагалевіч: сп/ня Надзея Запруднік пры/
паднесла юбіляру каравай. Сядзяць (справа налева): Алеся Кіпель,
Івонка Сурвілла, Томас Бэрд, Мэры/Лін Бэрд, Янка Запруднік.

Заканчэньне на бачыне 8

Дырэктар Музэю Мэры Бодлак,
Аўстын Братків і Марыя Паппас.

ККууппааллььллее  ўў  ННььюю  ЁЁррккуу
Беларуска�Амэрыканскае Задзіно�

чаньне праводзіла 23�24 чэрвеня
адзначэньне традыцыйнага бела�

рускага сьвята Купальля, якое адбылося ў
мясьціне Крос Рывар на поўнач ад Нью Ёр�
ку. У цудоўным лесе, на палянкі на ма�
ляўнічым пагорку зьехаліся каля 50 чала�

век, што адгукнуліся на заклік правесьці
Купальле. Вялікую працу падрыхтоўкі пля�
цоўкі для сьвята ўзялі на сябе, ужо ня пер�
шы раз, спадарства Алена і Пётр Рыжыя.
Удзельнікі, большасьць зь якіх была апра�
нутая ў беларускія народныя строі, знаёмі�
ліся і калегаваліся між сабою. 

Калі зайшло сонца, было
раскладзенае вогнішча, і
пачалося традыцыйнае
сьвяткаваньне з карагода�
мі, гульнямі, сьпевамі,
якімі кіравала знаўца тра�
дыцыйнага фальклёру і
душа ўсіх купальскіх
сьвяткаваньняў спн. Валя
Якімовіч. Былі абраныя
цудоўная дзяўчына Купа�
лінка (Аліна) і хлопец Ку�
паліш (Мікіта Агароднік),
маладыя выбіралі сабе па�
ры, весела бралі ўдзел у
сьвяткаваньні. Разам
сьпявалі аўтэнтычныя ку�
пальскія песьні. Удзельні�
кі сьвята скакалі праз вог�
нішча, а потым пакашта�
валі традыцыйнага круп�
ніку. Ледзьве не да раніцы
гучэлі каля вагню сьпевы
ў выкананьні Сяржука
Сокалава�Воюша, Валі
Якімовіч, сябра з Баўга�
рыі Станіслава. Людзі на
Купальле зьехаліся з роз�
ных куткоў Амэрыкі, за�
вязалася шмат знаём�
стваў, і, мажліва, яны зай�
меюць працяг.

Віталь ЗАЙКА

3чэрвеня ў грамадзкай залі пры Саборы сьв. Кірылы
Тураўскага ў Брукліне адбылося адкрыцьцё выставы
знакамітага беларускага мастака Міколы Купавы.

Выстава, якая названая “Постаці зямлі Беларускай”,
прысьвечана 125�годзьдзю нараджэньня беларускіх нацы�
янальных паэтаў Янкі Купалы і Якуба Коласа. 

Напачатку выступіў Старшыня Беларускага Народнага
Фронту Зянон Пазьняк, які прадставіў мастака ўсім пры�
сутным. Затым сакратар Нью Ёрскага аддзелу БАЗА Валя
Якімовіч пачытала вершы “За свабоду” Янкі Купалы і
“Дуб” Якуба Коласа. 

Др. Вітаўт Кіпель прывітаў мастака ад імя Беларускага
Інстытуту Навукі й Мастацтва. Ён адзначыў, што аднаўля�
ецца добрая традыцыя беларускіх мастацкіх выставаў у
грамадзкай залі пры Саборы. Традыцыя бярэ пачатак ад
1962 году, калі адбылася выстава мастака Віктара Жаўняр�
кевіча. Затым былі выставы Міхася Наумовіча, Саўкі
Міхальскага, Ірэны Рагалевіч, Пётры Мірановіча, Івонкі
Сурвіллы, Юзіка Казьлякоўскага, Галіны Русак. Летась
прайшла выстава Алеся Шатэрніка, і вось сёньня маем го�
нар вітаць сп. Купаву. 

Др. Кіпель даў кароткую характэрыстыку творчасьці бе�
ларускіх мастакоў у Амэрыцы і адзначыў, што П. Міра�
новіч адзным зь першых стаў маляваць творы на амэры�
канскія тэмы, і ягоны твор на тэму Брукліна, які зьявіўся
на вокладцы кнігі “Беларускія эмігранты” быў перададзе�
ны ў музэй іміграцыі пры Статуі Свабоды. Др. Кіпель ад�
значыў асноўныя агульныя выставы, дзе дэманстравалася
беларускае мастацтва, і заўважыў, што на выставе ў гонар
100�годзьдзя беларускіх песьняроў Купалы і Коласа ў Нью
Ёрскай Публічнай Бібліятэцы дэманстраваліся, сярод ін�
шых мастацкіх твораў, і лінарыты Міколы Купавы. Ён так�
сама адзначыў, што родам з Воршы, як і сп. Купава, быў а.
Францішак Дзеружынскі, які быў адным зь першых вы�
хадцаў зь Беларусі, хто пакінуў  сьлед у гісторыі Амэрыкі.

Затым да прысутных зьвярнуўся сам мастак. Ён падзяка�
ваў усім, хто прыйшоў на адкрыцьцё выставы, і тым, хто
спрычыніўся да ягонага прыезду ў ЗША, у тым ліку сп.
Паўлу Купаву і ягонай сям’і. Сп. Купава адзначыў, што на
гэтай выставе ўсё зьвязана з тэматыкай нацыянальнага
змаганьня і адраджэньня, тут няма “пустых краявідаў”.
Кожная выява асобы, будынку, мясьціны нясе ў сабе адлю�
страваньне гісторыі Беларусі, гісторыі беларускага нацыя�
нальнага руху. Тут і Ўсяслаў Полацкі, і Рагнеда, сьв.
Еўфрасіньня і сьв. Кірыла Тураўскі, князь Астроскі, Т.
Касьцюшка і К. Каліноўскі, Купала і Колас, Наваградзкі за�
мак, Купалавы Акопы, Менск, Вільня, Пінск, Нясьвіж.

Сп. Пазьняк адзначыў, што Мікола Купава менавіта на�

цыянальны мастак, і акрамя гэтага таксама дасьледчык бе�
ларускай мінуўшчыны і беларускай культуры, як дарэчы
амаль усе мастакі суполкі “Пагоня”, у якую ўваходзіць сп.
Купава. Усе ягоныя творы выкананыя з улікам гістарыч�
ных дэталяў і рэаліяў дадзенага гістарычнага пэрыяду. 

Затым слова ўзяў сп. Сяржук Сокалаў�Воюш. Ён узгадаў
савецкія часы, калі студэнты, сярод якіх быў і ён, кантакта�
валі і сябравалі з старэйшымі — З. Пазьняком, мастакамі
М. Купавам, А. Марачкінам. Калі выйшла кніга дзя дзяцей
“Сіняя сьвіта налева пашыта”, там ці не ўпершыню ў са�
вецкім выданьні зьявіліся выявы беларускага нацыяналь�
нага сьцягу. Ілюстратарам кнігі быў сп. Купава. У гонар
мастака бард засьпяваў пад гітару сваю песьню “Баляда
пра князя”, у якой апісваецца легендарнае паходжаньне
беларускага нацыянальнага сьцягу.

Напрыканцы спн. Валя Якімовіч падзялілася ўспамінам
пра тое, як у канцы савецкіх часоў дзеячы новай хвалі бе�
ларускага адраджэньня, у тым ліку і сп. Мікола Купава,
мелі сустрэчу з моладзьдзю ў школе, дзе тады працавала
спн. Якімовіч, і які ўплыў тая сустрэча зрабіла на жыцьцё�
вы выбар многіх з школьнікаў, што далучыліся да “Талакі”,
падтрымалі БНФ і барацьбу за незалежнасьць. 

Прысутныя маглі агледзець прадстаўленыя на выставе
творы, і пагутарыць з іх аўтарам.

Віталь ЗАЙКА

ССууссттррээччыы  ўў
ЛЛёённддааннее  

ВВыыссттаавваа  ММііккооллыы  ККууппааввыы

ФФээссттыывваалльь  уу  ССааўўтт  РРыыввээррыы

Згуртаваньне Беларусаў у Вялікай Брытаніі ў
сераду 16�га траўня 2007 году зарганізавала
сустрэчу сяброў ЗБВБ, прадстаўнікоў бела�

рускай дыяспары ў Англіі, беларускіх студэнтаў у
Вялікай Брытаніі з сп. Аляксандрам Мілінкевічам,
Старшынём палітрады Аб’яднаных дэмакратычных
сілаў у Беларусі.

Сустрэча адбывалася ва ўтульнай залі беларускага
культурна�рэлігійнага цэнтру ў паўночным Лёдане,
якая, нягледзячы на працоўны дзень і позні час,
ледзьве зьмяшчала ўсіх прысутных. Адметнае і пры�
емнае ўражаньне пакінуў факт, што пераважную
частку аўдыторыі складала моладзь.

Уступным словам сустрэчу распачала Старшыня
ЗБВБ спадарыня Лёля Міхалюк, якая сардэчна пры�
вітала госьця ды падзякавала яму за тое, што, нягле�
дзячы на шчыльны графік візыту ў Вялікай Брытаніі,
той знайшоў час сустрэцца зь беларускай грамадой.

Затым Сакратар ЗБВБ сп. Сяргей Пяткевіч коратка
распавёў прысутным пра гісторыю заснаваньня і
дзейнасць ЗБВБ – арганізацыі, якая цягам ўжо больш
60�ці гадоў яднае беларусаў на брытанскіх выспах.
Асаблівая ўвага прысутных была засяроджаная на
тым, што ЗБВБ ад пачатку свайго існаваньня і па
сёньняшні дзень цьвёрда стаіць на груньце беларускіх
нацыянальных мэтаў: нацыянальна�дзяржаўных ідэа�
лаў незалежнай Беларускай Народнай Рэспублікі,
ідэялаў Акту 25�га Сакавіка, а таксама падтрымкі Ра�
ды БНР.

Спадар А. Мілінкевіч акрэсьліў прысутным асаблі�
васьці бягучай сытуацыі у Беларусі, ахарактэрызаваў
дзейнасьць дэмакратычнай апазыцыі, падрабязна
распавёўшы пра будучыю тактыку і стратэгію сваёй
дзейнасьці. Аўдыторыя ўважліва слухала выступоўцу
і заканчэньне прамовы сустрэла гучнымі воплескамі.

У часе далейшых пытаньняў і адказаў закраналіся
тэмы, якія тычыліся ў асноўным праблемаў яднаньня
апазыцыі ды стасункаў паміж лідэрамі партыяў; так�
тычных захадаў аб’яднанай апазыцыі што да ву�
лічных акцыяў і агітацыйных матар’ялаў; магчымых
сцэнараў перамогі дэмакратычных сілаў; бачаньня
палітычнага ладу (прэзыдэнцкая, парлямэнцкая рэс�
публіка), эканамічнага ладу (рынкавая, ліберальная,
сацыяльна арыентаваная мадэлі) у Беларусі пасьля
зьмены ўлады, месца краіны ў міжнародным кан�
тэксьце (шлях эўрапейскай інтэграцыі, яднаньне з
Расеяй).

Сп. А. Мілінкевіч шчыра і адкрыта адказваў на пы�
таньні, асабліва падрабязна тлумачыў прычыны па�
мылак ды бягучых недасканаласьцяў у фармаваньні
палітыкі.

Афіцыйная частка сустрэчы завяршылася пад му�
зыку сябра ЗБВБ спадара Сяржука Вінаградава, які
натхнёна і па�майстэрску зайграў на гітары, а аўдыто�
рыя падхапіла словы цудоўных беларускіх песьняў.

Напрыканцы сустрэча перайшла ў неафіцыйны
фармат, у часе чаго сп. А. Мілінкевічу адказваў на
шматлікія пытаньні, тлумачыў, спрачаўся, даводзіў
свой пункт гледжаньня і пераконваў суразмоўцаў па
разнастайных тэмах сучаснага беларускага жыцьця
на Бацькаўшыне і ў замежжы. 

*  *   *
У нядзелю 20 траўня 2007 году ў Беларускім куль�

турна�рэлігійным цэнтры ў паўночным Лёндане адбы�
лася арганізаваная Згуртаваньнем Беларусаў у
Вялікай Брытаніі сустрэча прадстаўнікоў беларускай
грамады з сп. Андрэям Дыньком, шэф�рэдактарам,
рэдактарам сайту газэты “Наша Ніва”. Шаноўнага
госьця прадставіла прысутным Старшыня ЗБВБ спн.
Л. Міхалюк, пасьля чаго намесьнік старшыні сп. М.
Пачкаеў нагадаў прысутным аб гісторыі “Нашай
Нівы”, яе значэньні ў мінулым і сучаснасьці беларус�
кага грамадзкага жыцьця і  культуры ў Беларусі і ў за�
межжы. 

У сваёй прамове сп. А. Дынько прапанаваў прысут�
ным глыбокі і цікавы разгляд працэсаў, якія адбыва�
юцца сёньня ў грамадзкім і культурным жыцьці Бела�
русі. У сваіх адказах на шматлікія пытаньні прысут�
ных ён распавёў таксама аб праблемах і пэрспэкты�
вах газэты “Наша Ніва”, аб асабістым досьведзе гра�
мадзкай асьветніцкай дзейнасьці ў Беларусі. Аўдыто�
рыя зь цікавасьцю даведалася аб гісторыі напісаньня
“Турэмнага дзёньніка” – твору, уганараванага ня�
даўна прэстыжнымі міжнароднымі ўзнагародамі. Сп.
Дынько зазначыў таксама важнасьць ролі, якую для
лепшай будучыні Беларусі мусіць і надалей  адыгры�
ваць беларуская супольнасьць замежжа.    
Мікола ПАЧКАЕЎ, Намесьнік Старшыні ЗБВБ

Др. В. Кіпель і М. Купава падчас адкрыцьця .

Сонечным суботнім днём 23 чэрвеня прайшоў зь
вялікім посьпехам Беларускі фэстываль у Саўт
Рывэры, Н.�Дж. Ладзяць гэтую падзею раз на год

супольна прыхаджане царквы сьв. Еўфрасіньні Полацкай з
кіраўніцтвам Беларуска�Амэрыканскага Цэнтру. Напярэ�
дадні фэсывалю вялікую падрыхтоўчую актыўнасьць
праяўляе цэлы шэраг асобаў, кожны ў сваёй дзялянцы.
Людзі прывозяць фанты на лятарэю, рыхтуюць сталы, на
якіх усё гэта раскладваюць у прыгожай апакоўцы. Танца�
вальны гурток праводзіць рэпэтыцыі. Музыкі падбіраюць
адпаведны рэпэртуар. Закупляюцца прадукты, абмяркоў�
ваецца мэню, пякуцца хрусьцікі. Расстаўляюцца палаткі,
бо надвор’е можа падвесьці. 

На фэстывалі, які трывае цэлы дзень да позьняга вечару,
бывае да пяцісот гасьцей. Усім ім належыцца забясьпечыць
прыемны час. І трэба сказаць, што гаспадары гэтага сьвята
ставяцца да сваіх абавязкаў вельмі паважна, бо фэстываль
– свайго роду візытная картачка ўсяе грамады. Падобныя
падзеі гэтай парой году адбываюцца па іншых этнічных
асяродках, пераважна пры цэрквах. Прыхаджане царквы
сьв. Еўфрасіньні дбаюць аб тым,
каб і на іхнай вуліцы сьвята
прайшло належным чынам.

Сёлета, як і летась (гл. “Бела�
рус” № 522), усё прайшло вель�
мі гладка. Лепшай пагоды і не
прыдумаць. Сталы былі загру�
жаныя фантамі. Спраўна праца�
ваў бар. Ежа смакавала зь якога
падносу ні вазьмі. Жараніна
надварэ карысталася попытам.
Музыка ласкала вушы. Дзецям
было дзе пабегаць і пагойсаць. 

За прыемна праведзены час
наведнікі былі ўдзячныя аргані�
затарам, выканаўцам і памага�
тым, у тым ліку: сястрыцтву
(старшыня Лілі Гілеш); цар�

коўнаму камітэту (старшыня Жорж Лешчанка); кіраўніц�
тву Беларуска�Амэрыканскага Цэнтру (старшыня Жорж
Наумчык); жанчынам, што цяжка працавалі на кухні, рых�
туючы смачныя стравы; кухарам, што пякліся каля грылю;
жанчынам, што з усьмешкамі раздавалі ежу галодным;
бармэнам,  што паілі сасмаглых; жанчынам, што наладзілі
й спраўна правялі лятарэю; музыкантам�сьпевакам спадар�
ству Валянціну, Тані й Олі Дзямешчыкам, а таксама а.
Міхаілу, маладой сьпявачцы Алёне Корж ды кампазытару
Аўгену Магаліфу й сьпеваку зь Беларусі Васілю Сьмеляко�
ву за багаты рэпэртуар; Віталіі Ляўчук і танцаўнікам за
падрыхтаваныя народныя танцы; Шэнан Моэн з Флярыды
за  гімнастычныя нумары.

Усклік сп�ні Тані Дзямешчык пасьля заканчэчньня танцу
“Бульба” –  “Жыве Беларусь у Саўт Рывэры!” – спраўдзіў�
ся на ўсе сто дзесяць працэнтаў. 

(Я.З.) 
На здымку: танцавальны гурток “Лянок” (кіраў/
нічка сп/ня Віталія Ляўчук)  выконвае “Бульбу”.

ССттввааррааююццьь  ппааррттыыюю  ўўллааддыы
Зьезды ініцыятыўных групаў

па стварэньні партыі “Белая
Русь” прайшлі ў шэрагу раённых
цэнтраў ды ва ўсіх абласьцях. У
пачатку ліпеня створаны аргані�
зацыйны камітэт, у які ўвайшлі
больш за 60 чалавек: ведамыя
спартоўцы, сьпевакі, кампазыта�
ры, банкіры, рэктары найбуйней�
шых ВНУ, кіраўнікі прадпрыем�
стваў, словам, прадстаўленыя ўсе
слаі грамадзкасьці. Зьезд “Белай
Русі” заплянаваны на восень.

Ня выключана, што наступныя
парлямэнцкія выбары, які ма�
юць прайсьці ў кастрычніку 2008
году, будуць праведзеныя па мя�
шанай – г.зн. мажарытарна�пра�
парцыйнай – сыстэме. Палова дэ�
путацкіх месцаў цяпер будзе
разьмяркоўвацца паміж парты�
ямі. Кіраўнічка Цэнтарвыбарка�
му Лідзія Ярмошына ўжо заяві�
ла, што найлепшыя шанцы пера�
магчы – у партыі “Белая Русь”.

Навошта Лукашэнку партыя?
У тым ліку і каб можна было вон�
кава дэмакратызаваць грамадз�
тва (каб Эўропа адчапілася), сы�
сьці з пасады прэзыдэнта, але
выйграць парлямэнцкія выбары
– і зрабіцца прэм’ер�міністрам.
Папярэдне ўнесьці зьмены ў
канстытуцыю: аб зьмяншэньні
ролі прэзыдэнта і надзяленьні кі�
раўніка ўраду асобнымі паўна�
моцтвамі. Як у Нямеччыне ці
Ізраілі. “Дэмакратычная Эўро�
па” і носа не падточыць.

ЦЦіісскк  ннаа  ппррааттээссттааннттааўў
Пры канцы чэрвеня зь Менску

ў Польшчу зьехалі Натальля Лу�
касік і трое яе малых дзяцей:
Міраслава, Марцін і Ян. Рэч у
тым, што 6 чэрвеня быў дэпарта�
ваны іх бацька і муж, пратэс�
танцкі пастар, паляк паводле па�
ходжаньня Яраслаў Лукасік. Ад�
дзел па грамадзянству і міграцыі
Цэнтральнага раёну Менску вы�
рашыў дэпартаваць Я.Лукасіка і
забараніць уезд на тэрыторыю
Беларусі тэрмінам на пяць га�
доў, бо “Яраслаў Лукасік займаў�
ся рэлігійнай дзейнасьцю без уз�
гадненьня з Камітэтам па спра�
вах рэлігій і нацыянальнасьцяў”.

Апошнім часам пратэстанты
зазналі моцны націск уладаў.
Увосень 2006 году трымалі гала�
доўку парафіяне царквы “Новае
жыцьцё”, пратэстуючы супраць
жаданьня ўладаў забраць у іх бу�
дынак. Сытуацыя з будынкам ня
вырашаная і да гэтага часу.

Новая хваля прэсынгу на пра�
тэстантаў пачалася пры канцы
вясны – пачатку лета. Быў дэ�
партаваны Яраслаў Лукасік,
аштрафаваны, а потым асуджа�
ны на пяць сутак адміністрацый�
нага арышту пастар царквы хры�

сьціянаў веры эвангельскай «Ян
Прадвесьнік» Антоній Бокун.
Яго наогул міліцыя затрымала за
тое, што пастар «ладзіў несанк�
цыянаванае масавае мерапрыем�
ства» (чытаньне Бібліі) ва ўлас�
ным доме.

Між тым, пратэстанты друж�
ныя і як могуць адкрыта супра�
ціўляюцца. Так, 3 чэрвеня на
агульнагарадзкую малітву ў
Менску сабраліся 5 тыс. чала�
век, у той час як усяго пратэс�
тантаў у сталіцы каля 15 тыс.
Прыйшоў амаль кожны трэці.
Статыстыка, пра якую каталікі
могуць толькі марыць.

ДДззеенньь  ннееззааллеежжннаассььцціі
3 ліпеня ў Беларусі адзначылі

афіцыйны Дзень незалежнасьці:
63�я ўгодкі вызваленьня Менску
ад нямецка�фашысцкіх акупан�
таў. Сьвяткаваньне мала чым
розьнілася ад мінулагодніх: тра�
дыцыйная прамова Лукашэнкі,
дзе ён аблаяў Захад, парад фіз�
культурнікаў, якія гэтым разам
змайстравалі вялікую вазу ў ста�
лінскім стылі. Праўда, сёлета
абыйшлося без ваеннай тэхнікі.
Увечары адбыўся вялікі канцэрт
і сьвяточны салют. Паводле афі�
цыйных зьвестак, у адзначэньні
гэтай даты ў Беларусі ўзялі
ўдзел больш за 1 млн чалавек.

Між тым апазыцыйныя палі�
тыкі некалькі месяцаў таму раілі
дэмакратычна настроенай гра�
мадзкасьці далучыцца да афі�
цыйных сьвяткаваньняў. Калі шэ�
раговыя апазыцыянэры далучы�
ліся, то кіраўнікоў дэмсілаў, якія
выступілі з заклікам, на сьвятка�
ваньнях заўважана не было.

ЗЗааттррыыммааннььнніі
3 ліпеня прайшоў ператрус у

офісе ініцыятывы па стварэньні
партыі “Беларуская хрысьціянс�
кая дэмакратыя”. Затрымалі ак�
тывістаў БХД Дзяніса Садоўска�
га, Аляксея Шэіна ды юрыста
кампаніі ў абарону права на сва�
боду сумленьня Сяргея Лукані�
на і двух непаўнагадовых дзяў�
чат. Міліцыя сканфіскавала кам�
путары, а таксама дакумэнты і
літаратуру. Самыя актывісты
БХД некалькі гадзін правялі ў
міліцэйскім пастарунку.

Ля офісу Партыі БНФ былі за�
трыманыя сябры моладзёвага
крыла БНФ Алесь Каліта і Па�
вал Серадзенка. Хлопцы кінулі�
ся абараняць моладзёвую акты�
вістку Насту Александровіч, але
іх самых затрымалі ды адвезьлі ў
міліцыю. Паводле слоў міліцы�
янтаў, хлопцы несьлі агітацый�
ныя улёткі і дыскі. На наступны
дзень маладых людзей пакаралі
арыштам. Алесь Каліта атрымаў
15 сутак арышту, Павал Сера�
дзенка – 10 сутак.

ЧЧааррггооввааяя  ссппрраавваа
Сябра Маладога Фронту з

Салігорску Іван Шыла пераве�
дзены з падазраваных у абвіна�
вачаныя. Яму ставіцца ў віну па�
рушэньне артыкулу 193�1 Кры�
мінальнага кодэксу: “удзел у не�
зарэгістраванай арганізацыі”.
Паводле гэтага артыкулу 1,5 го�
ду калёніі атрымаў лідэр “Мала�
дога Фронту” Зьміцер Дашкевіч.
А 28—29 травеня прайшоў пра�

цэс пяці: паводле артыкулу су�
дзілі маладафронтаўцаў Зьмітра
Хведарука, Алега Корбана, Ба�
рыса Гарэцкага, Аляксея Яну�
шэўскага і Насту Палажанку.
Тады судзьдзі паказалі прыклад
лібэральнасьці: маладыя людзі
атрымалі штраф ад 900 тыс. да 1
млн 200 тыс. рублёў (400—500
даляраў).

Івану Шылу могуць даць такса�
ма  штраф або тэрмін да двух га�

доў. Паводле аналягічнага абві�
навачваньня будуць судзіць і
Яраслава Грышчэню з Барана�
вічаў.

ААддммооввіілліі  ўў  ввыыззввааллееннььнніі
Лідэру МФ Зьмітру Дашкевічу,

які адбывае тэрмін у Шклоўскай
калёніі, адмовілі ва ўмоўна�да�
тэрміновым вызваленьні. Камі�
сія па УДВ адмовіла вязьню за
шэраг спагнаньняў за парушэнь�
ні распарадку дня і формы
адзеньня. Апроч таго Зьмітру
пагражае чарговая крыміналь�
ная справа: ён адмовіўся даваць
паказаньні супраць, згаданага ў

папярэднім артыкуле, Івана Шы�
лы. Такая адмова караецца або
штрафам або турэмным тэрмі�
нам. Між тым, Зьміцер Дашке�
віч павінен выйсьці на волю 15
сакавіка 2008 году.

*   *   *
Моладзеваму актывісту Арту�

ру Фінькевічу таксама было ад�
моўлена ва ўмоўна�датэрміно�
вым вызваленьні. Нагадаем, што
хлопец быў асуджаны да двух га�
доў абмежаваньня волі (г. зв. хі�
міі) за палітычныя графіці, нама�
ляваныя напярэдадні прэзыдэн�
цкіх выбараў 2006 году. Пака�
раньне ён адбывае ў Магілеве.

Пры канцы чэрвеня над Арту�
рам сабраліся чорныя хмары.
Яму ледзь ня вынесьлі чарговае
папярэджаньне за тое, што пась�
ля адбою ён выйшаў з свайго па�
кою (што строга забаронена) і
выйшаў у суседні па валідол.

Каб далі чацьвертае папярэ�
джаньне, хлопца маглі адправіць
у калёнію ці турму. Пакуль
абыйшлося. Адно што Артур
зьмяніў працу. З “пасады” двор�
ніка ў дзіцячым садку ў Магілёве
яго адправілі будаваць аграгара�
док у Шклоўскі раён.

ТТааллееннааввііттыы  ззллооддззеейй
Два пакаяньні напісаў асуджа�

ны летась за крадзяжы 19�гадо�
вы жыхар гораду Валожыну, які
адбывае пакараньне ў Аршан�
скай калёніі. Хлопец прызнаўся
яшчэ ў двух крадзяжах, якія ён
зьдзейсьніў у 2004 і 2005 гадох.
У першым выпадку ён залез у
дом сваіх суседзяў і скраў брон�
завы крыж і два абразы, а ў дру�
гім выпадку у гэтым�жа доме вы�
няў з аправы яшчэ адну ікону,
забраў яе, часткі выявы сьвято�
га, не закрытыя аправай, нама�
ляваў на чыстым аркушы папе�
ры, уставіў яго назад у аправу і
павесіў на месца ў кут. Гаспада�
ры нават не заўважылі падмены.
“Твор” злодзея правісеў такім
чынам больш году… Паводле
абодвух фактах заведзеныя да�
датковыя крымінальныя справы.

Паводле “Рэгіянальнай 
газэты” (Маладэчна) –

www.rgazeta.org 

ППрраа  ггааккеейй
Гакейную зборную Беларусі

працягне трэніраваць Курт Фрэй�
зэр. Кантракт з амэрыканскім спэ�
цыялістам заключаны да чэрве�
ня 2008 году. Фрэйзэр быў галоў�
ным трэнэрам зборнай ад каст�
рычніка. Ягонае кіраваньне вы�
клікала неадназначную рэак�
цыю. Спартовыя спэцыялісты лі�
чылі, што ён мала часу право�
дзіць у Беларусі, не пайшоў на
кампраміс зь некаторымі гульца�
мі. На чэмпіянаце сьвету ў Расеі
беларусы пад ягоным кіраўніц�
твам занялі толькі 11�е месца,
хоць трэнер заяўляў, што бела�
русы будуць змагацца за мэдалі.

Тым ня менш Фэдэрацыя га�
кею Беларусі вырашыла працяг�
нуць кантракт з амэрыканцам.

ККннііггаа  ппрраа  ддыыяяссппаарруу
Гэтым разам пра беларускую

эміграцыю ў Канадзе. У чэрвені
ў сэрыі «Бібліятэка «Згуртавань�
не беларусаў сьвету «Бацькаў�
шчына» пабачыла сьвет кніга
Вольгі Грыцук «Мы стваралі
сваю Беларусь». Укладальніца
кнігі – вядомая пісьменьніца
Вольга Іпатава.

Кніга распавядае пра вядомага
грамадзкага дзеяча, аднаго з ар�
ганізатараў Згуртаваньня Бела�
русаў Канады і парафіі сьв. К. Ту�
раўскага ў Таронта Аляксея Гры�

цука (1910—1976). У выданьні
зьмешчаныя ўспаміны Вольгі
Грыцук, сяброў, асобны разь�
дзел утрымлівае арыкулы А. Гры�
цука, у тым ліку і разьдзелы з
абароненай у Канадзе дысэрта�
цыі пра творчасьць Багдановіча.
Асобна зьмешчана ліставаньне з
Алесем Салаўём, Міколам Абрам�
чыкам, Язэпам Сажычам, Касту�
сём Мерляком, Масеем Сяднё�
вым, Янкам Юхнаўцом, Янкам
Запруднікам ды інш. дзеячамі.

У прадмове Старшыня Рады
БНР Івонка Сурвіла напісала:
«Перадчасную сьмерць Алеся
ўся беларуская грамада адчула
як страшэнную страту. Не
дачакаўся наш сябра незалеж#
насьці Беларусі, за якую ўсё
жыцьцё змагаўся. Але памяць
пра яго жыве ў сэрцах усіх, хто
яго ведаў, а партрэт вісіць да
сёньня ў залі Беларускага рэ#
лігійна#грамадзкага цэнтру ў
Таронта.

Хацела#б тут аддаць чэсьць
усім патрыётам, якія, апынуў#
шыся, як Алесь Грыцук, на чу#
жыне, ня кінуліся шукаць для
сябе выгадаў – даступных, між
іншым, усім нашым працаві#
тым суродзічам, – а ўзяліся за
працу для Бацькаўшчыны. Гэта
дзякуючы ім жыла Беларусь на
чужыне, а сьвет пакрысе давед#
ваўся пра існаваньне паняволе#
най краіны, якое так старан#
на хавалася акупантам».

Уласны карэспандэнт

ППррээммііяя  ВВ..  ЛЛаассттооўўссккааггаа
16 чэрвеня лепшыя беларус�

камоўныя выкладчыкі ВНУ былі
ўганараваныя прэміяй імя акадэ�
міка Вацлава Ластоўскага. Засна�
валі прэмію напачатку году Та�
варыства Беларускай Школы,
Згуртаванне Беларусаў Сьвету
“Бацькаўшчына”, Саюз Беларус�
кіх Пісьменнікаў, ПЭН�цэнтар,
іншыя грамадзкія структуры. У
складзе журы былі такія ведамыя
асобы, як дырэктар БІНіМ Ві�
таўт Кіпель; доктар Янка За�
пруднік; Алла Орса�Романо; пра�
фэсар Гарвардзкага ўнівэрсытэ�
ту Курт Вулгайзер ды іншыя.

Сябры арганізацыйна�прэмі�
яльнага камітэту наведвалі лек�
цыі, практычныя заняткі выклад�
чыкаў�намінантаў і пры вызна�
чэньні пераможцаў карысталіся
галоўным крытэрам, каб гэта
былі не гуманітарныя дысцыплі�
ны, а тыя, што традыцыйна не
выкладаюцца па�беларуску.

У апошні этап конкурсу вый�
шла 14 выкладчыкаў. Аўтары�
тэтнай камісіі было няпроста вы�
значыцца. Першымі ляўрэатамі
Прэміі імя Ластоўскага сталі да�
цэнт катэдры вышэйшай матэ�
матыкі Беларускага нацыяналь�
нага тэхнічнага ўнівэрсытэту
Тамара Сухая, доктар мэдычных
навук, прафэсар катэдры марфа�
лёгіі чалавека Беларускага дзяр�
жаўнага мэдычнага ўнівэрсытэ�
ту Аляксандар Арцішэўскі, га�
лоўны кліматоляг краіны, да�
цэнт катэдры агульнага земля�
знаўства геаграфічнага факуль�
тэту БДУ Павал Каўрыга.

У конкурсе ўдзельнічала шмат
маладых выкладчыкаў, і ня толь�
кі з сталіцы, а і з Горадні, Барана�
вічаў, Гомелю, Магілеву, якія вы�
кладаюць геаграфію, хімію, фізы�
ку, біялёгію, філязофію. Усе яны
атрымалі ганаровыя дыплёмы.
Паводле Радыё “Свабода”

ББееллааррууссьь  ззаа  ммеессяяцц

Прыводзім некалькі вызначэньняў асіміляцыі з
расейскіх крыніцаў (менавіта расейскіх, каб не
было спасылак на тэндыцыйнасьць):

1. Энциклопедия «Народы и религии мира»:
Ассимиляция (от лат. assimilatio — подражание,

уподобление, сходство) этническая, частичная или
полная утрата культуры в пользу другой, обычно доми�
нирующей культуры, включая и смену этнической
идентичности (см. Самосознание этническое)... В Рос�
сии ассимиляция происходит главным образом в поль�
зу русской культуры и языка. Ассимиляция может
осуществляться и через структурное или прямое
насилие, когда государство препятствует распро#
странению языка и других форм культуры этни#
ческих меньшинств и даже отказывает им в приз#
нании и в предоставлении гражданских прав.

2. Мегаэнциклопедия. Универсальная энцикло�
педия. (http://www.megabook.ru/bes_98/encyclop.
asp?TopicNumber=4273)

АССИМИЛЯЦИЯ (от лат. assimilatio),
1) уподобление, слияние, усвоение.
2) В этнографии слияние одного народа с другим с

утратой одним из них своего языка, культуры, нацио�
нального самосознания. Различают естественную ас�
симиляцию, возникающую при контакте этнически
разнородных групп населения, смешанных браках и т.
п., и насильственную ассимиляцию, характерную для
стран, где национальности неравноправны.

3. Толковый словарь русского языка в 4�х т.:
АССИМИЛИ’РОВАТЬ, (�рую, �руешь) сов. и несов.,

кого�что [латин. assimilo — уподобляю] (книжн.). Упо�
добить (уподоблять) себе, превратить (превращать) в
себе подобного. Русские переселенцы на севере асси�
милировали менее культурные туземные племена. (Па
руска#імпэрскай логіцы ўсё, што ня рускае, тое
“менш культурнае” БС.)

4. Словарь пр правам человека:
Ассимиляция (Assimilation) 
Процесс поглощения обществом других народнос�

тей. Разногласия и конфликты могут возникать, когда
государство проводит политику насильственной асси�
миляции в отношении меньшинств, населяющих его,
которая нацелена на их денационализацию.

Калі перакласьці ўсе гэтыя вызначэньні на простую
мову і нашую сытуацыю, то вынікае, што асіміляцыя
беларусаў, якая разгорнута антыбеларускім рэжымам
– гэта пэрманэнтны працэс забойства беларускага на�
роду і ператварэньне яго ў нейкі іншы – народ ня леп�
шай якасьці. З улікам таго, што беларусы на сваёй тэ�
рыторыі і ў сваёй дзяржаве ёсьць адзіны аўтахтонны
(карэнны)  і  дамінуючы этнас, а не нацыянальная мен�
шыня, працэс асіміляцыі адбываецца мэтадамі зьнеш�
няй структураванай агрэсіі з боку Расеі. Інструмэнтам
расейскай асіміляцыйнай агрэсіі зьяўляецца лука�
шысцкі рэжым. Русіфікацыя прасоўваецца на Бела�
русь як гніль, як пашырэньне арэала дэградацыі.

Прапануем задумацца і асэнсаваць сутнасьць зьявы,
якая праяўлена ў пахвальбе Пуціну (у справе злачын�
най асіміляцыі) дэпутаткі рэжымнай палаты, расейки
Натальлі Аўдзеевай (Натальи Авдеевой). (Форум,

Санкт#Пецербург,  24#25 кастрычніка 2006 г., дзе
Пуцін сабраў прадстаўнікоў расейцаў, якія жы#
вуць за межамі Расеі. БС ). Цытата:

“...Депутат Палаты представителей Национального
собрания Беларуси и Парламентского Собрания Сою�
за Беларуси и России Наталья Авдеева рассказала,
что в стране выходит 5600 русскоязычных изданий,
русский язык наряду с белорусским является государ�
ственным, и на нем разговаривают 80 процентов насе�
ления.” (Александра Таранда «Три точки опоры», газэ�
та “Советская Белоруссия”, укладка «Союз», за 2
лістапада 2006 г.)

Цяпер стала звычайнай практыка, калі  накіроўваеш
ліст у дзяржаўны ворган па–беларуску, то чыноўнік
адказвае табе па�расейску і часцей за ўсё не па сут�
насьці.  Зьвяртаешся  да чыноўніка вусна па�беларус�
ку, ён адказвае табе па�расейску. На заўвагу пачуеш
хадавую цяпер сэнтэнцыю: “У нас двуязычие. Нельзя
насильно заставлять человека. Человек должен иметь
право выбора, на каком языке ему говорить”.

Калі так гаворыць чалавек кшталту расейкі Натальлі
Аўдзеевай, то ён гаворыць гэта сьведама, гэта яго па�
зыцыя асімілятара і драпежніка.

Калі такое гаворыць чыноўнік�беларус, то гэта, як пра�
віла, схіленасьць перад расейскай агрэсіўнасьцю, апраў�
даньне сваёй слабасьці і бесхрыбетнасьці.  (Тут, дарэчы,
элемэнтарнае парушэньне ў прымяненьні нават гэтага
асіміляцыйнага закону пра “двумоўе”, бо дзяржаўны
чыноўнік у такой сытуацыі павінен быў�бы адказваць ў
той мове, у якой да яго зьвярнуўся грамадзянін. Ве�
даньне двух моваў для чыноўніка абавязковае.)

Чыноўнікам�беларусам, якія па�рабску бязвольна
прымаюць пазыцыю агрэсіўных асімілятараў, раім  па�
думаць пра сваіх дзяцей.

Ад вас залежыць, ці вы дасьцё свайму дзіцяці клю�
чык ад скарбонкі, дзе знаходзіцца душа і інтэлект ва�
шага Роду, альбо ключ ад пустой скрыні, якую ён
мусіць  папаўняць чужымі для вашага Роду якасьцямі.
Ці, хацелі�б вы мець дзяцей ад чужога бацькі, непадоб�
ных на вас, якія�б выгадаваліся і сказалі: “а вы,
собственно, кто такой, вы что здесь дзелаеце”? 

Пэўна�ж, не хацелі�б такога. Дык чаму вы для ўсяго
народу, для ўсёй нацыі спрыяеце такому сваімі па�
водзінамі і сваёй дзейнасьцю?!

Ключыкам да інтэлектуальнай скарбонкі зьяўляецца
родная мова. Ад бацькоў залежыць, ці будуць яны гава�
рыць зь дзіцём па�беларуску, на роднай мове Роду і
празь яе злучаць сваё дзіця з каранямі продкаў, ці бу�
дуць гаварыць па�расейску, на чужой для іхняга Роду
мове і павялічаць адрыў ад інтэлектуальных каранёў
свайго Роду. У выпадку выкарыстаньня “русского язы�
ка” вынікае, што продкі Роду жылі дарма, іх інтэлекту�
альныя набыткі будуць такімі бацькамі глыбока зака�
паныя і заасфальтаваныя.

Дык як успрымаць падкінутую ворагамі і шырока
ўжываную чыноўнікамі сэнтэнцыю “Человек должен
иметь право выбора, на каком языке ему говорить?” 

Ці можа дарагое вам дзіця зрабіць выбар? Выбар за
яго (і як бачым сёньня, ня лепшы) робіце вы, бацькі,
пад уплывам хлусьлівай и драпежнай расейска�імпэр�
скай дэмагогіі “о превосходстве русской культуры и
русского языка”.

Мэта злачыннай асіміляцыі расейскіх імпэрцаў у
тым, каб задушыць наш інтэлект, інтэлектуальна пры�
нізіць і падначаліць, перарабіць нас у “расейцаў ніжэй�
шай якасьці”. Свае мэты яны ня надта і хаваюць. Да�
статкова пазнаёміцца з іхнымі плянамі па выпраў�
леньні дэмаграфічнай сытуацыі ў Расеі за кошт су�
седніх народаў.

У імпэрска�расейскім асіміляцыйным ланцугу  сёнь�
няшнія працэсы зьнішчэньня тэрыторыі беларускай
мовы і беларускага інтэлекту праз зьнішчэньне бела�
рускіх умоваў выхаваньня ў дзіцячых садках і зьні�
шчэньне беларускай школы ёсьць такое�ж злачын�
ства, як і варварскія масавыя забойствы беларускага
насельніцтва падчас захопу Беларусі пры імпэратрыцы
Кацярыне ІІ і сталінскага генацыду 30�40�х гадоў ХХ�га
стагодзьдзя.    

“Тэхналёгія” асіміляцыі была на ўзбраеньні фашыз�
му ХХ�га стагодзьдзя. Адольф Гітлер плянаваў пера�
тварыць у рабоў цэлыя народы, частку зьнішчыць, ас�
татніх асіміляваць. Цяпер расейская крамлёўская хун�
та праз сваю агэнтуру і адурманеную чыноўную верты�
каль рэжыму робіць у Беларусі тое самае.

Гэты зварот скіраваны найперш да чыноўнікаў�бела�
русаў. 

Менавіта чыноўнікі маюць магчымасьць найбольш
эфэктыўна карэнным чынам зьмяніць сытуацыю ў
справе спыненьня злачынных працэсаў асіміляцыі.
Працэсы асіміляцыі захлынуцца, як толькі пачне па�
шырацца ўжываньне нашай роднай беларускай мовы.
Трэба скарыстаць канстытуцыйны статус дзяржаў�
насьці беларускай мовы. На агрэсію асімілятараў трэ�
ба адказаць цьвёрдасьцю пазыцыі ў адстойваньні сваёй
нацыянальнай годнасьці. Неабходна перакуліць на 180
градусаў скіраванасьць выказваньня: “Чалавек паві�
нен мець права выбару, на якой мове яму гаварыць”.
“Мы робім выбар на карысьць беларускай мовы”. Так
можна адказаць любому чынадралу�асімілятару, які
атабарыўся ў структурах вэртыкалі рэжыму,  калі ён
спытае: “Что это ты перешёл на белорусский?”

Чыноўнікі, якія робяць “прагматычны” выбар на ро�
лю пасобнікаў забойства беларускага народу, ператва�
рэньня яго ў “расейцаў ніжэйшай якасьці”, становяцца
на адну дошку з гэбоўскімі паслугачамі, якія “стукалі”,
катавалі людзей ў турмах, ГУЛАГах, забівалі ў Кура�
патах. Настане час, калі прыдзецца адказваць за здра�
ду сваім продкам, сваім нашчадкам і свайму народу.

Непазьбежны распад расейскай імпэрыі. Тое, што
пачало гніць знутры, абавязкова згніе ўшчэнт. Ня вы�
ратуе ні газ, ні нафта, ні лубянскія спэцы. 

Ганьба тым, што гнуцца, як трава, ганьба
здраднікам.

Беларуская Дзяржава адродзіцца, беларуская
культура расквітнее. Гэта зробяць Беларусы.

Пашана і слава абаронцам беларускай культуры! 
Пашана людзям, што ня страцілі нацыянальнай

годнасьці, што не ўгінаюцца перад чужынцам, што
ня гнуцца перад абставінамі! 

Дбайма і думайма пра будучыню Беларускай нацыі!
“Беларуская  Салідарнасьць”

“Беларускае Нацыянальнае Адраджэньне”
“Кансэрватыўна/Хрысьціянская Партыя – БНФ”

ААссіімміілляяццыыяя  ��  ззллааччыыннссттвваа  ссууппррааццьь  ччааллааввееццттвваа
(Інфармацыя і папярэджаньне для чыноўнікаў, якія праводзяць палітыку асіміляцыі беларусаў у інтарэсах імпэрскай Расеі)

Вельмі часта мне даводзіцца чуць
ад амэрыканскіх знаёмых, што,
маўляў, мы эўрапейцы ведаем,

што зьяўляецца сапраўдным горадам, ве�
даем тое, чаго ў Злучаных Штатах Амэ�
рыкі, робіцца ўсё менш ды менш. Амэры�
канцы вельмі любяць езьдзіць у Эўропу
(ці марыць аб гэтым), каб паглядзець на
старасьвецкую архітэктуру, удыхнуць па�
ветра вечнасьці, гэтак мовіць. 

Потым я ім кажу пра навіны з гара�
дзенскім старым местам. У большасьці
выпадкаў я не знаходжу на іх тварах
зьдзіўленьня ці абурэньня – як гэта, маў�
ляў, можна, нішчыць помнікі архітэкту�
ры. Наадварот, хутчэй можна пачуць
нешта накшталт: ну гэта вельмі па�амэ�
рыканску, гэта�ж старыя будынкі. У пля�
не архітэктуры амэрыканцы вельмі сучас�
ныя. Таму абурыць іх руйнаваньнем ста�

радаўняе камяніцы наўрад ці магчыма. 
Але ў мяне ўзьнікала пытаньне: да

стварэньня функцыяналізму ў дойлідз�
тве, амэрыканцы былі заўсёды пад уплы�
вам эўрапейскіх стыляў, накшталт, неа�
клясыцызму, гістарызму і г. д., да таго,
пэўна�ж, амэрыканскія багатыры жылі не
абы дзе. Так�так, не абы�дзе! 

У адной букіністычнай краме я знай�
шоў вялізарны фотаальбом з інтрыгую�
чай назвай: The Lost New York (Згублены
Нью Ёрк). Маё ўражаньне аб архітэктур�
ным мінулым Паўночнае Амэрыкі, ці дак�
ладней, аб колішняй эстэтычнай сьпе�
ласьці гэтага рэгіёну каардынальна пера�
мянілася. 

Я быў у поўным захапленьні ад убача�
нага. Гравюры, літаграфіі і чорна�белыя
фатаздымкі распавядалі пра велічную
гісторыю знакамітага мэгаполісу. Най�

больш уразіў стары гмах пошты. Высокі,
з калёнамі, гэты будынак сваёй строй�
насьцю нагадваў старажытнарымскі фо�
рум. Няздарма�ж штат Нью Ёрк мае мя�
нушку Імпэрскі штат. 

Гэтая і шмат іншых пэрлінаў архітэкту�
ры былі зьнішчаныя, каб на іх месцы мож�
на было паставіць будынкі новага пака�
леньня. Шмат офісных хмарачосаў пабу�
даваныя так, каб потым іх было прасьцей
зруйнаваць, чым траціць вялікія сродкі на
рэстаўрацыю.

Рэстаўрацыя сама па сабе цікавая рэч.
Можна адбудаваць гарадзкую сядзібу за
дзяржаўныя сродкі, але што потым зь ёю
рабіць? Калі ніхто не адчыніць там рэста�
рацыі, крамы ці якой канторы, то будынак
хутка прыйдзе ў занядбаньне. У такіх га�
радох як Нью Ёрк рэстаўрацыя вельмі да�
рагая. Да таго�ж Нью Ёрк ня ведамы ў

сьвеце як цэнтар эстэтызму. Як бы пары�
жане ў пачатку дваццатага стагодзьдзя не
захапляліся “дасканаласьцю” ўладка�
ваньня горада Вялікага Яблыка, але Нью
Ёрк гэтак і ня здолеў перамахнуць горад
на Сене (хоць аж да сёньняшняга дня вя�
дзе пасьпяховую барацьбу з Парыжам за
званьне асяродку мастацтваў). Сьвет ча�
кае ад Нью Ёрку хады наперад у галіне
фінансаў перш за ўсё. Таму ўсё робіцца
па�прынцыпу запатрабаванасьці: буды�
нак – гэта перш за ўсё гэта інвэстыцыя,
уклад, які павінен прынесьці прыбытак. 

Усе рэвалюцыі маюць у сабе элемэнт
разбурэньня й будаваньне на старых руі�
нах новага сьветаўладкаваньня. У гэтым
ёсьць падабенства рэвалюцыяў амэрыка�
нскай ды расейскай кастрычніцкай. Ідэя
парваньня зь мінулым уласьцівая абод�
вым гістарычным зьявам, праўда, у вы�
падку чырвонага кастрычніка яна набыла
значна радыкальнейшую форму.

Заканчэньне на бачыне 14

ККааммуу  ппааттррээббнныыяя  ппооммннііккіі  ааррххііттээккттууррыы??  

ВВееччаарр  уу  ППллььззнніі

ДДззеессяяццііггооддззььддззее  ббееллааррууссккааггаа  
шшккооллььннііццттвваа  ўў  ББееллаассттооккуу

Першыя словы, якія прыходзяць на думку — мова тут пра сьвяткавань�
не дзесяцігодзьдзя беларускага школьніцтва ў Беластоку 12�15 чэрвеня
сёлета — гэта размах. Настаўніцу Аліну Ваўранюк, старшыню аб’еднань�
ня АБ�БА Барбару Пякарскую, дырэктара ПШ № 4 Зьбігнева Клімовіча
віншавалі прадстаўнікі цэнтральных і ваяводзкіх уладаў, прэзыдэнт БНР
і амэрыканская дыяспара. Рада гораду Беластоку назначыла Аліне
Ваўранюк узнагароду ў катэгорыі анімацыі культуры сярод настаўнікаў.
А банкет, які падрыхтавалі бацькі і на які запрасілі ўсіх гасьцей, мог спа�
борнічаць з конкурсам на найлепшы рэгіянальны прадукт.

Самым урачыстым момантам
сьвяткаваньня лічу малебен у Сь�
вята�Юр’еўскай царкве, што

ў квартале Новае места. Багаслужбу на
беларускай мове адслужыў а. Рыгор Мі�
сіюк. На непаўторнасьць хвіліны паўплы�
вала не адно культурная, прыгожая бела�
рушчына і кранальная пропаведзь айца

Рыгора ды беларускі хор. Ня менш важ�
ным паказаўся грамадзкі аспэкт Бага�
службы. Малітва ў грамадзе, якую любіш
і паважаеш, напаўняе адчуваньнем ед�
насьці і супольнасьці. Беларусы рэдка за�
знаюць такіх момантаў. Калі глянуць з пэр�
спэктывы гадоў на фэномэн беларускага
школьніцтва ў Беластоку (усё пачалося
з прадшкольля, якое існуе ўжо 12 гадоў),
то найперш спрацаваў людзка�этычны бок
справы, сяброўскія і сямейныя сувязі, на�
ладжаныя ў гады дзейнасці ў БАС.

— Я магу сказаць адно, — адзначыла
Валянціна Швэд, найстарэйшая маці (за
што атрымала спэцыяльныя віншаваньні),
— мы з Віктарам Швэдам удзячныя лёсу,
што нашая дачка нарадзілася якраз у той
час, калі басаўцы арганізавалі школу.
Цяжка сказаць, ці без урокаў беларускай
мовы і „N.R.М.” мы змаглі�б прышчапіць
дачцэ беларускасьць.

— Беларуская мова ня мае сёньня прак�
тычнага значэньня, — кажа Юры Каліна,
які займаўся арганізацыяй урокаў на кож�
ным этапе, ад прадшкольля па ліцэй, і які
найбольш цэніць нармальнасьць у сям’і.

— Для мяне самае важнае тое, што ў сям’і
можам размаўляць па�беларуску.

* * * 
— Пачаткі былі складаныя. Бацькі хва�

ляваліся, што між дзяцьмі могуць успы�
хаць канфлікты на нацыянальнай глебе,
— успамінае дырэктар ПШ № 4 Зьбігнеў

Клімовіч. — Практыка паказала іншае. Дзе�
ці ўвогуле не бяруць пад увагу такой маг�
чымасьці. Калі і ёсьць непаладкі — дык яны
з�за іх асабістых спраў. Між дзяцьмі  такія
праблемы проста не існуюць. Нацыяналь�
ныя канфлікты прыдумваюць дарослыя!

Зьбігнеў Клімовіч адзначае, што апрача
беларусаў у школе вучацца ромы і чачэн�
цы. Прысутнасьць меншасьцей толькі
ўзбагачае школу. Гэта жывы ўрок тале�
рантнасьці. Іншая справа, што многія
посьпехі беларускіх навучэнцаў будуюць
прэстыж школы. Вельмі высокая ацэнка
накіраваная ў бок бацькоў — людзей,
зь якімі проста можна заваёўваць самыя
высокія посьпехі. А настаўніца Аліна
Ваўранюк – гэта прыклад таму, што пра�
фэсія настаўніка — гэта прызваньне!

Тамара Бялькевіч, настаўніца беларус�
кай мовы ў Гарадку, фэномэн Беластоку
бачыць у падтрымцы і ангажаванасьці
бацькоў.

— Немагчыма гэтага параўнаць, — ка�
жа зь нейкім болем, — настаўнік у глыбін�
цы змагаецца ў самоце. Дапамога бацькоў
— гэта скарб і аснова!

У старшыні аб’еднаньня АБ�БА, докта�
ра Барбары Пякарскай, здаровы падыход
да навучаньня і ўсяго працэсу. Ангажава�
насьць усёй сваёй сям’і тлумачыць заўсё�
ды простымі словамі:

— Усё, што робім, робім для сваіх дзя�
цей. Іншая справа, што ў працэс разьвіць�
ця беларускага школьніцтва заангажа�
валіся ўжо дзеясяткі сем’яў. Усе па меры
магчымасьці аказваюць дапамогу і пад�
трымку. Плён, які высьпеў на працягу га�
доў, можна было паглядзець у час мас�
тацкіх тэатральна�музычных прэзента�
цый, фотавыставаў і хронік, дзе важную
частку складаюць ніўскія публікацыі.

А пра посьпех дзесяці гадоў сьведчыць
таксама лік навучэнцаў. Ад верасьня бе�
ларускую мову ў Беластоку будзе выву�
чаць 159 вучняў.

Тэкст і фота Ганны КАНДРАЦЮК

Гэтая імпрэза, пад назовам «Пль�
зэньска�беларускі тузін» адбылася
23 траўня 2007 году ў каварні

«Iнкогніта». Iніцыявалі вечар Віталь Вора�
наў, студэнт Заходне�чэскага Ўнівэрсытэ�
ту ў Пльзні, разам зь ведамымі мясцовымі
чэскімі літаратарамі, Маркэтай Чэкана�
вай і Здэнькам Заічкам. Віталь Воранаў
ведамы ў беларускай грамадзе, як пісь�
меньнік і перакладчык чужамоўных літа�
ратурных твораў на беларускую мову.

Вечар пачаўся чытаньнем нова�выдад�
зенай кніжкі «Два тузіны пльзэньскіх ка�
зак» у чэскім арыгінале й у перакладзе
Віталя Воранава. Паасобныя параграфы
казкі «Як нарадзіўся друкарскі шкоднік
Бука» чытала перш па�чэску суаўтарка
кніжкі, сп�ня Чэканова, а тады, па�бела�
руску, сп. Воранаў. Пасьля сп�ня Чэкано�

ва прачытала чэскія пераклады алегарыч�
ных казак «Тэатар» і «Не зусім казка» аў�
тарства сп. Воранава. 

Дзеля лепшае інфармацыі прысутнай
публікі былі на экране кавярні паказаныя
агульныя дадзеныя аб Беларусі � з кампу�
тарных вышукальнікаў Google, Seznam i
Wikipedia. Быў таксама паказаны ведамы
дакумэнтальны фільм «Лекцыя беларус�
кае мовы». Група тутэйшых беларускіх
студэнтаў падрыхтавала госьцям пачас�

тунак: беларускія дранікі
й бярозавы сок (які, між
іншага, усім спадабаўся).
Cтудэнтка Натальля Бя�
ляева адыграла на піяні�
на музычны твор «Разь�
вітаньне з радзімай» кам�
пазытара Агінскага.
Пльзэньскі беларус, сп.
Аляксанадар Даці, пра�
чытаў па�чэску свой пе�
раклад гумарыстычнага
твору Ўладзімера Арлова
пра сярэднявечную дзей�
насьць у Чэхіі князя
Жыгімонта Карыбутаві�
ча, які ў ХV�м стагодзьдзі
заступаў тут свайго свая�
ка Вялікага Князя Літоў�
скага Вітаўта. 

Наагул, вечар выйшаў
надзіва ўдала. Шматлікія
госьці кавярні, нават не�
запрошаныя на імпрэзу, з
увагай выслухалі чы�

таньні твораў ды мелі нагоду бліжэй паз�
наеміцца зь Беларусяй � сваім «няведа�
мым славянскім суседам». Ажыўленая
дыскусія на тэму Беларусі й чэска�бела�
рускіх дачыненьняў зацягнулася да поз�
ных гадзінаў вечара.

Скарочана з “Крывія”, Прага

Гімназісткі Вольга Каліна і
Натальля Сьвярубская прэзэнту/

юць сваю “Муху ціп/топ”, літара/
турна абразковую гісторыю пра

жыцьцё гімназістаў.

Натальля Швэд чытае юбілейныя віншаваньні ад Івонкі Сурвілла,
Старшыні Рады БНР. 

ББыывваайй,,  ““ЗЗооррккаа  ВВээннээрраа””!!
17 сяброў гурта беларускай культу�

ры, які ўжо шмат год дзейнічае ў 1�й
школе горада Ізяслава Хмельніцкай
вобласьці Ўкраіны, разьвіталіся як зь
любімаю школаю, гэтак і з гуртом і са
мною, ягоным кіраўніком.

16�17�гадовыя юнакі і дзяўчаты, у
чыіх жылах цячэ беларуская кроў, здалі
іспыты і атрымалі атэстаты аб сярэдняй
адукацыі, якія даюць ім права паступаць
на вучобу ў вышэйшыя навучальныя
ўстановы. Як правіла, нашыя абітуры�
енты едуць працягваць вучобу ва
ўнівэрсытэты й акадэміі Кіеву, Львову,
Тэрнопалю, Чарнаўцоў, Івана�Франкоў�
ску, Луцку, Роўна, Харкава, Адэсы,
Хмельніцкага ды іншых далёкіх і блізкіх
гарадоў. Едуць вучыцца па ўсёй Украі�
не, бо ў родным Ізяславе працягваць ву�
чобу няма дзе. Але падчас зімовых і
летніх вакацыяў яны птушкамі зьлята�
юцца ў горад на Гарыні, дзе нарадзіліся і
вырасьлі, дзе вывучылі ня толькі ўкраін�

скую і ангельскую мовы, а і беларускую,
а некаторыя і польскую, якую я ім вы�
кладаў у школе факультатыўна. Я заў�
важыў, што найлепшых посьпехаў у на�
вучаньні дасягнулі тыя, хто навучаўся
адначасова абедзьвым мовам.

23 чэрвеня адбылося ўручэньне атэс�
татаў і сьвяточны баль, які цягнуўся да
ўсходу сонца, сонца новага дня, калі вы�
пускнікі ўжо перасталі быць дзецьмі, бо
наперадзе ў іх гады цікавага студэнцка�
га жыцьця ў вялікіх гарадох. Жадаю ім
“ні пуха, ні пер’я” на ўступных экзаме�
нах ва ўнівэрсытэты й акадэміі! Хай Вас
беражэ Бог, мае дарагія беларусы і бе�
ларускі Ўкраіны!

Пятрусь КАПЧЫК,
кіраўнік гурта “Зорка Вэнэра”

На здымку: сёлетнія выпускнікі /
сябры гурта “Зорка Вэнэра” з сваім
кіраўніком на апошнім уроку бе/
ларускай мовы.

ППааддаарроожжжжаа  ппаа  ННааррааччааннссккааммуу  ккррааюю

УТаварыстве Беларускай Культуры ў Літве стала
традыцыяй штогод ладзіць падарожжы. Яшчэ ў
сакавіку Валеры Місюк – актыўны чалец Тавары�

ства прапанаваў свой маршрут па азёрнай мяд�
зельшчыне: Вільня—Камарова—Канстанцінава
—Нарач—Мядзял�Пількаўшчына—Вільня.

Сонечнай раніцай выехалі зь Вільні, перасяклі
мяжу і першы прыпынак зрабілі ў маляўнічых ва�
коліцах Страчы. Далей маршрут пралягаў праз
Камарова, Канстанцінава. Тут у нас была запля�
наваная сустрэча зь вядомым краязнаўцам нара�
чанскага краю Янкам Драўніцкім. Паўдня мы
слухалі аповеды краязнаўцы, наведалі помнік
клясыцызму касьцёл Маці Божай Нястомнай
Дапамогі ў Шэметаве. Пра яго каштоўнасьць і
рэшткі гістарычных помнікаў Баляслава
Скірмунта распавёў ксёндз Пётр. 

Далей ехалі празь вёску Засьвір. Агледзелі ва�
коліцы, касьцёл кармэлітаў 18�га стагодзьдзя,
пабудаваны ў стылі барока. У Засьвіры працаваў
ксяндзом Казімер Сваяк, бываў мастак  Язэп
Драздовіч. У Засьвіры працаваў дырэктарам
школы і Янка Драўніцкі. Асабліва нам спадаба�
лася вёска Камарова, дзе захавалася забудова
канца 19�га стагодзьдзя. Я. Драўніцкі паказаў
пантэон на мясцовых могілках, расказаў леген�
ды, гісторыі, зьвязаныя з родам Хамінскіх.
Разьвіталіся мы з краяведам у ягоным гасьцін�
ным доме, падаравалі на памяць кнігі, выдадзеныя ў роз�
ныя гады ў Таварыстве.

Маршрут першага дня закончыўся ў вёсцы Радкі, тут
вандроўнікаў чакала бабуля В. Місюка, распалілі вог�
нішча, сьпявалі беларускія песьні. Нават моцная наваль�
ніца ўвечары не сапсавала настрой.

На другі дзень наведалі вёску Нарач (да 1964 году Ка�
быльнікі). Там нарадзіўся прафэсар Чэслаў Кудаба, ён
мне некалі пісаў рэкамэндацыю для паступленьня ва ўні�
вэрсытэт. Ён разам з Хведарам Нюнькам, Лявонам Луц�
кевічам і іншымі адраджаў беларускае жыцьцё ў Вільні ў
канцы 80�х гадоў мінулага стагодзьдзя. Далей мы паехалі
на возера Нарач, якое нас вельмі ўразіла. Тыя, хто былі
там упершыню, мелі адчуваньне, што пабывалі на моры. У
Мядзелі нас чакала мастачка Хрысьціна Балаховіч. Яна,
як знаўца свайго гораду, правяла па экалягічных сьцяжын�
ках парку вакол вазёраў Мястра, Баторына. Мы наведалі
выставу вядомага мастака суполкі “Пагоня” Алеся Цыр�
кунова ў краязнаўчым музеі ў Мядзелі. На выставе парт�
рэты Я. Драўніцкага, Ф. Скарыны, Янкі Быліны, М. Танка.  

Радзіма Максіма Танка Пількаўшчына – апошняя кроп�
ка нашага падарожжа. І там мы былі расчараныя, бо за�
мест таго, каб атрымаць асалоду, доўга шукалі дарогу,

ніякіх указальнікаў няма, хоць мясьціны вядомыя кожна�
му беларусу. Дом, дзе нарадзіўся Максім Танк, у заняпа�
дзе, няма ніякай шыльды, якая�б сьведчыла аб паэце. А ў
дом нас нават не пусьцілі. І не віна ў гэтым хворага, пажы�
лога брата Максіма Танка, зь якім мы сустрэліся. На
магіле паэта даўно ніхто ня быў, ляжалі выцьвіўшыя ад
часу штучныя кветкі, дротам прывязаны крыжык на
магіле дзеда паэта. Можа ў мясцовай школе не вывуча�
юць беларускую мову, ня ведаюць, хто тут нарадзіўся і
знайшоў вечны спачын, праславіў гэты куточак мя�
дзельшчыны?

Вярталіся зь Пількаўшчыны вельмі сумныя, пэўны час
ехалі моўчкі, слоў для камэнтароў не было.  

Але прыемных ўражаньняў ад падарожжа было ўсё�ж
нашмат больш, зрабілі шмат фатаздымкаў.

Доўга нам будзе сьніцца нам азёрная Мядзельшчына!
Леакадзія МІЛАШ

*   *   *
Як у кожную апошнюю суботу месяца, 30 чэрвеня 2007

году, адбылася сустрэча сяброў ТБК.
Старшыня Хведар Нюнька азнаёміў прысутных зь сьве�

жымі нумарамі тыднёвіка “Ніва”, якія стала дасылае рэ�
дакцыя праграмнай рады зь Беластоку, а таксама зь мяс�
цовай летувіскай газэтай “Voruta”, якую прысылае рэдак�
цыя. Усім выказываем удзячнасьць.

Прысутныя праслухалі і паглядзелі матар’ялы пра пада�
рожжа па Нарачанскаму краю і выказалі свае прапановы
і пажаданьні наконт плянуемай вандроўкі ў жніўні па
Браслаўскаму рэгіёну.

Сябры ТБК азнаёміліся з заявай  “Беларускай Салідар�
насьці” пра асіміляцыю беларусаў – як злачынства су�
праць чалавецтва і выказалі поўную падтрымку яе зьместу.

У праграме было таксама зьмястоўнае і цікавае выступ�
леньне журналіста Алеся Адамковіча пра жыцьцё і дзей�
насьць ксяндза Вінцэнта Гадлеўскага.

На заканчэньне паэтка Вера Хамянюк прачытала свой
верш, прысьвечаны памяці Васіля Быкава.

Хведар НЮНЬКА

*   *   *

Уапошнюю суботу травеня ў ТБК ў Літве адбылася
чарговая імпрэза, прысьвечаная Івану і Лявону
Луцкевічам. 

Іван Луцкевіч – неардынарная постаць у гісторыі Бела�
русі. Нарадзіўся ён у Шаўляй, вучыўся ў Лібаўскай і
Менскай гімназіях, Маскоўскім археалягічным інстыту�
це, Пецярбурскім унівэрсытэце, студыяваўся ў Вене,
пасьля расейскай рэвалюцыі 1905 гаду перабраўся наста�

ла ў Вільню. Тут ён актыўна ўдзельнічаў у засна�
ваньні першых беларускіх газэт, выдавецтваў, на�
вуковых таварыстваў, дзякуючы яму ў 1919 годзе
пачала працаваць Віленская беларуская гімназія,
пазьней – беларускі музэй імя Івана Луцкевіча.
Асноваю музэйных экспанатаў стала ягоная пры�
ватная калекцыя. 

Вясною сёлета споўнілася 85 год з дня нара�
джэньня Лявона Луцкевіча – нашчадка роду Луц�
кевічаў. Ён нарадзіўся ў Вільні, скончыў знака�
мітую беларускую гімназію, выкладаў беларус�
кую літаратуру ў Радашковічах, працаваў дырэк�
тарам мастацкай школы ў Баранавічах. Вайна
закінула яго ў Прусію, Чэхаславаччыну, Польш�
чу, дзе ён  быў арыштаваны і сасланы на Калыму. 

Пасьля вяртаньня ў родную Вільню, пачаў
зьбіраць матар’ялы пра Івана і Антона Луцкевічаў,
пра Базыльянскія муры, “беларускую Вільню”.
Актыўна ўдзельнічаў у стварэньні ТБК, быў яго
сакратаром да апошніх дзён свайго жыцьця. Л.
Луцкевіча я ведала з канца 80�х гадоў мінулага
стагодзьдзя, карысталася ягонай бібліятэкай, ад
яго даведалася пра вядомых беларускіх дзеячоў,
да яго прыходзіла з сваімі вучнямі, яго запрашала

на сустрэчы ў беларускую школу, якую ён разам з сваім
сябрам старшынём ТБК Хведарам Нюнькам заснавалі.
Дзякуючы іх аўтарытэту пачала працаваць катэдра бела�
русістыкі пры Віленскім пэдагагічным унівэрсытэце.

Прысутныя на імпрэзе паглядзелі відэафільм, зьняты
Таварыствам падчас адкрыцьця памятнай дошкі Пятру
Сергіевічу ў траўні 1996 году. Тады Лявон Луцкевіч шмат
гаварыў пра мастака, якога добра ведаў, і кватэра якога
была цэнтрам беларускасьці на працягу дзесяцігодзьдзяў
і якая, нажаль, ня стала ягоным музэем.  

Наступным распавёў аб палітычным становішчы ў Бе�
ларусі студэнт ЭГУ палітоляг Артур Юдзіцкі. Прысутні�
чалі журналісты летувіскіх газэт і радыё, а таксама радыё
“Палёнія”.  Апошнім выступіў малады студэнт Андрусь
Храпавіцкі, які два гады студыяваў у ЗША на журналіста.
Ён распавёў пра сябе, пра жыцьцё беларусаў у ЗША, да
яго таксама было шмат пытаньняў.  

На просьбу старшыні суполкі ТБМ імя Ф. Скарыны
Юрыя Гіля сябры ТБК вырашылі паехаць 28 травеня ў
Сьвіраны ўпарадкаваць мэмарыяльную сядзібу Фран�
цішка Багушэвіча, перадаць кнігі для Савічунскай біблія�
тэкі, якой днямі прысвоена імя Ф. Багушэвіча.

Леакадзія МІЛАШ

Удзельнікі вандроўкі на беразе возера Нарач.

Кожны раз, калі заходзіш у кіназа�
лю ды сядзіш у чаканьні стужкі,
то бачыш анонсы надыходзячых

фільмаў. Цягам апошніх гадоў уласна
анонсы сталіся новым кшталтам забавы.
Кожны прагляд, асабліва баявікоў, пе�
раўтвараецца ў сваеасаблівае шоў. Шчы�
ра прызнацца, адзін з найлепшых досьве�
даў, якія я атрымліваю ад сэансу, гэта
акурат перадпрагляды. Нават больш, іду�
чы ў кіно, і ня пэўны ў якасьці фільму, на
які набыў квіток, я ведаю, што атрымаю
добрую порцыю высакаякаснага забаў�
леньня aд aнонсaў . Прыгледзьцеся да іх,
у іх так шмат асьляпляльнага ды бліску�
чага! Ня толькі яны выдаюць асноўныя
падзеі стужкі, але даюць сучаснаму гле�
дачу патрэбную дозу адрэналіну праз
імклівае мігценьне высокатэхнічных,
жахлівых ці фарсавых сцэнаў. Анонсы –
гэта асобная індустрыя. Ад ступені захап�
ляльнасьці анонсу залежыць рэйтынг
кінематаграфічнага вырабу, які адназнач�
ны фінансаваму посьпеху праекта. 

Аднак у большасьці выпадкаў фільмы,
якія мы, дзякуючы рэкляме, так прагнем
паглядзець, потым ня цалкам апраўдоўва�
юць тое першапачатковае ўзбуджэньне. І

зразумела чаму – бо цяжка насычыць
кінастужкі большай колькасьцю выбу�
хаў, праліцьцём крыві, большым нясугуч�
чам жартаў ці большай колькасьцю сэк�
суальных сцэнаў, чым у анонсе. Ці варта
казаць, што ўбачыўшы гэтыя перадпраг�
ляды, можна здагадацца аб чым фільм
уласна распавядае. 

Дарэчы аб зьмесьце. Наўрад ці зьмест
цяпер грае нейкую ролю. Мы йдзем гля�
дзець кіно, каб глянуць на целы актораў
ці акторак, каб падзівіцца на выбух ці ад�
крыць рот ад таго як БМВ езьдзяць па ма�
ленькім вулачкам. Але гэта ўжо ўсё даў�
но пракручана й перакручана. Самыя спэ�
цэфэкты нават не патрабуюць вялізарных
высілкаў і таленту, бо іх можна больш�
меньш пераканаўча зрабіць на кампута�
ры. Ці не зьмяншаецца адрозьненьне па�
між мультфільмам ды кінафільмам? Так
гэта ці ня так ня мае асаблівага значэнь�
не, бо зьмест ад гэтага не стане aры�
гінaльнейшы. 

Ці патрэбны каму�колечы той зьмест
наагул? Здаецца, што не. Першая дэкада
гэтага стагодзьдзя, напэўна, войдзе ў
гісторыю кінаіндустрыі як эпоха экраніза�
цыі коміксаў. Не “Гадзіны” з бліскучым

дуэтам Мэрыл Стрып і Ніколь Кідман, а
акурат трылёгія пра чалавека�павука ды
кіно пра вяртаньне чалавека�кажана
(Бэтмэна) ды Супэрмэна. Канечне�ж, яш�
чэ ёсьць Гары Потэр, але ён заахвочвае
чытаць кнігу. Ня варта казаць пра Вала�
дара Кольцаў, бо калі ад Гарры Поттэра
галава ня надта забаліць, то Толкіэна мо�
гуць адужаць толькі тыя, каму няма чаго
лепшага рабіць. 

Таму з найважнейшага зьмест фільму
робіцца другасным. На першы плян вы�
ходзіць дзеяньне, а дакладней, эфэкты. А
калі яшчэ дакладней, карыстаньне дасяг�
неньнямі папярэдніх эпохаў у кінамас�
тацтве – чэрпаньне са сьветаценяў Эй�
зэнштэйна, Філіні, Курасава, з псыхаля�
гічнасьці Альфрэда Гічкока ды Таркоў�
скага, з жарсьці Альмадавара. Усё гэта
пераўтвараецца ў каляж папярэдніх вы�
находніцтваў, змазаных кампутарнай
графікай, іншым словaм – у той�жa
aнонс, толькі дaўжэйшы. Можна паду�
маць, што гэта ўсё толькі ў Амэрыцы, але
нават у кінагіганьце Францыі, вядомай
сваім інтэлектуальным і пачуцьцёвым
кіно, галлівудзкая прадукцыя займае най�
большы адсотак рынку.

Асабліва пасьля прагляду “Трохсот
спартанцаў” я прыпомніў водгук Эрнста
Гомбрыха, выбітнага ангельскага мастац�
твазнаўцы, пра эпоху маньерызму, якая
дамінавала ў эўрапейскім мастацтве па�
чынаючы ад 20�х гадоў XVI�га стагодзь�
дзя да пачатку XVII�га (да тае эпохі нале�
жаць дайшоўшыя да нас прыклады ліць�
вінскага рэнэсансу). Праглядаючы творы
мастакоў асяродку Тынтарэтта ды Чэл�
ліні дасьледчыку падалося, што біблей�
скія сцэны тае эпохі нагадвалі “атлетыч�
ныя спаборніцтвы” – маляры й фрэс�
капісцы ледзь ня вар’яцелі ад думкі, што
яны маглі імітаваць Мікэлянджэла, Ты�
цыяна і іншых майстроў Высокага Адра�
джэньня, таму зьвярталіся да шэрагу тэх�
нічных вываротаў, часта не пакідаючы
месца для вышэйшага сэнсу ў сваіх тво�
рах. 

Толькі ня трэба, калі ласка, разглядаць
ва ўсім гэтым нейкую змову жыда�масо�
наў, якія кіруюць Галівудам. Усё значна
прасьцей – ёсьць рынак, попыт, і ёсьць
тыя, хто гэты попыт задавальняе. У вы�
ніку спажыўцы масавай культуры задаво�
леныя.

Але што найлепш відаць з майго ана�
лізу – гэта цыклічнасьць чалавечага
разьвіцьця, яго колавасьць, паўтор чала�
вечых гісторыяў. 

Жыжaль

ММММааааннннььььееееррррыыыыззззмммм    ссссууууччччаааассссннннааааггггаааа    ГГГГааааллллііііввввууууддддуууу

ВВеессттккіі  ззьь
ВВііллььнніі

ЗЗааммііжж  ввяяннккаа  ннаа  ммааггііллуу  ббееллааррууссккааггаа  ппааттррыыёёттаа

Дваццаты век быў асабліва бязьлітасным да на�
шага народу. Дзьве вайны, мільёны ахвяраў,
Чарнобыль, Лукашэнка...Пашчасьціла нам

толькі з дыяспарай. Безумоўна, было�б лепш, каб людзі,
якія вымушаны былі пакінуць свой край дзеля чужога
варварства, маглі застацца дома. Месца чалавека, як
сказаў Васіль Быкаў, усё�ж на сваёй зямлі. Але як раз
гэтая частка нашага народу, якую ў Беларусі паўста�
годзьдзя называлі “ворагамі”, і якой так лёгка было�б за�
быцца пра сваю няўдзячную зямлю, ня толькі захавала
бясконцую любоў да свае страчанай Бацькаўшчыны,
але ўзяла на сябе ролю голасу свайго зьнямелага наро�
ду, захавала свой беларускі дух, сваю мову. Яны бераглі
сваю беларускасьць, як найбольшы скарб, расказвалі
сьвету пра забыты народ, баранілі ягонае людзкое права
на незалежнае існаваньне ў сваёй уласнай дзяржаве.

Можна было�б гадзінамі пералічваць імёны тых, хто
сваё жыцьцё пражыў для Беларусі. Сёньня прыпомнім
адно зь іх, імя Янкі Сурвіллы, які адыйшоў у іншы сьвет
дзесяць гадоў таму, 3 чэрвеня 1997 году на 72�м годзе
свайго жыцьця. Гэты таленавіты, шляхетны і шчодры
беларускі патрыёт пакінуў свой сьлед усюды, дзе яго
закідаў эмігранцкі лёс.

Было Янку 18 гадоў і працаваў тады настаўнікам у вёс�
цы каля Жодзішкаў, калі даведаўся, што савецкія парты�

заны, якія на пярэдадні спалілі ягоную школу,  шукаюць
яго. Прыйшлося пакінуць свой край, які змог ён паба�
чыць толькі ў 1993 годзе, пасьля паўстагодзьдзя вы�
гнаньня, калі прыехаў на І�ы Зьезд Беларусаў Сьвету.

За гэтае паўстагодзьдзя вучыўся Янка на эканаміста,
бо ўважаў, што эканамісты будуць калісь найбольш па�
трэбнымі спэцыялістамі ў вольнай Беларусі. Для гэтага
вывучыў гішпанскую мову, адклаў на пяць год усе пры�
ватныя задумы. Ніколі аднак не прапускаў нагоды, каб
даць даклад пра лёс Беларусі, напісаць артыкул пра Ян�
ку Купалу ці Максіма Багдановіча, узяць удзел у зьезь�
дзе, каб распаўсюдзіць слова пра Беларусь.

Янка Сурвілла працаваў над дактаратам, калі зьявіла�
ся магчымасьць здабыць штодзённыя беларускія радыё�
перадачы ў Гішпанскім Нацыянальным Радыё. Тады ён
адклаў дактарат, каб заняцца радыёперадачамі. Вёў іх ад
1958 да 1965 году, пакуль гішпанцы, дамовіўшыся з Са�
вецкім Саюзам, не закрылі чужаземныя праграмы. Гэты
пэрыяд уважаў ён сваім найбольшым асягненьнем у
жыцьці.

Пасьля пераезду ў Канаду быў на працягу дваццаці га�
доў голасам беларускага паняволенага народу ў кана�
дыйскай сталіцы Атаве.

Ад 1959 году зь Янкам працавала жонка Івонка, цяпе�
рашні Старшыня Рады БНР. Разам з дочкамі Ганнай

Прадславай і Паўлінкай яны шмат зрабілі, каб сьвет не
забываўся пра Беларусь.

Памёр Янка Сурвілла пасьля паўтара гады цяжкай
хваробы. Да канца жыцьця праймаўся доляй Беларусі.
За месяц перад сьмерцю казаў сябрам, якія наведвалі
яго з Таронта і канадыйскага Лёндану, каб бераглі БНР,
бо “гэта найвялікшы скарб беларускага народу”.

Кіпелявы кнігі#дзеці
славяць Беларусь па сьвеце.
Прапяём яму за гэта
“Многая, многая, многая лета!”

Пад музыку, якою забясьпечылі ўрачыстасьці спадар�
ства Валянцін і Таня Дзямешчыкі, прагучэла супольнае
“Многая лета”. 

Вішаваньні юбіляру прыслалі зь Беларусі, Амэрыкі й
іншых краінаў: Сяргей Запрудзкі ад Міжнароднай Аса�
цыяцыі Беларусістаў, др. Раіса Жук�Грышкевіч ад Каар�
дынацыйнага Камітэту Беларусаў Канады, праф. др. Мі�
калай Цімашук ад катэдры беларусістыкі Вашаўскага
Ўнівэрсытэту (з подпісамі 11�х выкладчыкаў, др. Зьбіг�
неў Грэнь ад Інстытуту Славістыкі Польскай АН, Адам
Мальдзіс ад Міжнароднай Асацыяцыі Беларусістаў, Іло�
на Юрэвіч ад імя Міністра замежных спраў Беларусі,
Управа Згуртаваньня Беларусаў Сьвету “Бацькаўшчы�
на”, Зьміцер Санько ад выдавецтва “Тэхналёгія”.
Асабістыя віншаваньні прыслалі: Андрэй Дапкюнас,
Зьміцер Саўка, Радзім Гарэцкі, Валянціна Трыгубовіч,
Генадзь Сагановіч, Янка Саламевіч, Алег, Натальля й
Яраслаў Гардзіенкі, Тацьцяна Антонава�Мельяновіч, Ва�
леры Кавалеўскі, Алесь Бразгуноў ды Надзя Старавой�
тава (вершаванае), Вячка Станкевіч, Ванкарэм Нікіфа�
ровіч, Івэта і Аркадзь Чарапанскія, др. і сп�ня  Вітаўт і
Вера Рамукі, Мікола Мельнікаў, Сузанна і Міхась Саму�
элс, Ірына Красоўская, Яўген Кулін, Янка Максімюк,
Уладзімер Самойла, Юрка Станкевіч, Джордж і Джун
Лапіцкія, Андрэй Катлярчук, Міхась Белямук, Ларыса
Кажан�Дубовік, Натальля Звонак, Павал і Алла Купавы.  

З прывітаньнямі на банкеце выступілі Старшыня Рады
БНР сп�ня Івонка Сурвілла, сп.сп. Лявон Юрэвіч, Мі�
хась Сенька (ад Беларускага Кангрэсавага Камітэту
Амэрыкі; прачытаў віншавальны верш ад Міхася Кавы�
ля), Антон Шукелойць, Вячка Станкеквіч (ад Беларус�
ка�Амэрыканскага Задзіночаньня), Зянон Пазьняк,

Мікола Купава (госьць�мастак зь Беларусі; перадаў па�
дарунак з Бацькаўшчыны й ад сябе), Юрка Азарка, Сяр�
жук Сокалаў�Воюш (прачытаў свае вершы, прысьвеча�
ныя юбіляру й БІНіМу), Алла Орса�Романо (прывітала,
прачытала віншаваньне ад Аб’яднаньня Бацькоў Бела�
сточчыны), Віла Леўчук (прадэклямавала свой верш),
Валя Якімовіч (падарыла свой малюнак, прапяяла дзьве
песьні), Мікалай Цімашэнка (ад Згуртаваньня Беларус�
кае Моладзі Амэрыкі), Павал Купава, праф. Томас Бэрд
(падсумавальна прывітаў).

Ва ўсіх віншаваньнях, пісьмовых і вусных, шчыра й
красамоўна выказвалася вялікая падзяка Вітаўту Кіпе�
лю за багатыя вынікі 60�гадовай дзейнасьці на полі бела�
рушчыны з пажаданьнямі добрага здароўя й далейшага
плёну.

Узрушаны патокам цёплых выказваньняў, юбіляр па�
дзякаваў усім і прыгадаў тры эпізоды з раньняй мала�
досьці, калі бацькі закладалі ў ім прывязанасьць да сваіх
культурных каранёў, да мовы, да свайго народу. Самая
трывалая сувязь пакаленьняў, падкрэсьліў Вітаўт
Кіпель, куецца ў сямейнай атмасфэры. Сямейны харак�
тар банкету, удзел у ім усіх трох пакаленьняў, стаўся як�
бы пацьверджаньнем слушнасьці ягоных слоў.

Янка ЗАПРУДНІК
*     *     *

Сяржук СОКАЛАЎ�ВОЮШ

ДДрр..  ВВііттааўўттуу  ККііппееллюю
іі  ўўссіімм  ББееллааррууссккіімм  ВВііттааўўттаамм

Сьцяжынамі, якія час ня вытаптаў,
Якія трэ прайсьці ўпершыню,
Ідуць па Беларусі хлопцы – Вітаўты
З паходнямі зь нябёснага вагню. 

Ня прагнучы ў магнаты ці прэстыжнікі
Яны, між тым, заўжды на вышыні – 
Амаль усе ад князя і да кніжніка,
Дык дай ім, Божа, і абарані!  

ССпп..  ВВііттааўўттуу  ККііппееллюю  
ннаа  8800��ттыы  ДДззеенньь  ННааррооддззііннааўў

Дарогі назад не было і няма,
А спыніць навала ці стрым скуе,
Дык Вітаўта мае свайго нездарма
Вялікае княства БІНІМскае. 

Там ёсьць пад уладнаю княжай рукой
Сабраная слава мінуўшчыны, 
Якая вядзе, адабраўшы спакой, 
Да самай душы Беларушчыны. 

І зімнасьць зьнікае, і прышласьць вясьніць, 
І сьветлая далеч адкрыта там, 
Бо княства БІНІМскае вабіць і тхніць
Як княства Вялікага Вітаўта.

Янка Сурвілла рыхтуе беларускую перадачу
на гішпанскім радыё ў Мадрыдзе.

Згуртаваньне Беларускай
Моладзі Амэрыкі. . . . . . . . . 80
Азарка Юрка й Нона . . . . . .80
Алісіёнак Віталь. . . . . . . .  . .50
Ананімна. . . . . . . . . . . . . . . . .50
Андрусушына Юля . . . . . . . 50
Артура Дж . . . . . . . . . . . . 100
Бартуль Антон і
Ламанна Ніколь. . . . . . . . . 200
Бахар-Гайда Галіна і Барыс. . 2090
Бахар Коля. . . . . . . . . . . . . . .50

Бахар Люба. . . . . . . . . . . . . . 30
Бірыла Аляксандар і Натальля.  100
Браўн Грэгары й Ліда. . . . . 50
Бэрд Том і Мэры-Лін. . . . . . 500
Верабей Кастусь і Марыя. .100
Грамыка Алег і Ніна. . . . . . 200
Данілюк Барыс і Марыя. . . 100
Дворнік Валеры. . . . . . . . . .100
Дубяга Віктар і Ала. . . . . . .100
Дубяга Жэня. . . . . . . . . . . . 100
Дутко Iрэна й Нік. . . . . . . . .100

Жук-Грышкевіч Раіса. . . . . .200
Занковіч Анатоль і Тыльда. . 100
Запруднік Вера. . . . . . . . . . 100
Запруднік Янка й Надзя. . . 200
Кавыль Міхась і Соня. . . . . . 75 
Кажан Аўген. . . . . . . . . . . . 150 
Кажан Люба і
Кажан-Буратынская Юля. . 300
Камю Алекс і Эдыт. . . . . . . 150
Картанавіч Джордж і Мэры. . .30
Касоўскі Аляксандар. . . . . . .25
Касоўская Лёля. . . . . . . . . .200
Касьцюкевіч Юрка. . . . . . . . .30
Касьцюк Рэня . . . . . . . . . . . 50
Клакоцкі Марат . . . . . . . . . 100

Кольба Тамара й Аляксандар. . .50
Красоўская Тацяна. . . . . . . . 50
Кучура Анатоль і Галіна. . . . 75
Куш Iгар. . . . . . . . . . . . . . . .100
Левіт Зьміцер. . . . . . . . . . .100
Леўчук Віла. . . . . . . . . . . . .100
Лешчанка Дэбра й Жорж. . . 125
Літаровіч Ліза. . . . . . . . . . .150
Мазур Ніна й Рычард. . . . . 100
Маркевіч Антон. . . . . . . . . .250
Махнюк Алег ( і Оля). . . . . . 50
Нагорная Ксеня. . . . . . . . . . 50
Рамана Алла. . . . . . . . . . . . 200
Сагановіч Мікалай і Ліна. . 150
Самуэлс Майкл і Сузана. . . .25

Сенька Валя й Міхась. . . . .200
Сільвановіч Ніна. . . . . . . . . .50 
Сітнік Уладзімер. . . . . . . . .100
Сіцько Мікалай. . . . . . . . . . . 50
Стагановіч Леў. . . . . . . . . . .50
Станкевіч Джоэн і Вячка. . .50
Сурвілла Iвонка. . . . . . . . .100
Сухоцкая Галіна. . . . . . . . . 100
Тальянскі Анатоль. . . . . . . . 50 
Трыгубовіч Серж і Каця. . .100
Цярпіцкі Віталь і Iрэна. . . . 50
Цупрык Iрэна. . . . . . . . . . . .80
Шукелайць Антон. . . . . . . . .50
Шчэцька Васіль і Ала. . . . . .50
Шурак Лявон. . . . . . . . . . . .100

ААххввяяррааввааннььнніі  ннаа  ввыыддааввееццттвваа  ББееллааррууссккааггаа
ІІннссттыыттууттуу  ННааввууккіі  йй  ММаассттааццттвваа  ўў  ччаассее  ббааннккееттуу::

ППААДДЗЗЯЯККАА
Мая шчырая, шчырая падзяка ініцыята-

рам і арганізатарам гэтае імпрэзы – для мя-
не прыемнага й сэнтымэнтальнага пада-
рожжа ў мінулае ды перагляду свае дзей-
насьці. А гэта – маёй сям’і (Алесі, Лёрэйн
і Юрку) ды маім найбліжэйшым сябром,
Надзі й Янку Запруднікам. 

Дзякую таксама маім літоўскім і эстон-
скім прыяцелям у асобах Марка Бабліна і
Карла Аўта.

Арганізатары й удзельнікі імпрэзы вы-
казваць шчырую падзяку адміністрацыі
Беларуска-Амэрыканскага Цэнтру і сп-
ням Соні Арцюшэнка, другой Соні Арцю-
шэнка, Лілі Гілеш і Марыі Наумчык за вы-
датнае супрацоўніцтва.

Вітаўт КІПЕЛЬ

8800--яя  ўўггооддккіі  ддрр..  ВВііттааўўттаа  ККііппеелляя
Заканчэньне з  бачыны 2

Унядзелю, 17 чэрвеня, ад�
быўся чарговы, чэрвень�
скі сход Нью Ёрскага ад�

дзелу БАЗА. Напачатку сходу з
падборкай апошніх навінаў зь
Беларусі выступіў старшыня ад�
дзелу БАЗА Віталь Зайка. Ён уз�
гадаў, між іншага, пазбаўленьне
Беларусі эканамічных прэфэ�
рэнцыяў збоку Эўразьвязу дзеля
ўціску рэжымам Лукашэнкі бе�
ларускіх незалежных прафсаю�
заў, што будзе каштаваць краіне
штогод каля паўмільярда эўра. У
рэгіёнах Беларусі актыўна ідзе
стварэньне пралукашэнкаўска�
га грамадзкага аб’еднаньня “Бе�
лая Русь”, якое можа стаць ас�
новай для стварэньня “партыі
Лукашэнкі”, хоць той летась за�
явіў, што “Ніякай партыі ня бу�
дзе”. Сярод іншых падзеяў былі
ўзгаданыя працяг перасьледу Ма�
ладога Фронту, скасаваньне іль�
готаў для студэнтаў і пэнсіянэ�
раў, разбурэньне гістарычнай
забудовы Горадні, Менску, Ві�
цебску; Кангрэс дэмакратычных
сілаў, які абраў Палітраду, у ка�
торую не ўвайшоў А. Мілінке�
віч, бо ён стварыў фракцыю “Рэ�
гіёны за свабоду”. 

Затым з аналізам палітычнага
жыцьця ў Беларусі выступіў
Старшыня Беларускага Народ�

нага Фронту Зянон Пазьняк. Ён
адзначыў, што цяпер на беларус�
кім палітычным полі мёртвы сэ�
зон. Няма рэальнага парлямэн�
ту, няма рэальнай апазыцыі, ня�
ма свабоды слова — тых склад�
нікаў, якія робяць мажлівым
нармальнае палітычнае жыцьцё.
Крок за крокам рэжым Лука�
шэнкі вядзе працу па выні�
шчэньні беларускай культуры,
беларускага нацыянальнага
жыцьця. Расколаты саюз пісь�
меньнікаў, зьліквідаваны літ�
фонд, фактычна разагнаны ака�
дэмічны Інстытут гісторыі, руй�
нуюцца помнікі архітэктуры, ра�
сейшчына пануе ва ўсіх дзяр�
жаўных, афіцыйных сфэрах. Бе�
ларускія кнігі складаюць толькі
каля 7% усіх кніг, якія выдаюц�
ца ў Беларусі. 

Але ўсё гэта ня значыць, што
беларусы зьмірыліся з гвалтам,
зь несправядлівасьцю. Актывізу�
ецца моладзь, каб выказаць пра�
тэст, заявіць пра свае ідэалы.
Моладзь мае сваю канцэптуаль�
ную пазыцыю, для іх дарагія на�
цыянальныя сымбалі: “Бел�чыр�
вона�белы сьцяг — сьцяг Хрыс�
та”. І вось на гэтую сьведамую
моладзь кінутыя ўсе сілы рэжы�
му. Сэксоты�настаўнікі даносяць
на вучняў у КГБ. Бескрыўдныя

акцыі разганяе АМОНам. Суды
выносяць несправядлівыя, несу�
разьмерныя вырокі. Рэжым па�
нічна баіцца моладзі, таму і хоча
яе запалохаць. 

Пры гэтым адбываецца та�
тальная прафанацыя палітычнай
дзейнасьці з боку арганізацыяў,
якія лічаць сябе апазыцыйнымі.
Яны ўжываюць мэтадалёгію, на
якой варта спыніцца падрабязь�
ней. Гэтая мэтадалёгія — не�
прадрашэнства, аб’яднаньне
разнародных сілаў, каб асягнуць
бліжэйшыя мэты. Так у савецкія
часы расейскія эміграцыйныя
палітыкі імкнуліся паставіць на
службу сабе нацыянальныя па�
літычныя эміграцыйныя рухі з
падсавецкіх нерасейскіх абша�
раў. Маўляў, ня трэба “выпяч�
ваць” свае нацыянальныя мэты,
скінем бальшавікоў, а там бу�
дзем вырашаць. А пакуль слу�
хайце, што будзем вам загад�
ваць. Такія галасы чуліся і ў ме�
жах СССР у апошнія гады перад
ягоным каляпсам. “Ня трэба гэ�
тая беларуская мова, яна адштур�
хне прыхільнікаў дэмакратыі”.
БНФ тады адкінуў такія “аргумэн�
ты”, жорстка паставіў пытаньне
аб незалежнасьці, нацыянальных
сымбалях, нацыянальнай куль�
туры — і перамог. Але “непрадра�

шэнства” захавалася і актыўна
выкарыстоўваецца сёньня. 

Напрацягу 2006 году рэжы�
мам былі пасьпяхова пагашаныя
пратэстныя настроі ў грамадз�
тве. Аднак тое змаганьне мела
ідэю, а ідэя — гэта вялікая сіла.
Моладзь шукае і знаходзіць но�
выя формы барацьбы за ідэю. За�
хоўваецца ўнутраная дынаміка
змаганьня, і гэта дае падставы
для аптымізму. 

Другой рысай палітычнай мэ�
тадалёгіі, поруч з “непрадрашэн�
ствам” зьяўлаецца “аб’яднан�
ства”. Калі ў 1980�я паўстаў шы�
рокі рух, які аформіўся ў БНФ,
найвялікшую і наймацнейшую
палітычную сілу ў Беларусі, па�
сьля гэтага сталі таксама ўзьні�
каць дробныя палітычныя пар�
тыі, якія часьцяком складаліся з
дзясятка асобаў. І вось “дзеячы”
з гэтых партыяў тады заклікалі
Фронт: “Давайце аб’ядноўвац�
ца, разам мы — сіла”. Гучыць
прыгожа, але на сумесным пасе�
джаньні кожная з гэтых міні�
партыяў мае такі самы голас, як
і БНФ, што тады складаўся з ты�
сяч людзей. Таім чынам — 14 га�
ласоў супраць 1. І калі�б мы пай�
шлі на гэта, людзі звонку пера�
нялі�б кіраўніцтва ўсім рухам.
Шмат хто купляўся на гэта, але

большасьць усё�ж разабралася,
што да чаго. І вось гэтае “аб’яд�
нанства” высоўваецца зноў. 

Беларусь сёньня ў цяжкім ста�
не, яна робіцца аб’ектам маніпу�
ляцыяў паміж Расеяй і Захадам.
Усе меры Эўропы, улучна са ска�
саванымі прэфэрэнцыямі — не�
выгадныя для нас. Пакуль Бела�
русь ня стане на свае ногі — бу�
дуць біць па Лукашэнку, а ба�
лець будзе ўсяму народу. Але
нашая нацыянальная праца ро�
біцца, нашыя ідэі й інфармацыя
знаходзяць уважлівых слухачоў.
Змаганьне працягваецца, і яно
будзе пераможным. 

Затым з інфармацыяй пра ад�
крыцьцё помніку Ахвярам Каму�
нізму ў Вашынгтоне выступіў
Старшыня Галоўнай Управы
БАЗА Вячка Станкевіч, які ра�
зам з Старшынёю Рады БНР
Івонкай Сурвіллай браў удзел у
гэтай імпрэзе. На ёй былі пры�
сутныя прадстаўнікі амаль усіх
нацыяў сьвету, і з прамоваю пе�
рад удзельнікамі выступіў прэ�
зыдэнт ЗША Джорж Буш. 

У разьдзеле “Рознае” высту�
пілі з паведамленьнямі Мікалай
Цімашэнка, Мікалай Сагановіч,
Ала Кузьміцкая.

Віталь ЗАЙКА

На Кангрэсе БАЗА 26�га траўня 2007�га
году была абраная новая Рада Дырэкта�
роў, якая традыцыйна выконвае абавязкі

Галоўнай Управы Беларуска�Амэрыканскага За�
дзіночаньня. Галоўная Ўправа складаецца з 9 ды�
рэктароў, якая на першым сваім паседжаньні 31�
га траўня падзялілі функцыі ў адпаведнасьці з
Статутам арганізацыі і паводле наступных асноў�
ных накірункаў дзейнасьці.

Арганізацыйная і прадстаўнічая дзейнасьць:
� узмацняць дзейнасьці ўсіх дагэтуль існуючых

аддзелаў, дапамога ў заснаваньні новых адзінак у
асяродках, дзе знаходзяцца беларусы;

� уплываць на амэрыканскія дзяржаўныя ўста�
новы на карысьць Беларусі, зацікавіць у дзей�
насьці БАЗА малодшае пакаленьне.

Культурна�асьветная дзейнасьць:
� падрыхтаваць адпаведныя культурныя прагра�

мы і матар’ялы, якія могуць быць выкарыстаныя ў
аддзелах;

� дапамагаць у ажыцьцяўленьні мясцовых праг�
рамаў, у заснаваньні гурткоў мастацкай сама�
дзейнасьці з удзелам моладзі;

� падрыхтаваць праграмы і матар’ялы для ась�
ветнай дзейнасьці, а менавіта для суботніх шко�
лак для дзяцей і курсаў для дарослых.

Сацыяльная і дапамаговая дзейнасьць:
� стварыць умовы дзеля дапамогі новапры�

былым у азнаямленьні з амэрыканскімі рэаліямі.
На Старшыню Галоўнай Управы БАЗА на Кан�

грэсе быў абрны Вячка Станкевіч, заступнікам
Старшыні � Алла Орса�Романо, сакратарамі �

Гражына Залеўская і Тацьцяна Красоў�
ская, скарбнікам � Анатоль Тальянскі. У склад
Рады Дырэктароў таксама ўвайшлі: Алеся
Кіпель, Сяргей Раманюк, Сяргей Капытка і
Валеры Дворнік.

За сацыяльную і дапамаговую дзейнасьць ад�
казныя Алеся Кіпель і Сяргей Раманюк. Сяр�
гей Капытка супрацоўнічае з заступнікам Стар�
шыні ў падрыхтоўцы культурна�асветнай прагра�
мы, а Валеры Дворнік супрацоўнічае з Старшы�
нём у арганізацыйнай дзейнасьці, асабліва ў па�
чатку двухгадовага тэрміну.

На першым паседжаньні апрача адміністрацый�
ных пытаньняў, абмяркоўваліся першыя крокі
дзейнасьці ва ўсіх трох дзялянках. Пастаноўлена,
на працягу наступных некалькі месяцаў, пазна�
ёміцца з дапамаговай дзейнасьцю, якую право�
дзяць іншыя нацыянальныя групы. Ёсьць просьба
да чытачоў газеты, якія маюць у гэткіх справах
дасьведчаньне, даць параду да каго і куды варта
зьвярнуцца.

У арганізацыйнай дзейнасьці асноўная ўвага
будзе зьвяртацца на ажыўленьне дзейнасьці ў іс�
нуючых аддзелах, якія гэтага патрабуюць. На нас�
тупным паседжаньні Галоўнай Управы пройдзе
першае абмеркаваньне культурна�асветнай праг�
рамы.

Адрасы Галоўнай Управы БАЗА:

BAZA.HQ@hotmail.com

Belarusan/American Association, 
P.O. Box 1347
Highland Park, NJ 08904

ААдд  ГГааллооўўннаайй  УУппррааввыы  ББААЗЗАА

Кніга дэпутата Вярхоўна�
га Савету 12–га склі�
каньня Сяргея Навум�

чыка “Сем гадоў Адраджэньня
альбо фрагмэнты найноўшай бе�
ларускай гісторыі (1988�1995)”,
якая выйшла летась ў Варшаве
(Варшава – “Беларускія Веда�
масьці”, Прага – “Clovek v tisni”,
2006 г.), захапляе зь першай ста�
ронкі, уражвае дакладна пера�
дадзенай атмасфэра беларуска�
га Адраджэньня.

У тых, хто быў удзельнікам па�
дзеяў ці падтрымліваў апазы�
цыю БНФ у Вярхоўным Савеце
на плошчы Незалежнасьці, кніга
абуджае шмат асацыяцыяў�успа�
мінаў і аднаўляе ў памяці ўздым
і аптымізм 90�х. 

Іншым, маладым, хто па ўзрос�
ту тады ня мог асэнсоўваць тыя
гістарычныя перамены, кніга
Сяргея Навумчыка раскрывае
праўдзівыя падзеі нядаўняга ча�
су. І гэта надзвычай важна, бо
аднаўленьне незалежнасьці не
“звалілася зь неба” (як хлусяць
антыбеларускія прапагандысты),
а было здабытае (у выніку зма�
ганьня пакаленьняў беларусаў і
пры падтрымцы грамадзтва) не�
верагодна цяжкай, гераічнай і

ахвярнай працай нешматлікай
фракцыі фронтаўскіх дэпутатаў
ў парлямэнце – авангардам са�
праўднай беларускай эліты.
Дзякуючы іх дзейнасьці, не
абарвалася “нітка шчасьця”, пе�
раемнасьць адраджэньня Бела�
рускага духу ў пакаленьнях, і бе�
ларусы як народ не сыйшлі ў не�
быцьцё. А гэта цалкам магло
стацца, каб не адбыўся Акт Не�
залежнасьці, і Беларусь застала�
ся�б часткаю імпэрскай Расеі.
Менавіта гэтага дамагалася сва�
ёй коснасьцю і саветызмам боль�
шасьць прамаскоўскага Вярхоў�
нага Савету БССР 12�га склі�
каньня.

Я памятаю тыя часы і тую ат�
масфэру, бо разам з авангардам
беларускага грамадзтва таксама
вырастала і ўзмацнялася мая на�
цыянальная сьведамасьць.

Расказваючы аб папярэдніх
падзеях, Сяргей Навумчык піша
пра разгон “Дзядоў�88”, “які меў
шырокі розгалас” у грамадзтве. І
я памятаю, як гэта было, як (ні�
бы сабак спусьцілі з ланцуга)
“ганьбілі” “нефармалаў” (гэта
пра нас) ва ўсіх дзяржаўных
СМІ (а іншых СМІ не было), як
кожны дзень зьяўляўся шэраг
артыкулаў�падманаў, як абзыва�
лі нас “фашыстамі” ды іншымі
абразьлівымі словамі за нашую
прагу свабоды і незалежнасьці,
як нас запалохвалі, і як мы ву�
чыліся не баяцца.

“Пашырыліся патрабаваньні
аб беларусізацыі”, – піша аўтар,
які тады жыў у Віцебску. А я
ўспамнінаю пачатак 1990 года –
тры дні мітынгаў у Менску, калі
цалкам савецкі Вярхоўны Савет
БССР 11�га скліканьня прымаў
Закон аб мовах, як спрачаліся
савецкія дэпутаты, як ляманта�
ваў, ненавідзячы беларускую
мову, лімітаваны дэпутат артыст
Менскага рускага тэатру Ян�
коўскі ды выступаў супраць

адзінай дзяржаўнай беларускай
мовы (фрагмэнты гэтага абмер�
каваньня паказвалі ў “Навінах”
на ТБ”), і як патрабаваў народ
прыняцьця гэтага Закону. 

У першы дзень абмеркаваньня
Закону ў Вярхоўным Савеце ўся
плошча Незалежнасьці (тады
Леніна) па закліку Беларускага
Народнага Фронту была запоў�
неная менчукамі. Мы патраба�
валі, каб адзінай дзяржаўнай мо�
вай стала беларуская.

Назаўтра дэпутацкія дэбаты
працягваліся, і тысячы людзей
зноў сабраліся ля Вярхоўнага
Савету, выкрыквалі лёзунгі і
патрабаваньні. Мы былі ўсе ра�
зам, знаёмыя і незнаёмыя бела�
русы, мы адчулі сябе народам.

На трэці дзень абмеркаваньня
нам афіцыйна дазволілі мітынг
каля Дому палітасьветы, і тыся�
чы менчукоў хлынулі туды. Лю�
дзі былі настроеныя на перамо�
гу. Гэта радавала і ўздымала.
Упершыню ў БССР тысячы лю�
дзей узьняліся ў абарону бела�
рускай мовы. Шмат хто зь іх та�
ды гаварыў па�расейску, але
чыстая хваля Адраджэньня
ўскалыхнула тое, што 70 гадоў
спала ў іхных душах за саветамі. 

С. Навумчык узгадвае вясну
1990�га, выбары ў Вярхоўны Са�
вет БССР, тыя неверагодныя пе�
рашкоды, якія стварала савецкія
ўлада кандыдатам ад Фронту. І я
ўспамінаю, як у Менску Фронт
аб’яднаў усіх вылучаных сваіх
кандыдатаў у Вярхоўны і мясцо�
выя Саветы. У Фронце была на�
ладжана вучоба кандыдатаў усіх
узроўняў. Мы слухалі лекцыі
спэцыялістаў розных галінаў аб
будучай дэпутацкай дзейнасьці
(эканоміка, гаспадарка, гісто�
рыя, паліталёгія і г. д.). Такую�ж
“вучобу” правёў 2�3 разы і рай�
выканкам Маскоўскага раёну
Менска, на тэрыторыі якога я
жыла і, як кандыдат у дэпутаты
гарсавету, прысутнічала на гэ�
тых паседжаньнях.

Памятаю, як аднойчы пасьля
заканчэньня лекцыі мяне запра�
сіў у кабінэт адзін чыноўнік рай�
выканкаму. Ён паспрабаваў
“расплюшчыць” мне вочы на не�
каторых дзеячоў у нашым адра�
джэнцкім руху. Ён гаварыў, што
да нас “уліліся” гэбісты, назы�
ваў вядомыя прозьвішчы. “Ці�ж
гэта ваша кампанія?” – скончыў
ён сваю гутарку. Ды я не зьбіра�
лася верыць ягонаму “шчыра�
му” голасу, хоць (час паказаў)
КГБ, сапраўды, рабіў апэратыў�
ныя крокі, каб ня даць узмац�
ніцца Адраджэньню. 

Але не ГэБэ вырашаў тады лёс
будучай незалежнай Беларусі.
Яго вырашалі тады лепшыя бе�
ларускія дзеячы апазыцыі БНФ
у Вярхоўным Савеце, Беларускі
народ і Беларуская адраджэнц�
кая плошча. Высілкі КГБ маглі
прынесьці пэўную канкрэтную
шкоду, але паўплываць на на�
родны ўздым яны не маглі.

Галоўная каштоўнасьць кнігі
Сяргея Навумчыка – расказ пра
парлямэнцкую дзейнасьць апа�
зыцыі БНФ. Гэты расповяд для
нас вельмі істотны, бо зыходзіць

зь “першых вуснаў” сумленнага
чалавека, які расказвае так, як
было, абапіраючыся на стэнагра�
мы паседжаньняў Вярхоўнага
Савету. Сяргей Навумчык рас�
крывае знутры працэс змаганьня
з рэакцыйнай дэпутацкай боль�
шасьцю, іх няздольнасьць да на�
цыянальнай палітычнай дзей�
насьці, неразуменьне паняцьцяў
“суверэнітэт”, “геапалітычная
сытуацыя”, “незалежнасьць”,
“нацыянальныя інтарэсы”, па�
казвае іхнюю воўчую ўпартасьць
супраць беларускага. Тыя, хто
тады назіраў за дзейнасьцю апа�
зыцыі БНФ праз СМІ, не маглі
ведаць пра ўсе цяжкасьці пры�
няцьця гістарычных рашэньняў. 

“Апазыцыя БНФ вынесла на
2�ю сэсію некалькі дзясяткаў за�
канадаўчых прапановаў і зако�
напраектаў”, – піша аўтар. І зь�
нешне гэта ўспрымаецца як на�
лежнае. Але за гэтым сьціплым
выказваньнем – бяссонныя но�
чы, абмеркаваньні, ахвяравань�
не ўласным жыцьцём на ка�
рысьць Беларусі. І такая праца
доўжылася амаль шэсьць гадоў.
За гэты час сябры апазыцыі БНФ
паступова станавіліся прафэсій�
нымі палітыкамі�змагарамі. 

А напачатку гэта была невера�
годна цяжкая праца першапра�
ходцаў. Некалькі разоў я пры�
сутнічала на абмеркаваньнях
палітычных пытаньняў у апазы�
цыі БНФ (знаходзячыся ў Вяр�
хоўным Савеце па агульнафрон�
таўскіх справах і як дэпутат
Менгарсавету). Я сама бачыла,
як выпрацоўвалася палітычная
тактыка ў працэсе абмеркавань�
ня пэўнай палітычнай прабле�
мы. Дыскусія, аргумэнтаваныя
спрэчкі давалі магчымасьць дэ�
путатам апазыцыі разглядаць
пытаньне з усіх бакоў і выпра�
цоўваць аптымальныя рашэньні.
Гаварылі канкрэтна, коратка і па
тэме (калі хто адступаў ад рэгля�
мэнту, таго старшыня тут�жа
спыняў, і ніхто не крыўдзіўся). І
ўжо калі прымалі рашэньне, то
яно было абавязковым для ўсіх.

Але дэпутацкая праца тым не
абмяжоўвалася. Гэта была яшчэ
й свайго роду творчая дзей�
насьць, дзе трэба было арыента�
вацца ў сытуацыі непасрэдна ў
Авальнай залі. Іхныя калек�
тыўныя “экспромты” былі блі�
скучыя. Чытаючы пра тыя па�
дзеі, зноў перажываеш цяжкія
моманты змаганьня. І зноў узь�

нікае пачуцьцё захапленьня ад
эфэктнай дзейнасьці апазіцыі
БНФ у Вярхоўным Савеце, ад
апэратыўнасьці іхняга мысь�
леньня, ад гнуткага валоданьня
сытуацыяй.  

Аўтар нагадвае нам, як цаной
вялікіх намаганьняў ішоў працэс
вяртаньня беларускасьці, і які
страшэнны націск праімпэрскіх
сілаў (у якіх была і ўлада, і СМІ)
прышлося стрымліваць адра�
джэнцам, успамінае і публіка�
цыю ліста групы бацькоў з Рага�
чова. І я цалкам пацьвярджаю
праўду ягоных слоў.

У сталіцы Беларусі ўсе пытань�
ні адраджэньня беларускасьці
дзіцячых установаў курыравала
Камісія па адукацыі Менгарсаве�
ту, якая кантралявала гарадзкое
Ўпраўленьнем адукацыі ў справе
пашырэньня беларускіх школаў
у Менску. Нас (дэпутатаў Камі�
сіі) цікавіла таксама, як да гэтага
працэсу адносяцца бацькі наву�
чэнцаў і настаўнікі. З усёй адказ�
насьцю канстатую: перавод сад�
коў і школаў у статус беларуска�
моўных з боку настаўнікаў і баць�
коў успрымаўся прыхільна – мы
правялі сотні перамоваў і сустрэ�
чаў і пераканаліся ў гэтым. А гэ�

так званыя “калектыўныя ліс�
ты” бацькоў і іншая праца “пятай
калёны” – гэта справа шалёнай
антыбеларушчыны, кіруючы цэн�
тар якой, зразумела, быў у Крам�
лі (а дакладней – на Лубянцы).  

Але адраджэнцы “трымалі
ўдар”.  Усё, як піша С. Навумчык,
“даводзілася “выбіваць”, бо ке�
бічаўскае чынавенства моцна
супраціўлялася адраджэньню
беларускасьці. 

Узгадваючы пра падзеі тых ча�
соў, аўтар часам дае характа�
рыстыку некаторым вядомым ў
беларускім грамадзтве асобам з
палітычнага пункту гледжаньня.
Шмат добрых слоў сказана пра
двух славутых беларусаў, якія
адразу падтрымалі Фронт – Ва�
сіля Быкава і Рыгора Барадулі�
на. Цікавыя фрагмэнты адносна
старшыні Камісіі па культуры і
адукацыі Вярхоўнага Савету Ні�
ла Гілевіча прымусілі і мяне
ўспомніць выпадак з майго дэпу�
тацкага жыцьця. 

У 1990 годзе ў Камісію па аду�
кацыі Менгарсавету зьвярнулі�
ся ініцыятары стварэньня пры
БДУ беларускага ліцэю зь фізы�
ка�матэматычным ухілам. Без
ЦК КПБ вырашыць гэта тады
было немагчыма. Мы з старшы�
нёю камісіі Вольгай Кузьміч вы�
рашылі зьвярнуцца да старшыні
адпаведнай камісіі Вярхоўнага
Савету Ніла Гілевіча і папрасілі
яго схадзіць разам з намі да сак�
ратара ЦК КПБ  Камая па пы�
таньні адкрыцьця ліцэю. 

Рэакцыя Н. Гілевіча была для
нас зусім нечаканая. Ён катэга�
рычна і нават з абурэньнем ад�
мовіўся ісьці з намі, бо мы былі
дэпутатамі гарадзкога савету, а
ён – Вярхоўнага. Ён лічыў сябе
вышэйшым за нас. Мы аслупя�
нелі ад такой  лёгікі. Вось табе і
агульны інтарэс, і адданасьць
ідэі, вось табе і агульнае зма�
ганьне за мову.     

У грамадзтве бытуе такая дум�
ка, што палітыкай (як, дарэчы, і
пэдагогікай) можа займацца лю�
бы разумны чалавек. Практыка,
аднак, паказвае, што гэта ня так.
Можна быць добрым вучоным,
пісьменьнікам, лекарам ці юрыс�
там, а ў палітыцы, дзе трэба кіра�
вацца агульнанацыянальным ін�
тарэсам, часам уласныя амбіцыі,
прывязанасьць і абмежаванасьць
моцна перашкаджаюць. (Тады, да�
рэчы, беларускі ліцэй пры БДУ
зь фізыка�матэматычным ухілам
мы адваявалі, але прайшоў час, і
тыя, хто ўзначаліў ліцэй і біў сябе
ў грудзі, што ён будзе беларуска�
моўным, здрадзілі нашаму зма�
ганьню і перайшлі на расей�
шчыну... Было і такое, на жаль.) 

І яшчэ адная асоба, пра якую
абсалютна праўдзіва гаворыць
аўтар кнігі С. Навумчык – гэта
Станіслаў Шушкевіч. Памятаю,
як моцна, крок за крокам, ён рас�
чароўваў усіх тых адраджэнцаў,
хто на яго спачатку так спадзя�
валіся. 

Калі ў 1989 годзе пачалося вы�
лучэньне кандыдатаў у дэпута�
ты Вярхоўнага Савету СССР,
увесь Фронт узмоцнена змагаў�
ся за вылучэньне сваіх кандыда�

таў. Але зарэгістраваць фрон�
таўцаў тады (па выбарчым зако�
не СССР) не ўдалося, і Фронт
заклікаў сваіх сяброў дапама�
гаць С. Шушкевічу (а той абавя�
заўся падтрымліваць беларускія
адраджэнскія каштоўнасьці і
фронтаўскія прынцыпы). Бяз гэ�
тай нашай дапамогі С. Шушке�
віч стаць двойчы дэпутатам
(СССР і БССР)  ня змог�бы. Усю
ягоную выбарчую кампанію пад�
рыхтавалі і правялі фронтаўцы.
Мы хадзілі па кватэрах, клеілі
ўлёткі, агітавалі. Найбольш гэ�
тыя выбарчыя кампаніі памята�
юць мае ногі і ногі шматлікіх сяб�
роў Фронту – колькі было вы�
хаджана па раёнах, вуліцах, два�
рах і прыступках менскіх дамоў. 

Потым, назіраючы сэсіі ВС па
ТБ, я ня раз з горыччу шкадава�
ла, што столькі сілаў аддала на
змаганьне за С. Шушкевіча, так
моцна ён нас расчараваў. Сам
сябе ён называў шукальнікам
згоды, а на справе быў слабым
чалавекам, высокая пасада ака�
залася яму не па плячу і прынес�
ла шмат прыкрасьцяў і ня�
спраўджаных надзеяў адра�
джэнцам Беларусі.

Чытаючы старонкі, прысьве�
чаныя барацьбе апазыцыі БНФ
за вяртаньне Незалежнасьці, мы
бачым, як цяжка яна здабывала�
ся. Абмежаванасьць, коснасьць і
цынізм ворагаў беларушчыны
ўражваюць, хоць расказ ідзе
стрымана. Бачым і антынеза�
лежніцкую пазыцыю тых, хто
сёньня выступае ў ролі “апазы�
цыі” і  барацьбітоў з рэжымам.

Пацьвярджаецца старая праў�
да: прыгожа і востра здольны га�
варыць шмат хто. Але за аднымі
і тымі�ж словамі можа стаяць
супрацьлеглае: шчырасьць і хіт�
расьць. І каб адрозьніваць адно
ад другога ў палітыцы, як нідзе,

ААААппппооооввввеееедддд    ччччыыыыссссттттааааггггаааа    ссссууууммммллллееееннннььььнннняяяя
Водгук на кнігу Сяргея Навумчыка ““Сем гадоў Адраджэньня альбо фрагмэнты найноўшай беларускай гісторыі (1988/1995)”

Заканчэньне на  бач. 12

Васіль ЯКАВЕНКА. Пакутны
век. Трылёгія. Менск. 2006 г.
768 б.

Пасьля выхаду цікавай і
вартаснай кнігі “Над�
лом” было нямала доб�

разычлівых водгукаў ад чытачоў,
і гэта, на маю думку, падштурх�
нула сп. Якавенку распрацаваць
свой раман і павялічыць яго яшчэ
дзьвума кнігамі, якія ўсе разам
склалі трылёгію “Пакутны век”.
Дзеля паўнаты трэба дадаць, што
кнігі называюцца: “Кабала”,
“Надлом” і “Гульня на згубу”.

Выдаўцы трылёгіі зьмясьцілі
наступнае кароткае апісаньне
кнігаў.

“Трылёгія “Пакутны век” па�
шырае і працягвае тэму гістарыч�
нага раману “Надлом”. Твор пры�
сьвечаны драме і трагедыі ста�
наўленьня тутэйшых як нацыі і
перакідвае мост з нашых дзён у
далёкую мінуўшчыну. Шырокі
спэктар гістарычных пэрсанажаў
– ад Р. Скірмунта, В. Захаркі да
Б. Кіта. У эпізодах: Л. Геніюш, Н.
Арсеньнева, І. Сталін, А. Гітлер,
В. Кубэ, К. Мазураў, Н. Хрушчоў
і іншыя сучасьніку постаці. Твор
працяты чырвонай ніткай сялян�

скага роду Пятра Раманавіча
(Пісарчука), простага і да�
сьціпнага, багатага душой чала�
века.

Трылёгія прыцягвае ўвагу чы�
тачоў праўдзівасьцю і глыбінёй
асэнсаваньня эпахальных па�
дзей, навізной зьместу. Ёй улась�
цівы нацыянальны калярыт, зь
якога паўстаюць яркія і выраз�
ныя характары.”

У “Пакутным веку” апісваюц�
ца падзеі і лёсы розных людзей у
Беларусі і замежжы ў мінулым
стагодзьдзі. І калі ў “Надломе”
галоўнымі героямі былі сям’я
Пісарчукоў�Рамановічаў, то ў
трылёгіі ўспамінаюцца і апасва�
юцца і іншыя, у тым ліку ведамыя
палітычныя і грамадзкія дзеячы.

Шмат пішацца аб мястэчку
Моталь на Палесьсі. Можна дзі�
віцца, як дэтальна аўтар змог
апісаць жыцьцё розных людзей у
Моталі да вайны ў 1939�м годзе,
савецкія часы (1939�41), нямец�

кую акупацыю (1941�44), зноў
прыход савецкіх “асвабадзіце�
ляў”, пасьляваеннае калгаснае
жыцьцё і т. п.  Там больш, на�
колькі ведама, пісьменьнік ня
ёсьць родам з Моталя.

Ні ў адным з вышэйпамянёных
пэрыядаў жыцьцё беларусаў не
было завіднае. Было яно цяжкае,
сумнае, часта трагічнае: цкавань�
не аднаго на другога, крадзяжы,
забойствы сваімі сваіх былі час�
тымі падзеямі. Да гэтага трэба
дадаць боязь перад Саветамі зь
іхнымі арыштамі і высылкамі на
катаргу нявінных людзей у 1939�
41 г.г.

Дык ці трэба дзівіцца, што пе�
рад прыходам Саветаў у 1944�м
годзе людзі ўцякалі ад іх як не�
калі ад мангольскага нашэсьця.
Уцякалі, бо шмат хто зь іх былі ў
сьпісе на арышт і вывазку ў Сібір
з 1941 году. Людзі беглі ў Польш�
чу, Нямеччыну. Усе яны добра
ведалі, што чужына іх не абагрэе,

але ведалі таксама, што горш як у
Сібіры ня будзе.

Аўтар успамінае і апісвае веда�
мых людзей, якія бралі чынны
ўдзел у нацыянальным руху пад�
час нямецкай акупацыі, а потым
на эміграцыі ў Нямеччыне, ЗША
ды іншых краінах. Адных ён
хваліць, а некаторых крытыкуе.
Акрамя гэтага кожны чытач, ду�
маю, знойдзе ў кнізе нешта ціка�
вае і вартаснае дзе�б ён цяпер не
знаходзіўся, у Беларусі ці ў за�
межжы.

У сусьветнай літаратуры многа
твораў былі адаптаваныя да кіно.
Хочацца спадзявацца, што некалі
“Пакутны век” можна будзе так�
сама пабачыць на экране.

Кніга выйшла невялікім накла�
дам, усяго 1000 асобнікаў. Дык
трэба сьпяшацца яе набыць. А
калі ўжо не атрымаецца, то аба�
вязкова хоць пазычыць і прачы�
таць.
Міхась ШВЭДЗЮК, Англія

Так назвала спадарыня Ніна Аксёнчык свой паэ�
тычны сшытак, які выйшаў друкам у выдавецкай
суполцы “Наша Будучыня” ў Вільні ў 1997 г. на�

кладам 1500 асобнікаў. Аўтарка на сшытку зрабіла для
мяне подпіс: “Будзе жыць Беларусь! Петрусю Капчыку
ад аўтара. 27.07.97 г.” Было гэта ўжо 10 гадоў таму... 

Сёньня, калі мне робіцца сумна ад невясёлых рэаліяў
нашага жыцьця, я дастаю з шуфляды “Беларусь на кры�
жы” Ніны Аксёнчык, зь якою я ўпершыню пазнаёміўся
ў 1988 годзе – яе верш “Матчына слова” надоўга ўрэ�
заўся мне ў памяць, бо ягоныя радкі былі сугучнымі маім
думкам і перажываньням пра гаротны стан роднае мовы
ў Беларусі. Хацелася новых вершаў спн. Аксёнчык, але
чакаць на іх давялося аж 9 гадоў, калі лёс нас зьвёў пад�
час удзелу ў працы ІІ�га Зьезду Беларусаў Сьвету ў
Менску ў ліпені 1997 году.

Сшытак вершаў мае 45 бачын, і на кожнай зь іх
няўцешны боль за родную краіну, гнеў на здраднікаў і
манкуртаў. Часам у вершах адчуваецца безвыходнасьць
з той сытуацыі, якая склалася ў Беларусі з роднаю мо�
ваю, свабодаю слова, але чытаючы далей пераконваеш�
ся, што гэта толькі часовы настрой паэткі. Бо ў боль�
шасьці сваіх твораў спн. Аксёнчык, якая нарадзілася на

Палесьсі, якое моцна пацярпела ад чарнобыльскай ката�
строфы, не губляе надзеі, што “Была. Ёсьць. І будзе Бе�
ларусь”. З гэтым вершам з згаданага сшытка я хацеў�бы
пазнаёміць усіх чытачоў “Беларуса”, каб яны, у не за�
лежнасьці ад таго, дзе жывуць у вольным сьвеце, ведалі,
што ў нас ёсьць вельмі таленавітая паэтка, імя якой Ніна
Аксёнчык.

“Niema Bialorusi. A to jest Polska”, #
Палякі казалі на веку зыходзе.
А зараз; “Нет Беларуси. Это Россия”, #
Чуем ізноў ад суседа на ўсходзе.
Даўно ўжо палякі ў касьцёлах і сэрцах
Прынесьлі да Бога за грэх пакаяньне.
Гучыць малітоўна, як зорное скерца,
Імшой беларускай сьвятое літаньне.
Сусед жа расеец у шавінісцкім запоі
Ня знае ні Бога, ні радасьці згоды.
Гвалтуе народ мой у пірацкім разбоі
І сее па сьвеце варожасьці ўсходы.
Атрутным, мярцьвячым, захопніцкім дымам
Сьлед яго ў Беларусі дагэтуль пазначан:
Акрываўлены Полацак Пятровым імем,

Дзьвіна галавамі адсечаных плача.
І працінае стагодзьдзі, адлегласьці
Стогн крывічоў – непахісных смаленцаў,
Што самі сябе ўзарвалі ў крэпасьці,
Перад Масквой каб ня стаць на каленцы.
Беларускім прыгонным гарматным мясам
Закідала Масква і французаў, і швэдаў,
І немцаў – апошніх пры памяці часам.
І крычала: “Ніхто заваяваць нас ня зможа.”
Але там, дзе не было Беларусі, #
Паміж Азіяй, Японіяй ды Чачнёю –
Ганебна ўцякалі раскосыя русы,
Бо не адмыліся нашай крывёю.
І зараз зьнішчаючы нашую мову –
Сакральную існасьць душы беларуса –
Ладзіць Масква з сатаною дамову:
Навекі зьмярцьвіць нас, нібы Ісуса.
Зрабіць нас закладнікам ядзернай кары,
Экспэрымэнтаў сьляпымі мышамі.
Як за Магілёвам расстрэльвалі хмары –
Дзеткі#калекі напомняць вам самі.
Расплюшчыце ж вы вочы свае, беларусы.
Божыя дзеці, браты#спадары.
Ды сьвету скажыце, што вы ня трусы,
А на зямлі сваёй гаспадары.

Пятрусь КАПЧЫК

Slavamir Rawicz. The long walk.
1955. 240 бачын.

Кніга “The Long Walk”  (“Доўгі пе�
раход”) Славаміра Равіча (1915�
2004), нашага земляка зь Пінску

чытаецца зь цікавасьцю, вялікім напру�
жаньнем і без перапынку. Кніга была на�
пісаная пры дапамозе ангельскага журна�
ліста Дональда Даўнінга і выдадзеная ў
1955 годзе. Кніга адразу сталася сэнсацы�
яй, і з таго часу было выдрукавана 500
000 асобнікаў на 25 мовах. У кнізе апісва�
юцца ўцёкі сяміасабовай групы зьняволе�
ных зь лягеру ў Сібіры, якія за 12 месяцаў
прайшлі пешкам прыблізна 6000 км. Ішлі
яны праз Сібір, Манголію, Тыбэт, Гіма�
лаі, каб дабрацца да Індыі. Арганізатарам
і кіраўніком уцёкаў быў аўтар кнігі.

Паводле Равіча, ягоная сям’я мела ма�
ёнтак каля Пінска. Маці была “рускаю”,
займалася ўпраўленьнем маёнтка. Баць�
ка, паводле словаў аўтара кнігі, маёнткам
асабліва не цікавіўся, а ягоным галоўным
заняткам было мастацтва, маляваньне
краявідаў. Яшчэ да вайны 1939 году Равіч
быў паручнікам польскага войска і ўва�
жаў сябе за паляка.

С. Равіч быў арыштаваны Саветамі 19
лістапада 1939 году ў Пінску. Сядзеў у
турмах ў Пінску, Менску, Харкаве і ў
Маскве на Лубянцы. Судзілі яго ў Мас�
кве за шпіёнства на карысьць Польшы і

прыгаварылі да 25 гадоў прымусовай пра�
цы ў лягеры. Таварным цягніком яго ды
іншых зьняволеных павезьлі ў Іркуцк у
лістападзе 1940 году. Адтуль пешкам па�
вялі іх напоўнач у лягер № 303, які зна�
ходзіўся на на паўднёвы�ўсход ад Якуцку.
Лягернікі мусілі займацца лесарубкай.

Хутка па прыбыцьці ў лягер Равіч па�
чаў марыць пра ўцёкі. Падабраў сабе яш�
чэ шэсьць лягернікаў�аднадумцаў, якія
пагадзіліся зь ягоным плянам. У гэтай
групе былі: Равіч, два палякі, амэрыка�
нец, латыш, летувіс і югаслаў. З кнігі
вынікае, што аб плянах уцёкаў ведала...
жонка камэнданта лягера! У сярэдзіне
красавіка 1941 году яны ўцяклі зь лягера
і накіраваліся пешкам у бок возера Бай�
кал. Там да іх далучылася 17�гадовая
полька Крыстына, і ужо васьміасабовая
група абыйшла ўсходні бераг Байкала,
каб патрапіць у Манголію.

У сярэдзіне чэрвеня 1941 году ўцекачы
былі ўжо ў Манголіі. Манголы аднесьліся
да іх вельмі добра: запрашалі дахаты на
начлег, кармілі й давалі харчы на далей�
шую дарогу. Так як мэтаю групы была
Індыя, то ім трэба было перайсьці пусты�
ню Гобі, Тыбэт і Гімалаі. Па дарозе ад го�
ладу і зьнясіленьня тры асобы памерлі, і
адзін чалавек загінуў у Гімалаях. Такім
чынам да Індыі змаглі дайсьці толькі
Равіч, амэрыканец, латыш і югаслаў. Быў
ужо красавік 1942 году.

У Індыі ўцекачоў прынялі ветліва і пе�
радалі брытанскім вайсковым уладам.
Прывезьлі іх у Калькутту і паклалі ў шпі�
таль на лячэньне і расьследаваньне. Равіч
папрасіў, каб яго адправілі на Блізкі
Ўсход, дзе ўжо было польскае войска.
Амэрыканец паехаў да амэрыканскіх ула�
даў. Што сталася з латышом і югаславам,
Равіч нічога ня піша.

Хутка пасьля выхаду кнігі ў 1955 годзе
зьявіліся сумнівы наконт праўдзівасьці
гэтага маршу�хадзьбы. У Лёндане падчас
аўтарскага спатканьня Равіча з палякамі,
якія таксама былі ў савецкіх лягерох, ён
ня мог даць адказаў на заданыя яму пы�
таньні. Ангельскія крытыкі таксама мелі
засьцярогі што да апісаньня некаторых
эпізодаў у кніжцы.

Дык кім быў гэты закадкавы Славамір
Равіч?

У газэце “Dziennik Polski” у Англіі ад 8
лістапада 2006 году быў артыкул А
Сьвідліцкага, дзе ён напісаў пра ангель�
скага карэспандэнта Гью Левінсона, які
займаўся расьследаваньнямі фактаў, апі�
саных у кнізе С. Равіча, і асобаю самога
аўтара. Журналіст займаўся пошукамі
толькі ў вайсковых архівах Лёндану і ў
Пінску. Вось некаторыя ягоныя знаходкі:

� дакумэнты ў Лёндане паказалі, што
Равіч уступіў у польскае войска ў СССР у
1942 годзе з імём Расьціслаў Русецкі�
Равіч пасьля так званай амністыі для бы�

лых польскіх грамадзян, гэта значыць у
час, калі, паводле кнігі, ён мусіў быць ужо
ў Індыі;

� дакумэнты ў Лёндане былі супастаў�
леныя з дакумэнтамі ў Пінску, і такое
параўнаньне паказала, што Русецкі�Равіч
і Равіч – гэта адная і тая�ж асоба, бо даты
народжаньня і іншыя дадзеныя аднолька�
выя;

� у сьпісах лягернікаў у СССР няма імя
Славамір Равіч;

� бацька Равіча быў не мастаком, а пра�
васлаўным сьвятаром.

Калі маці Равіча (ці Русецкага�Ра�
віча)народжанага ў Пінску была “рус�
каю”, а бацька праваслаўным сьвятаром,
дык кім па нацыянальнасьці быў ён сам?
Расейцам ці беларусам? Адказ на гэтае
пытаньне могуць даць гісторыкі зь Пін�
ску. У кніжцы Равіч уважае сябе за паля�
ка і польскага патрыёта.

Варта тут успомніць, што ў 1942�43 га�
дох аўтар гэтай рэцэньзіі быў вучнем у
юнацкай школе кадэтаў у Палесьціне, дзе
вайсковыя заняткі вёў падафіцэр Русецкі
родам зь Пінску. І гэта паволде архіўных
дакумэнтаў. Шкада, што я тады не пазна�
ёміўся бліжэй з маім земляком зь Пінску.

Славамір Равіч ці Расьціслаў Русецкі�
Равіч памёр у 2004 годзе ў Англіі ў горад�
зе Нотынгэм.

Міхась ШВЭДЗЮК

““ББееллааррууссьь  ннаа  ккррыыжжыы””

Мінулы год выдаўся
ня надта багатым
на альбомы лідэ�

раў беларускай рок�музыкі.
Гэтую прагаліну ў нацыя�
нальнай фанаграфіі сваімі
дыскамі запоўнілі маладыя
выканаўцы. Асобнай падзе�
яй ў гэтым сэньсе стаў выда�
ны БМАgroup дэбютны аль�
бом магілёўскага гурта
«Tav.Mauzer» «Радасьць».

Нагадаю, што гурт зьяўляецца
пераможцам фэсту «Басовішча�
2005», а ягоным удзельнікам
уручылі ўзнагароды ад рэдакцыі
“Радыё�Беласток” і “Радыё�Па�
лёнія”. Музыкі гэтыя сродкі ня
выкінулі на вецер, а выкарысталі
для запісу рытм�сэкцыі — буб�
ноў і гітар на прафэсійнай студыі
«Rembrant» (Белосток). Усё ас�
татняе запісвалася і “зводзіла�
ся” высілкамі айчынных гукарэ�
жысэраў.

Зьяўленьне гурту “Tav.Mauzer»
на беларукай рок�сцэне бачыцца
сымптаматычным, бо магілеў�
ская рок�тусоўка яе ініцыятара�
мі і “рухавікамі” праграмавалася
калі не варожай, дык, у вялікай
ступені, абыякавай да беларус�
кай мовы і нацыянальных куль�
турных традыцыяў. Вось што на
гэты конт ў «Музыкальной газе�
те» (№36, 2005 г.) распавядаў
адзін з ідэолягаў тамтэйшага
«Центра Живого рока»: «У Ма�
гілеве... увогуле дамінуюць пра�
расейскія настроі. Адпаведна, і
музыка з ухілам у расейскую
традыцыю. Само думаньне лю�
дзей, нават праз пятнаццаць год
незалежнасьці, зьяўляецца ра�
сейска�імпэрскім». ((ППееррааккллаадд
ррээддааккццыыіі..)) Ні больш, ня менш!
Нягледзячы на такую адыёзную
інтэрпрэтацыю становішча ў гэ�
тым беларускім горадзе і рэгіё�
не, мясцовыя музыкі сваёй твор�
часьцю ўсё часьцей абвяргаюць
такія «глыбокія» сацыялягічныя
высновы лідэраў «Центра…»,
якія інсьпіруюцца імі дакладна ў
духу адыёзнага дацэнта мясцо�
вага ўнівэрсытэту Якава Траш�
чанка. Той стаў вядомым, калі

вынайшоў на замову ідэалягіч�
най вертыкалі “сапраўдную” гі�
сторыю Беларусі.

Падыходзяць магілеўскія выка�
наўцы і гурты да справы культу�
ралягічна абгрунтавана – зьвяр�
таюцца ад тэмаў беларускай на�
роднай музычнай культуры і мі�
талёгіі («Osimira», «Pragnavit»),
сьмела экспэрымэнтуюць у на�
цыянальным рок�рэчышчы
(«Nevma», «Глюкі»). Сярод іх
гурт «Tav.Mauzer», які за ка�
роткі тэрмін уварваўся ў эліту
беларускай рок�сцэны, і іхны дэ�
бютны альбом “Радасьць” толькі
пацьвердзіў зорны статус магілеў�
скіх музыкаў і іх бескампраміс�
ную грамадзянскую пазыцыю.

Менская публіка ўпершыню
пазнаёмілася зь незабыўным гу�
чаньнем гурта “Tav.Mauzer” яш�
чэ ў 2004 годзе, на адборным ту�
ры фэста «Басовішча». Добра за�
пала ў памяць тое, што слухачы і
журы, у якім давялося ўдзельні�
чаць і аўтару гэтых радкоў, былі
захопленыя высокім выканаў�
чым узроўнем музыкаў і шчыль�
най магутнасьцю іх гард�корава�
га драйву. Дый сцэнічны імідж
музыкаў гурта адпавядаў самым
сучасным тэндэнцыям. Таму
зразумела, што перад тым, як гэ�
ты дыск пабачыў сьвет, слухачы
задавалі адно і тое�ж пытаньне: а
ці будзе на яго гукавых дарож�
ках захаваная тая магутнасьць і
мэлядычнасць, якая так прыйш�
лася ім да густу?

Першая кампазыцыя дыску –
intro «Stereo Ўдых» – гэта толькі
асьцярожная электронная прэ�
амбула. Заўважым, што ягонае
заканчэньне таксама сымбаліч�
нае – «Stereo Выдых». Бачна,
што ідэя дыску � раскрыць тыя
падзеі, якія адбываюцца ў жыць�
ці музыкаў паміж уздыхам і вы�
дыхам. Паміж гэтымі працэсамі
музыкі прапануюць зрузумець
сэнс чалавечага жыцьця, рас�
шыфраваць мэту іхнага прыходу
ў гэты няпросты сьвет…

Наступны трэк – «Овердоз» –
сваеасаблівае папярэджаньне
маладым людзям аб небясьпецы
наркатычнай спакусы і залеж�
насьці ад яе, непазьбежнасьць
расплаты за сваё сьмяротнае за�
хапленьне: «Спачатку вас шмат,
потым ты адзін». Так музыкі ба�
чаць лёс, які чакае наркамана.
Ад іншага віду залежнасьці –
інфармацыйнай – музыкі засьце�
рагаюць сваіх слухачоў у магут�
най і рытмічнай песьні «БТ»
(«Будзь Тупым!»). У беларускіх
рэаліях яшчэ невядома, які від
залежнасьці страшнейшы. Яшчэ

адна актуальная для выканаўцаў
гард�кору зьява – супрацьста�
яньне распаўсюджваньню фа�
шысцкай ідэалёгіі, расавай не�
цярпімасьці й ксэнафобіі. Гэтая
тэматыка стала лейтматывам
кампазыцыі «Hitlier kaput!».

Трэба адзначыць, што гэтыя
тэмы не аднойчы станавіліся для
рок�выканаўцаў экстрымальных
напрамкаў аб’ектам пільнай ува�
гі. Але ў маладой генэрацыі бе�
ларускай рок�музыкі толькі гур�
ту “Tav. Mauzer” удалося так пе�
раканаўча вылучыць галоўнае,
стварыць яркі вобраз таго ці ін�
шага сацыяльнага фэномэну. І ў
гэтай сувязі будзе несправядлі�
вым не адзначыць той унёсак у
агульнае гучаньне, які робяць
вакалісты гурта «Tav.Mauzer» –
Janka (ён�жа аўтар лірыкі) і Bor.
Валодаючы рознымі тэмбрамі і
дыяпазонамі экстрымальнага ва�
калу, у сумесным выкананьні
салісты дабіваюцца амаль ідэ�
альнага для такога кшталту му�
зыкі стылявога сумяшчэньня,
пераканаўча перадаюць псыха�
лягічныя адценьні свайго лірыч�
нага героя. Нажаль, і гэта часта
здараецца з маладымі рок�каман�
дамі, у якіх працуюць два ва�
калісты, адзін зь іх – Bor пакінуў
каманду. Гэта спачатку зьбядні�
ла звыклую шчыльную вакаль�
ную палітру гурта, але становіш�
ча патроху выпраўляецца –
Janka імкнецца спраўляецца на
канцэртах за дваіх.

Найаб’ёмней псыхалягізм гур�
та “Tav. Mauzer” праяўляецца
як раз у кампазыцыях сацыяль�
нага пляну, сярод якіх адзначу
«Шызафрэнію», а таксама галоў�
ную песьню «Радасьць». Тэксты,
мэлёдыі і самое выкананьне гэ�
тых песень разгортваюць унут�
ранаму зроку слухачоў той супя�
рэчлівы псыхалягічны ланд�
шафт, які сёньня сфармаваны ў
краіне, які пануе ў моладзёвым
асяродзьдзі. Але гэта не пераш�
каджае музыкам любіць сваю
зямлю і на ўвесь голас казаць
пра гэта ў свах кампазыцыях.
Напрыклад, у песьні “Я застаю�
ся” альбо ў лірычнай “Калыхан�
цы”, ня гледзячы на татальную
дыскрэдытацыю панятка “па�
трыятызм” у цяперашняй Бела�
русі, музыкі знаходзяць у сабе
сілы яшчэ раз нагадаць, што ў
нашым жыцьці застаюцца па�
чуцьці, якія нельга перакруціць
альбо зганіць з дапамогай СМІ
пад ідэалягічныя патрабаваньні
сёньняшняга палітычнага рэжы�
му. Можа таму мы і верым, калі
музыкі сьпяваюць, то быццам га�

вораць словамі паўстанцаў Калі�
ноўскага ці герояў Слуцкага
збройнага чыну: “Неба, зямлю,
паветра, свабоду, сэрца, жыццё,
усё, што ёсьць, усё – ахвярую
Беларусі!”

Для слухачоў будзе цікавым
пазнаёміцца з альбомнымі вэрсі�
ямі песьняў, якія прынесьлі за�
служаную папулярнасьць гурту
«Tav.Mauzer» – «Беларусь бу�
дзе вольнай!» і «Брудная вада».
Безумоўна, гэта праграмныя
творы музыкаў з Магілеву, якія
не адзін месяц узначальвалі гіт�

парады незалежных выданьняў і
музычных парталаў, гучалі на
буйнейшых open�air канцэртах у
Менску «Песьні свабоды» і на
«Джынсавым фэсьце». Іх папу�
лярнасьць у маладзёвым асярод�
ку загартаваная на плашчы
Каліноўскага падчас мінулагод�
ніх вяснавых падзеяў у Менску.
Ня кожнай песьні ўдавалася та�
кое ў той час…

Што тычыцца стылістычнай
афарбоўкі новага альбому гурта,
то ягоная чорна�белая вокладка
з выявай дзіцяці, якое сьпіць,
зьяўляецца ў нейкім сэнсе пад�
казкай. Менавіта ў такім стыліс�
тычным ключы афармляюцца
дыскі выканаўцаў моднага сёнь�
ня стылю – emo (ад англ. «emo�
tional» – эмацыйны). Таксама і
фармальныя рысы музыкі гурта
наводзяць на думку пра тое, што
мы маем справу зь першым бела�
рускім emo�альбомам. Толькі
эмоцыі ў музыкаў не сьлязьліва�
плаксівыя, а, наадварот, муж�
ныя і цьвёрдыя. Сярод іншага ад�
значу шырокі дынамічны дыяпа�

зон гучаньня твораў: ад замару�
джана�лагоднага, мэлядычнага да
ўраганнага пульсуючага рытму
гітарных рыфаў і гранічна жор�
сткага крыку; своеасаблівая,
блізкая да абстракцыі, лірыка…

Такі стылістычны экспэры�
мэнт і робіць дэбютны альбом
гурта “Tav.Mauzer” такім непаў�
торным і арыгінальным ва ўсёй
маладой плыні беларускай неза�
лежнай музыкі і такім прыця�
гальным для слухачоў, якія ча�
каюць шчырых мэлёдыяў і хва�
люючых тэмаў.

Тым, што адбылося адкрыцьцё
і ўзыходжаньне гэтай таленаві�
тай каманды з Магілеву слуха�
чы, увесь беларускі рок�рух аба�
вязаныя фэстывалю «Басовіш�
ча». Цяпер у ягоным кіраўніцтве
новыя людзі, як і сярод тых, хто
ладзіць адборныя туры на «Ба�
совішча» ў Беларусі. Не хацела�
ся, каб паўтарылася сытуацыя,
якая мела месца сёлета, калі на
«Рок�каранацыі�2006» замест
гурта сапраўды агульнанацыя�
нальнай вартасьці (на маю дум�
ку, толькі «Tav.Mauzer») «кам�
пэтэнтнае» журы аддало перава�
гу «майстрам мастацкага шума»
з Гомелю – мастацка�безабліч�
наму, ангельскамоўнаму гурту
«Rasta». Баюся, што гэткая га�
небная недарэчнасьць, калі фэст
музыкі маладой Беларусі апану�
юць людзі далекія ад беларуш�
чыны, зноў можа паўтарыцца:
дзеючыя асобы сярод арганізата�
раў – тыя�ж!

Анатоль МЯЛЬГУЙ, 
музычны аналітык

Фота аўтара

ННаашшаа  ффааннааттээккаа ««TTaavv..MMaauuzzeerr»»::  ммыы  ввыыййшшлліі  зз  ««ББаассооввіішшччаа»»!!  

трэба ведаць, што гэта за чала�
век, якая яго “гісторыя”, за што
ён змагаўся ўчора, 5�10 гадоў та�
му і ці падтрымліваў ён нацыя�
нальныя беларускія інтарэсы ад�
крыта, не хаваючыся пад лаву.
Інакш мы рызыкуем быць моцна
падманутымі. 

Здраднікі беларушчыны былі
раней, нажаль, ёсьць яны і сёнь�
ня. Але каб учарашні непрыя�
цель беларускіх інтарэсаў пера�
тварыўся сёньня ў “змагара” за

іх – гэта ўжо падазрона (хоць та�
кое і здараецца ў гісторыі ба�
рацьбы). А менавіта дзейнасьць
перакідчыкаў, пра якіх мы чыта�
ем у кнізе С. Навумчыка, прывя�
ла да сёньняшняга бездапамож�
нага стану. Памятаю трансьля�
цыі па ТБ сэсіяў Вярхоўнага Са�
вету позна ноччу, а 1�й�2�й гадзі�
не. Тады думалася: ну, здаецца,
пазабіваў�бы гэтых рэтраградаў,
гэтую прадажную дэпутацкую
большасьць. А сёньня яны пра�
фануюць змаганьне і тлумяць
Адраджэньне, начапіўшы маскі
“апазыцыі”. 

Кніга С. Навумчыка дапамагае

аднавіць у памяці шмат што. На�
прыклад, як несур’ёзна ўспры�
маўся тады дэпутат А. Лукашэн�
ка ў Вярхоўным Савеце і ў ад�
раджэнцкім грамадзтве. Калі мы
зьбіралі подпісы за фронтаўска�
га кандыдата ў прэзыдэнты, ка�
ля нас заўсёды быў натоўп жада�
ючых падпісацца. І да нас часта
“прымазваліся” 2�3 зборшчыкі
подпісаў за Лукашэнку. Мы зь
зьдзіўленьнем глядзелі ў іх бок,
(да іх амаль ніхто не падыходзіў)
і не маглі надзівіцца, як яны мо�
гуць сур’ёзна займацца гэткай
беспэрспэктыўнай справай. Што
Лукашэнка, мякка кажучы, “ня

цягне” на прэзыдэнта – для нас
было настолькі відавочна, што
мы толькі ўсьміхаліся... І гісто�
рыя навучыла нас, што ў адказ�
ныя часы барацьбы трэба ставіц�
ца вельмі сур’ёзна да праціўні�
каў,  да ўсіх праяваў гэтай бараць�
бы і ня скідваць з рахунку нават
самыя на першы погляд бязглуз�
дыя “праекты” супернікаў. 

Кніга С. Навумчыка выдатна
ілюструе, што палітыку можна і
патрэбна рабіць чыстымі рукамі,
і пісаць пра яе таксама – праў�
дзіва, так як было. Для гэтага не�
абходна толькі мець чыстае сум�
леньне, шчырае сэрца беларуса і

журналісцкі талент, як у Сяргея
Навумчыка. 

Добра відаць, што пераацаніць
унікальны палітычны подзьвіг
дэпутатаў парляманцкай апазы�
цыі БНФ немагчыма. Яны сыг�
ралі вызначальную ролю ў ад�
наўленьні незалежнасьці Бела�
русі. Мінае час, настала цяжкая
пара, некаторыя зь іх адыйшлі ад
актыўнага змаганьня, некато�
рыя ўжо адышлі з жыцьця... Але
за тое, што яны зрабілі тады, у
90�х, – ім усім нізкі паклон і па�
жаданьне быць годнымі свайго
подзьвігу і надалей.  

Галіна ПАЗЬНЯК

ППрраа  ккннііггуу  ННааввууммччыыккаа
Заканчэньне з  бач. 10

Даўно тое было ці нядаўна – ня ве�
даю, але тое, што было – дык на�
пэўна. І было па тым, як Князёў

Вялікіх кідалі ворагі ледзь не ў жабрацтва,
а тыя з самага донца пад нябёсы ўзьляталі
й дзяржаву нашую ўсяму сьвету годна
аказвалі. Па тым было як біліся супраць
чужынцаў да апошняга стрэлу й гінулі, з
дакорам глянуўшы туды, дзе мусілі�б быць
Сады Эдэмскія, гінулі з імем Радзімы ў
сэрцы ды на вуснах з імёнамі маці або ка�
ханай. Па тым... ды што тут казаць – во
ўжо дзе, сапраўды, даўно было. Значыцца,
казка нашая не такая ўжо й даўняя... Адно
добра, што казка... 

А сталася во што. Пайшоў гаспадар
Алесь зь Ядлоўцаў на гаспадара Сашу з
Мажджа... Маджа..., тфу ты, Ма�жа�ве�
лаў�кі, а Саша з гэтай самай Мажджа...,
тфу ты, ну, вы ўжо ведаеце, на Алеся зь
Ядлоўцаў за ніўку неўрадлівую. Кожны�ж
думаў, што да ніўкі дарваўшыся зможа  аб�
рабіць яе як сьлед (ну, там, узраць, уг�
ноіць, пасеяць, зрэшты – тутака вы такса�
ма наўчоныя) і зажыць. 

Ад пачатку, што праўда, спрабавалі яны
разьвязаць вузёл па�людзку. Паехалі ў во�
ласьць (кожны ў сваю, бо ніўка на міжва�
ласной мяжы тулілася) правы даводзіць.
Давялі. Павыпраўлялі паперы, мо й не бяз
хабару, ды на ніўцы сыйшліся. Стаяць,
адзін аднаму дакумэнты з гярбовымі пя�
чаткамі ды мудрагелістымі подпісамі па�
казваюць. Крыху наводдаль жонкі хустач�
камі вочкі выціраюць, дзеці то тут, то там
пад нагамі блутаюцца. Але тое ад пачатку.
Мала па малу – пачалі тымі паперкамі
тыцкаць, галасы паднялі, а там ужо й да
сваркі дайшло. Ведама, у мужчын сварка
ня доўгая: гаўкнулі, гыркнулі дый загрудкі
схапіліся, толькі паперы, не раўнуючы
вахляры�вахлікі, ўроськід пасыпаліся. Ну,
жанкі голасу дадалі, малыя заверашчалі.
Аднавяскоўцы на прыгоду прысунуліся.
Цікава�ж. 

Азірнуліся Алесь і Саша кожны на сваю
грамаду, адчулі за сабой сілу суплямен�
ную, хай сабе пакуль усяго толькі разява�
тую, а ўсё�ж сілу, дый давай мацней тузац�
ца. Чвякае пад нагамі гразь, бруіцца з на�
соў юха чырвоная, сякуць кулакі паветра,
што млыновы крылы, ляскаюць аб жывое.
І так яно смачна выходзіць, што найболь�
шыя зухі з кожнай вёскі, рукавы зака�
саўшы, кулакі залысілі. Вось�вось дасьпе�
юць за сваіх кінуцца. Аж не. Ці то баёвы
дух у спрэчнікаў падупаў, ці то сілы скон�
чыліся, або вецер замоцна дзьмухнуў – ня
ведаю. А толькі ўпалі нашыя героі адна�
часна на ніўку спрэчную. Кінуліся вяскоў�
цы глянуць ці жывыя. Падбеглі: дыхаюць... 

Увечары таго�ж дня, а мо й надвячор�
кам, не зважаючы на боль ад барацьбы за
правідловую справу, выцягнуў Алесь з вы�
шак дзедаву бярданку, знайшоў у адмыс�
ловым куфэрачку набоі, паклаў у торбач�
ку лусту хлеба ды кавалак кумпячыны на
падстрэшку сушанай, памеркаваўшы да�
даў у скарб цыбуліну, загарнуў шчопаць
солі ў хустачку ды выйшаў на двор. 

– Куды ты нанач гледзячы? – спытала�
ся ў яго жонка. 

– Нанач, – перадражніў сваю палову
Алесь. – Вось тое, што й ёсьць – нанач.
Ніўку нашу бараніць буду. Саша таксама
нябось ня сьпіць у шапку. 

Сказаў, як у ваду глядзеў. Не пасьпела
яшчэ як сьлед сьцямнець, а над ніўкай ужо
бабэхнула. Заварушыліся мужыкі ў Ядлоў�

цах і ў Мажджа... ну, я ўжо казаў. А час
тады быў такі, што бойка – няхай сабе, а
як да вайны – то ледзь ня кожны мужчына
лічыў асабістым гонарам. Няхай сабе й
ніўка, няхай сабе нават суседава, але�ж, з
іншага боку, кавалачак Бацькаўшчыны.
Ну, падыйшлі, ну залеглі ў пазыцыю.
Храснулі хто з чаго мог. Счакалі крыху,
дый зноў. Не пасьпелі па трэйцім набоі
ўжыць, як па ваколіцах панеслася чутка:
нашых б’юць. Пачаў народ у ватажкі зьбі�
рацца, ватажкі ў аддзелы ладзіцца, аддзе�
лы – у сілу незьлічоную. А дзе сіла незьлі�
чоная – там і начальства апрычонае. Трэба�
ж каб нехта загады атдаваў, рапарты
прыймаў ды догляды ладзіў. А ведама, што
найперш за гэта хапаецца той, хто сам у
бойку за родную ніўку ня кінуўся, але й у
баку заставацца не захацеў, падумаўшы:
“А што як пераможам, што як абаронім
Бацькаўшчыну? Каму тады слава? Каму
ніўка?”

Гадзіны не прайшло як закіпела пры�
хрантавое жыцьцё: падахвот�плякаты ма�
лююцца, падбадзёр�мяноклічы пішуцца,
пасланцы з паперамі сноўдаюць, снайпэ�
ры�саматугі неабстраляную некруцкую
моладзь у бліжэйшым гаёчку абстрэльва�
юць, вярбунковыя пункты ў тры зьмены
працуюць, каб хаця ймёны знатаваць –
так валяць сюды дабраахвотнікі. Але тое
зьнізу, а зьверху енэралы нашытнямі (па�
іхнаму – лямпасамі) адзін перад адным
прантуюць, залатымі нарамнікамі (па�іх�
наму – пагонамі) сьвецяць, кручанымі
стуграмі (па�іхнаму – аксяльбантамі) што
непатрэбныя дзеўкі косамі матляюць. І
кожны з початам (па�іхнаму – сьвітай, ха�
ця я, колькі ні прыглядаўся, а ніводнай
сьвіты не заўважыў – адны мундуры ды
шынялі. Дый куды сьвітам наверх перціся,
там і бязь іх цесна).

А пасярод усяго гэтага стаіць Алесеў не
прышы кабыле хвост Піліп з Канапель. Да�
чуўшыся пра дабраахвотнікаў, прыгнала
яго сюды жонка – знаная на ўсю ваколіцу
ахвотніца дабра Піліпіха. “Ідзі, – кажа, –
лайдак, запішыся ў ахвотнікі, ды глядзі, –
кажа, – не спудлуй, як дабро даваць бу�
дуць”. 

І вось стаіць ён акурат, як я ўжо казаў, у
самым цэнтры гамузу й думае: “Наконт
лайдака – гэта яна дарэмна, наконт лайда�
ка – гэта яна так ужо перакруціла! Але ні�
чога. Чога тое, што дабраахвотнікаў наво�
кал шмат, і ў які шэраг тут запісацца адна�
му толькі... зрэшты, і яму таксама няведа�
ма”.

Паміж верхам і нізам таксама праца
йдзе. Машынкі ў канцылярыях баржджэй
ад кулямётаў ляскочуць. Навінаў не чы�
таўшы, можаш падумаць, што во тут яна й
ёсьць вайна, ды ня проста, а самае пекла.
Як набойныя йстужкі выпаўзаюць зь іхна�
га чэрава паперкі малпаваныя й дыктава�
ныя, са свайго голасу й з чужога, ад тых,
хто зьверху, а, часам, і зьнізу, калі ў
зацішку спаміж баёў здолее той голас
учуць які кольвечы газэтнік, выпраўлены
даведацца: ну, як там, да распавесьці ня

так, як ёсьць, а як быць�бы мелася. І хто з
гэтых газэтнікаў найлепш усё акажа – та�
му й пашанота большая... Хто�б ведаў
дзятла, каб не ягоная дзюба, хто�б злучыў
глузд з дрэвам, а дрэва з глуздом?! Кара�
цей, паўсюль як належыцца: усё для хрон�
ту, усё для перамогі. 

Пакуль Піліп разважаў, пакуль мерка�
ваў у якую�б чаргу ўсунуцца, куды ўтачыц�
ца, як уплішчыцца, учуў відаць Божанька
гаротнае выцьцё ягонай жонкі, якое зь пе�
ралівамі й скавытаньнем пёрла несканчо�
най плыняй проста ў гэныя самыя Сады
Эдэмскія, заглушаючы зграбныя сьпевы
анёльскага хору, зьбіваючы з тропу гусь�
ляроў ды лернікаў і цешачы хвастатага ра�
гача�прайдзісьвета, што ў енеральскім
мундуры ўшчаміўся ў звышняе кіравецтва
ды начапіўшы гэройскія адзнакі швэн�
даўся па самай енеральскай перадавой,
што знача за тры палёты кулі ад сапраўд�
най мясамолкі (па�іхнаму, па�наўчонаму,
цьфу ты, нават няёмка казаць: епіцэнтру). 

І вось, надумаўся Божанька спыніць
роспачны канцэрт дабра�ахвотніцы Піліпі�
хі: папхнуў ейнага разгубленага мужыка ў
бліжэйшы шэраг і... не змыліўся. Апы�
нуўся Піліп акурат там, дзе й трэба, трапіў
на хронт у якасьці спраўдніка (па�наўчона�
му – рэвізора), а патрапіўшы – пачаў ка�
раскацца па службовых драбінах на самую
верхатуру й траха ня ўзьлез, зачапіўся
пазногцікам за вышнюю пляцоўку, дзе
гэткіх як ён было ўтрая проці перадавых
аддзелаў пярэдняй лініі. Вісіць Піліп на
пазногціку, вольнай рукой хлеб кроіць, са�
ла. Цыбуліну ў соль мачае ды пад чарку
хрумае. Аж тут зьнізу даходзіць, што вай�
на скончылася, што адваявала войска
спрэчную ніўку ў Сашы з гэнай Мажджа...
ну, вы ведаеце, і цяперка гэтую ніўку,
нібыта, спаміж пераможцамі дзяліць
зьбіраюцца... Заварушыліся спраўднікі
(па�наўчонаму... зрэшты, я ўжо казаў)
абурыліся, маўляў, як гэта: скончылася,
як гэта: дзяліць? А спраўдніцтва?! Ну,
выслалі на месца баёў камісыю (гэта па�
наўчонаму, а як па�людзку я й ня ведаю).
Прыехала камісыя, разгледзілася: усё
слушна, вайна скончылася, ніўка нашая,
забітыя пахаваныя, параненыя ў шпіта�
лях, жывыя дадому зьбіраюцца, Алесь на
ўзьмежку кабылку ў плуг упрагае – га�
раць зьбіраецца... сеяць будзе, а можа
садзіць – хто ведае? 

Азірнуліся камісыйнікі, дый зноў абу�
рыліся – ніякай дзяльбы. За што�ж тады
ваявалі? Завошта кроў лілі? “Гэй! – Крык�
нулі яны да ваяроў, што акурат пачалі па
хатах разыходзіцца, – Гэй!”, але тыя
толькі рукой махнулі, маўляў. нам чужога,
хаця й свайго – ня трэба. 

Стаяць камісыйнікі, чухаюцца. Няма за�
конных падставаў для дзяльбы. А ганцы
зьверху дзе�пешшу за дзе�пешшай нясуць
(даруйце, можа ня так кажу, бо ня ўсе
пешшу – сёй�той і конна), а ў тых дзе�пеш�
шах тое самае: калі дзяліць будзем? 

Няведама чым�бы тая справа скончыла�
ся, калі�б ня наш Піліп. Палічыў ён борзь�

дзенька варожыя магілкі, глянуў у нейкую
паперчыну, выцягнуў куркулятар (гэта па�
наўчонаму) ды й давай падбіваць рахункі.
Хоць і ўпрэў стараючыя, а далічыўся�такі,
дапяў ісьціны й давай праўду�матку рэ�
заць. Ну, праўда ад пачатку зьнямела ад
нечаканасьці й нахабства. Зрэшты, яна й
пазьней ня войкнула. Так і зарэзаў яе
Піліп – маўклівай... 

А атрымалася ў яго во што: колькасьць
ужытых у часе баёў куляў аніяк не адпавя�
дала колькасьці загіблых ворагаў. Кара�
цей, поўны перавыдатак. А што гэта
мусіла�б? А мусіла�б тое, што нехта тыя
звышмерныя кулі або пакраў, або прыха�
ваў немаведама на якую яшчэ рэвалюцыю. 

Клікнулі Алеся, прыпёрлі да сьценкі
(дзякаваць Богу – не паставілі). Пытаюц�
ца. “Ды хто�ж на вайне кулі лічыць, – ад�
казвае той, – бывае ў трап з трох мэтраў у
мірную часіну спудлуеш, а тут – вайна...”
“Ты нам зубы не загаворвай, – адказваюць
камісыйнікі, – ты нам кажы куды кулі па�
дзеліся!” “Куля – не верабей,” – ізноў за
сваё Алесь, а яны яму: “Таму й пытаемся”.
І так населі на мужыка – хоць ратунку
крычы. Вось�вось падрастрэльны артыкул
пачэпяць... Але не пасьпелі... 

Дачуліся ворагі, што ў нашым стане
робіцца, сабралі новую сілу дый ляснулі.
Кінуліся ўсе з перадавой і толькі Алесь,
дзякуй Богу бярданку дзедаву яшчэ пры
сабе меў, залёг у баразну не прагнаную... 

Ну, зачалося ўсё ад пачатку, так, як бы�
ло... Так... але крышачку ня так. Падвезь�
лі нашым скрынкі з набоямі, а на скрынках
скрозь “ББ” напісана. Што гэта за “ББ”
ваяры толькі па трэйцім залпе ў дашчэнту
зрадзелых шэрагах  сьцямілі, дый тое – у
наказ (па�наўчонаму – інструкцыю) гля�
нуўшы. А было ў тым наказе чорным па бе�
ламу, маўляў, “ББ” або Беларускі Бумэ�
ранг – новая нацыянальна�сьведамая ку�
ля, створаная нашымі нацыянальна�сьве�
дамымі вынаходнікамі з мэтай спыніць
раскраданьне ці ўжываньне не паводле
прызначэньня нацыянальна�сьведамага
вайсковага рыштунку. “Не пудлуй! –
Заклікаў наказ, – Беражы народнае ба�
гацьце!”

“Што�ж, – сказалі ваяры, – было й
горш. У лапцёх хадзілі й хлеб зь лебядой
елі. Перажывем. – І падумаўшы дадалі:
Абы вайны не было!” Апошняе, праўда,
паводле звычаю (па�наўчонаму – трады�
цыі) бо акурат цяперака гэтая самая вайна
й была. 

Ня буду апавядаць у шчыгулах як там і
што. Скажу толькі, што й гэтым разам аба�
ранілі мы родную ніўку, ня далі яе гарот�
ную на глум і зьдзек, не дазволілі на ёй
“картошку садіть”, бо... От�жа, не даюць
сказаць – ізноў камісыя прыпёрлася...
Палічылі чужых забітых і сваіх палеглых,
глянуў Піліп з Канапель у паперчыну, пад�
рахаваў – ізноў лічбы не сыходзяцца,
ізноў неадпаведнасьць вялікая. Ну, яны да
Алеся, ды той, гэтым разам, лепш гатовы
быў. “Пераможцаў ня судзяць!” – выгук�
нуў ён даўна вядомае. 

Спыніліся камісыйнікі, пашапталіся, дый
выпусьцілі наперад Піліпа. Ён пасьля пер�
шай кампаніі ў людзі выбіўся й нават Пілі�
пісе частку той людзкасьці надаслаць па�
сьпеў. Стаў Піліп наводдаль, каб, крый Бо�
жа, мужык Алесь у вуха ня ляснуў, і гэдак
ці�і�іхенька ці�і�іхенька прашаптаў на ўвесь
абшар: “А хто ты думаеш пераможцы?”

Сяржук СОКАЛАЎ/ВОЮШ

ÁÁÁÁ ÝÝÝÝ ÁÁÁÁ ÝÝÝÝ
áåëàðóñêàÿ íàöûÿíàë³ñòû÷íàÿ êàçêà

Унікальныя маркі Беларускай Народнай Рэспублікі можна набыць, наведаўшы краму газэты “Беларус” у сеціве па адрасу:
www.e-krama.com  Акрамя марак на старонцы можна замо/
віць беларускія кнігі, кампакт/дыскі й касэты з запісамі беларускай

папулярнай, народнай і рок/музыкі.
Зацікаўленыя могуць аформіць

падпіскі на газэты й часапісы, якія вы/
даюцца ў Беларусі, а таксама набыць
календары і паштоўкі, выдадзеныя на/
шай рэдакцыяй.

Сыстэматычную перабудову неаднара�
зова зьведваў і сам Парыж. Напалеон ім�
кнуўся дадаць рымскасьці сваёй сталіцы,
падпарадкоўваючы вольнасьць вулкавых
накірункаў прадказальнейшай пляні�
роўцы. У 1880�х гадох пад кіраўніцтвам
барона Гаўсманна, які кіраваў тады га�
радзкой ратушай, шматлікія кварталы
старога Парыжу былі зьнесеныя, каб на
іх месцы пабудаваць бульвары, якія ця�
пер зьяўляюцца візытоўкамі гораду. Нор�
ман Дэйвіс, амэрыканскі гісторык, неяк
напісаў, што ў гарадох з простымі вуліца�
мі й шырокімі плошчамі, апроч шэрагу ін�
шых зручнасьцяў, цяжэй абараняцца роз�
нага кшталту паўстанцам, якія сутрасалі
Парыж напрацягу 19�га стагодзьдзя. Жа�

даньне кантролю, прадказальнасьці, то
бок імпэрскае гармоніі прысутнічала ў цэ�
зарскім Рыме і ў тамэрлянавым Самар�
кандзе. У новым часе ўзорам для ўсяе
Эўропы быў Санкт�Пецярбург. 

Знос будынкаў у ЗША ініцыюецца
перш за ўсё як прагматычная й практыч�
ная рэч, але, усё роўна, гэта адбіваецца
на ўспрыняцьці гораду. Толькі некалькі
гарадоў у гэтай вялізарнай краіне маюць
добра захаваную старую частку. Гарады
як Саванна, Новы Арлеан, Чарлстан, нап�
рыклад, зьяўляюцца астраўкамі гістарыч�
най памяці ў моры архітэктурнага прагрэ�
су. Адна мая знаёмая, аматарка выву�
чэньня флярыдзкай даўніны, сказала,
што ў Амэрыцы наогул ёсьць праблема з
памяцьцю. “У анталёгію для школ больш
ня ўваходзяць “Лісты Фэдэралістаў” –
неад’емны падручнік для разуменьня амэ�
рыканскай дзяржаўнай думкі”. Балазе,

шмат большых гарадоў, прыглядаюцца да
досьведу тых эўрапейскіх местаў, дзе быў
знойдзены аптымальны варыянт сумяш�
чэньня старога ды новага. Да прыкладу
можна назваць Сіэтл і Нэшвіль.

Не забывайма на магчымыя эканаміч�
ныя чыньнікі. У ЗША роля малых прад�
прыемстваў зьмяньшаецца (хоць можа й
часова), і вялікія карпарацыі маюць вя�
лізарны ўплыў. У шмат якіх краінах СНД
малое ды сярэдняе прадпрымальніцтва
было прыведзенае да крызысу яшчэ ў па�
чатковым стане. Такі эканамічны расклад
ўплывае на выгляд гораду. Урбанізацыя
перастае быць сымбалем эстэтыкі. Па�
трэбна інфраструктура для патокаў тран�
спартных сродкаў у цэнтар гораду. Таму
маленькія вуліцы сьціраюцца ці трапля�
юць у цень бэтонных мастоў. Сучасная
архітэктура нясумненна мае сваё хараст�
во, але, як той казаў, усяму сваё месца.

Горадня, як і ўсе беларускія гарады,
зьведала рознае ў сваёй гісторыі: і пажа�
ры, і напады, і перапляніроўку. Славутае
каралеўскае места адлюстроўвае саму
Беларусь, якая знаходзіцца на пераломе.
Гэта імкненьне да нейкага альтэрнатыў�
нага эканамічнага шляху, жаданьне знай�
сьці сабе месца ў эканоміцы, якая гляба�
лізуецца. 

Рэканструкцыя гораду, як частка су�
сьветнага прагрэсу, мае розныя бакі. Ідэя
новага творчага падыходу безумоўна вы�
датная. Але ёсьць і небясьпека забыцьця
гісторыі. Яна зьвязаная з адкідваньнем
досьведу папярэдніх эпох, які нам ніколі
ня будзе лішнім, якім�бы сучасным не вы�
глядаў наш сёньняшні сьвет.  Як быццам
усе гэта разумеюць, але поўтараюць тыя
самыя памылкі. І гэта можна параўнаць з
наступаньнем на граблі, зноў і зноў.

Жыжаль

ППооммннііккіі  ааррххііттээккттууррыы

Сёньня ў некаторых краінах Эўропы й Паўночнай

Амэрыкі даволі інтэнсіўна ўзрастае цікаўнасьць
людзей да рознага кшталту інфармацыйных ма�

тар’ялаў, зьвязаных проста ці ўскосна з падзеямі 1812 го�
ду. Ужо акрэсьліўся і бачыцца нейкі накірунак у разу�
меньні і ацэнках гісторыі 200�гадовай даўніны. Фактычна
гэты рост цікаўнасьці пачаўся з тэрыторыі Беларусі і па
ўзрастаючай ахапіў іншыя краіны. У Менску – гэта зь�
мястоўныя артыкулы В. Каліноўскага, у Празе – гэта
аўдыцыі Радыё Свабода, у Канадзе – салідныя праекты
Камітэта Ніягарскага Парку, на тэрыторыі якога францу�
зы некалі пабудавалі цытадэль – Форт Эры. Камітэт аб�
весьціў мастацкі конкурс разьбы па дрэву і мае намер саб�
раць “усё пра вайну 1812 году” (“Niagara
this week” 20 кастрычніка 2006 году).

Беларусь упершыню амаль за 200 гадоў
пасьля 1812 года стала прыцягваць піль�
ную ўвагу гісторыкаў, дасьледчыкаў і ту�
рыстаў. І не выпадкова, бо патэнцыйныя
залежы французкіх сьлядоў тут зусім не
раскрытыя. Каштоўнасьць сытуацыі перш
за ўсё ў тым, што Беларусь была для Напа�
леона галоўным пляцдармам у яго геа�
палітычных і мілітарных плянах на ўсход.
Туды, у “дзікую” Расею, праз усю Бела�
русь Напалеон ішоў пераможна, з узьня�
тымі высока штандарамі, трыўмфальна
пад гукі літаўр. Адносна лёгка пераадоль�
валіся водныя пераправы празь Нёман у
раёне Коўна і Горадні.

Іншым быў шлях назад, адступленьне.
Тая самая вайсковая армада, па�сапраўд�
наму прыгожая ў сваёй бліскучай уніфор�
ме, за некалькі месяцаў ператварылася ў
стракаты натоўп: зьнік баявы дух – навіс�
ла сьмяртэльная катастрофа.

Гэта сталася 27�29 лістапада 1812 году ў
Беларусі на рацэ Бярэзіне ля вёскі Студзёнка. Тут на бе�
разе беларускай ракі і ў яе водах загінула больш за 20 000
жаўнераў войска французкага імпэратара. Па іншых зь�
вестках, як лічыць мясцовы краязнаўца В. Рэянтовіч з Ба�
рысава, у раёне Бярэзіны загінула каля 50 000 жаўнераў
адзінаццаці нацыянальнасьцяў, якія служылі ў фран�
цузкім войску. Увогуле, напалеонаўская авантура  кашта�
вала Беларусі мільён яе карэнных жыхароў. Загінула
чвэрць яе насельніцтва (“10 вякоў беларускай гісторыі”.
Вільня 2002, У. Арлоў, Г. Сагановіч).

Мінула 195 гадоў пасьля гібелі французкага войска. У
лістападзе 2006 году на рацэ Бярэзіне праходзілі дні па�
мяці ў гонар жаўнераў�французаў. Цырымонія прайшла ў
лепшых традыцыях хрысьціянства: два сьвятары, правас�
лаўн і каталіцкі, служылі паніхіду, гучалі гімны і артыле�
рыйскія салюты. Аркестар палявых войскаў Францыі вы�
канаў свой нацыянальны гімн. Ганаровая варта зь менскіх
клюбаў была пранутая ў формы расейскага і фрнцузкага
войскаў 1812 году. На гэты раз перазахавалі толькі адну
труну з парэшткамі французаў. Чакаецца, што пазьней
тут вечны спачын знойдуць усе 224 французкія жаўнеры,
знойдзеныя год таму ў Вілейскім раёне.

Цырымонія адбывалася вакол абеліска, які ўсталяваў
Фэдынанд Банкур, дырэктар Цэнтра напалеонаўскіх да�
сьледваньняў, аўтар і спонсар. На цырымонію прыехалі
ягоныя калегі, дзеці й унукі. Так унучка Ф. Букура Энлян�
тын Гранье сказала: “Тут так хораша, і Бярэзіна крыху
меншая, яым я думала. Але сёньня ня так холадна. А я
ўяўляла сьнег і мароз, калі людзі змагаліся тут і паміралі
на марозе ў непагадзь. Тады тут быў мароз – 29С”. Амба�

садар Францыі Стэфан Шмялеўскі пазытыўна ўспрыняў
ініцыятыву беларускага боку і запэўніў, што на узьбярэж�
жы ракі Бярэзіны будуць пабудаваныя іншыя манумэнты,
царква і мэмарыяльны музэй.

Што ёсьць адметнае ў паходзе Напалеона празь Бела�
русь? Стратэгічны посьпех на пачатковым этапе, калі
ўзброеныя французы ішлі наперад пераважна парадна
маршавымі шыхтамі. Такую сытуацыю абумовілі дзьве
прычыны. Па�першае, на тэрыторыі Беларусі была завер�
шаная першаяч стратэгічная апэрацыя пад назваю “Нё�
ман�Віленская”. Прыпала яна на чэрвень 1812 году, калі
брат Напалеона Жэром Банапарт з войскам у 65 000 ава�
лодаў Горадняй. Жэрома падтрымліваў маршал Даву, іду�

чы насустрач з�пад Вільні з 50 000 жаўнераў. Па�другое,
тутэйшая шляхта хлебам�сольлю сустракала выз�
вольнікаў. Шмат хто зь беларускай шляхты верылі ў
прэстыж Банапарта і пад ягонымі сьцягамі змагаліся суп�
раць расейскага агрэсара. “Напалеон – наш вызваліцель”
– цешыліся яны. У сваю чаргу імпэратар Францыі дэкля�
раваў адрадзіць ранейшую гістарычную дзяржаву –
Вялікае Княства Літоўскае. Напалеон – адзіны зь вялікіх
палтітыкаў, хто станоўча ацэньваў беларускую нацыя�
нальную ідэю.

На зямлі Беларусі засталося мноства безіменных кур�
ганоў. Іх немагчыма падлічыць. Нездарма ў папулярнай
песьні гучаць вось такія словы; “Колькі ў нас курганоў,
старыны ўспамінаў, колькі песень у нас, дзіўных казак
былінаў”. І ўсё�ж такі гісторыкі, археолягі і этнографы
зрабілі падлік. На іх думку, больш за 2400 курганоў роз�
ных формаў і памераў і ясны дзень, і ў цёмную ноч гаво�
раць пра гісторыю беларускага краю пад чужым пана�
ваньнем.

Кажуць, што бег часу загойвае раны, сьцірае сьляды.
Так яно ці не, але французкая мілітарная прысутнасьць у
Беларусі канчаткова ня зьнікла. Яе сьляды сустракаюцца
ў мове, фальклёры й культуры нашага народу пераважна
ў спэцыфічных назвах, як “напалеонаўскі тракт” (шыро�
кая дарога каля Смургоняў і Горадні), “французкая грэб�
ля” (сухі насып зь пяску і жвіру ля вёскі Коматава), “на�
палеонаўская пераправа” (празь Нёман у Перакопе),
“віславушка”, “віславушніца” (суконная шапка). Тутэй�
шае насельніцтва на свой лад вымаўляе слова “француз”.
Літара “ф” у іхным вымаўленьні гучыць як “п”. Замест

слова “француз” вымаўляюць “пранцуз” ці “хранцуз”.
Два аб’екты з часоў вайны 1812 году інтрыгуюць амата�

раў сэнсацыйных небыліц і шукальнікаў скарбаў – зала�
тая карэта імпэратара і залаты скарб. Згадваюцца геа�
графічныя каардынаты – карэта знаходзіцца на ілістым
дне ракі Бярэзіны або ў адным з балотных азёраў Палес�
кай нізіны на Берасьцейшчыне. Сьляды залатога скарбу
цьмянейшыя. Вядома толькі, што пры адступленьні фігу�
равалі дзьве драўляныя кадушачкі залатых манэт для
выплаты афіцэрам. У архівах удалося напаткаць толькі
адну істотную дэталь – “палявы скарб” быў закапаны
ноччу на палетку мясцовага прыяцеля пад каменем. У
канцы ХІХ стагодзьдзя сюды з Францыі прыяжджаў

госьць з мэтаю адшукаць скарб, але без�
вынікова. Той камень, які мусіў быць зна�
кам ідэнтыфікацыі месца, зьнік – нехта з
сялян забраз каменную глыбу ў падмурак
пад жытло. Адзін дылетант пытаўся, ці
ёсьць шанец знайсьці скарб? Адказ быў:
“Лепш позна, чым ніколі”. Сучасныя тэх�
налёгіі сёньня адкрываюць новыя магчы�
масьці.

Але ня ўсё зьнікла ў нетрах зямлі. Неш�
та з чужых уплываў засталося ў сьвядо�
масьці народу. Так, у беларускай трыві�
яльнай камэдыі “Энэіда навыварат”,
напісанай па матывах антычнага эпасу
Вігілія “Энэіда”, знаходзім дзьве гістарыч�
ныя постаці 1812 году – Кутузава і Бана�
парта. Гэтыя два вобразы з вышэйшага
рангу нацыянальных герояў параўноўва�
юцца на фоне бурлівага мора з траянскім
асілкам Энэем, калі “вятры ўцякалі да�
моўкі, як ад Кутуза Банапарт”. Трошкі
незразумелым зьяўляецца рашэньне аўта�
ра ўжыць імя Кутуза замест нарматыўна�
га Кутузаў. Ён зрабіў гэта, магчыма, ня

столькі для захаваньня рыфмы, колькі для стылю, па�
колькі ўсечаны суфікс –ов надаў параўнаньню адметную
афарбоўку і запамінальнасьць.

Пра гістарычны шык французаў у 1812 годзе мы можам
даведацца з паэмы “Пан Тадэвуш” Адама Міцкевіча. Наш
зямляк, стаўшы польскім клясыкам, вельмі яскрава апі�
саў сцэну сустрэчы французаў у старажытным Наваград�
ку. Поруч з французкімі калёнамі стаялі палкі беларускіх
дабраахвотнікаў, шараговых жаўнераў і афіцэраў. У кве�
цені і сонечных промнях зіхацелі харугвы, надаючы ўсёй
панараме рамантычную сьвяточнасьць. А. Міцкевіч наз�
ваў гэтую частку свайго твору “Наваградзкая вясна
1812”.

Падагульняючя гаворку пра французкія сьляды, мы ля�
гічна наблізіліся да пытаньня, чаму напярэдадні 200�
годзьдзя вайны 1812 году Беларусь набывае такі высокі
статус прыцяжэньня і становіцца спрыяльным рэгіёнам
для падарожжаў, турызму і адпачынку. Заходні госьць ад�
крые тое, чаго ня здолеў напаткаць ні ў адной іншай краі�
не сьвету. Сярод многіх прычынаў важнейшым зьяўляец�
ца фактар маральны – жаданьнем сустрэць, адчуць у сабе
той дух французкі, які застаўся ў Беларусі навечна.

Бяспрэчна, той, хто вырашыў ажыцьцявіць такую ідэю,
аб’ектыўна паспрыяе ўмацаваньню сяброўскіх сувязяў
паміж Беларусьсю і Францыяй. Без сумніву, любы візыт
у Беларусь будзе каштаваць таньней, чым візыт у які�не�
будзь іншы куток нашай плянэты. А на дарогах ад Нёма�
на да Дняпра шмат яшчэ французкага, пакуль што нязь�
веданага.

Сяргей ДРОЗД, Форт Эры, Канада

В. Мазуроўскі. Пераход арміі Напалеона празь Нёман.

У вялікую суботу перад Вялікаднем, 7�га красавіка, адыйшла ў вечнасьць, скон�
чыўшы 80 гадоў жыцьця, Юзэфа (Юзя) Тарасэвіч, сястра некалькі год таму памерла�
га біскупа Уладзімера Тарасэвіча. Пахаваная нябожчыца была 13 красавіка на
могілках манастыра Сьв. Пракопа ў Лойл, Ільліной. Там пахаваны абодва яе браты,
Уладзімер і Пранціш, яе маці і дзядзька а. Янка Хрызастом Тарасэвіч. Вечная памяць
ім усім!

15�га красавіка румыны, якія перабралі нашую беларускую царкву Хрыста Збаўцы
20 ліпеня 2002 году і маюць цяпер сваю царкву Сьвятых Пятра і Паўла, ладзілі памінкі
ў гонар Юзэфы Тарасэвіч пры ўдзеле неаторых былых беларускіх парафіянаў.

Пасьля службы й паніхіды ў царкве быў таксама наладжаны для ўсіх прысутных па�
частунак у царкоўнай залі. Юзя жыла пры царкве Хрыста Збаўцы многа гадоў і шмат
дапамагала для нашай беларускай царквы пры 3107 Вэст Фульлертон Авэню ў Чыка�
га, а пасьля і румынам.

Юзэфа паходзіла зь вёскі Клешнякі непадалёк ад гораду Ліды ў Беларусі.
Вітаўт РАМУК

Да пачатку 2�й Сусьветнай вайны Язэп працаваў на бацькоўскай гас�
падарцы. Вясной 1944 году ўступіў у БКА, а летам таго�ж году павярнуў
на Захад перад надыходзячым фронтам. Апынуўся на поўдні Нямеччы�
ны ў беларускім лягеры ДП Міхэльсдорф, адкуль у красавіку 1948 году
эміграваў у Аўстралію. Ён быў у першым беларускім транспарце мала�
дых хлапцоў у гэтую краіну. Усе яны мелі кантракт з аўстралійскім ура�
дам на два гады працаваць там, дзе прызначаць, як сплату падарожжа з
Эўропы. Закончыўшы кантракт, хлопцы паразьяжджаліся ў большыя
гарады, пераважна Сыднэй і Мэльбурн.

У 1950 годзе Язэп разам з Уладзімерам Клуніцкім паказалі першую бе�
ларускую выставу на аўстралійскім кантынэньце ў Нацыянальным му�
зэі Канбэры. У тым�жа 1950 годзе быў створаны Беларускі Культурна�
Асьветны Клюб, першым старшынём якога і быў Язэп Шкода. Клюб гэ�
ты ладзіў пераважна танцавальныя вечарыны, якія карысталіся даволі
добрым посьпехам і давалі някепскі прыбытак. Калі зьявіліся грошы –
пачаліся і сваркі. Стварыўся апазыцыйны клюб, як прыватны бізнэс, а
незадоўга, у 1954 годзе, абедзьве арганізацыі закрыліся.

У 1973 годзе быў зарэгістраваны Беларускі Культурна�Грамадзкі
Клюб, які існуе да сёньня. Язэп быў доўгагадовым сябрам управы Клю�
бу, адданым беларускім патрыётам. Ён заўсёды быў у першых радох пра�
цаўнікоў на карысьць Беларусі.

Пахаваны Язэп на бэларускай сэкцыі могілак Руквуд.
Вечны супакой – вечная памяць. Хай будзе табе пухам прыязная

аўстралійская зямля.
Сябры

Янка Яновіч нарадзіўся ў ва�
коліцы Азярніца сяла Лохва ў Бела�
русі.

Пасьля вайны апынуўся ў Заход�
няй Эўропе. У 1947�51 гадох праца�
ваў на капальнях у Бэльгіі.

У Злучаныя Штаты прыехаў у
1951 годзе. Працаваў на цукроўні ў
Брукліне, а пазьней пераехаў жыць
у горад Томс Рывэр у штаце Нью
Джэрзі.

Увесь час належаў да БАПЦ, спа�
чатку да прыходу Сьв. Кірылы Ту�
раўскага ў Брукліне, а пасьля пера�
езду ў Нью Джэрзі да парафіі Маці
Божай Жыровіцкай у Гайленд Пар�
ку. Быў добрым парафіянінам і сьве�
дамым беларусам.

Пакінуў у вялікім смутку жонку Валю, дачок Галіну і Сьвятлану і сы�
на Міхася.

Вечная памяць дарагому мужу і бацьку.

Паляшук�вуніят Віктар Ліпскі быў беcкампрамісным патрыётам, цьвёрдым як
крэмень. Ягоны бацька і дзед былі пісьменнымі людзьмі і аддана працавалі на
карысьць грэка�каталіцкага веравызнаньня.

20�гадовым хлопцам Віктар апынуўся ў Аўстраліі, працаваў на розных праектах,
зарабляючы вялікія грошы ды ўкладаючы іх у свой багаты дом і касу ашчаднасьці.
Віктар быў нязьменным сябрам управы Беларускага Культурна�Грамадзкага Клюбу
ад заснаваньня ў 1973 годзе аж да сваёй сьмерці. Ён ніколі не саромеўся дастаць свой
кашалёк і заўсёды быў першым на падпісным лісьце ахвяраў на беларускія патрэбы.
Увесь час выпісваў беларускія газэты, купляў усё, што выдавалася ў замежжы і
карыснае для Беларусі.

Памёр Віктар раптоўна, пакінуўшы ў смутку брата ў Польшчы, былую жонку
Барбару і сына Віктара. Пахаваны на беларускай сэкцыі могілак Руквуд.

Няхай лёгкай табе будзе надгробная зямля, а ў нас пра цябе захаваецца вечная
памяць.

Сябры

Са сьвету адыйшоў яшчэ адзін віленчук, гадунец нашаніўцаў. Ванда, тады Чарнэц�
кая, студыявала мэдыцыну на Ўнівэрсытэце Сьцяпана Батуры ў Вільні, была сяб�
роўкаю Беларускага Студэнцкага Саюзу ў Вільні.

Ванда Чарнэцкая�Махнач праз усё сваё жыцьцё была носьбітам жывое беларускае
мовы, была беларускай нацыяналісткай і патрыётаю. Вызначалася ахвярнасьцю. Усё,
што чынілася пазытыўнае ў беларускім нацыянальным жыцьці, яна шчодра падтры�
моўвала. У Нью Ёрку пад рэдактарствам др. Станіслава Станкевіча выходзіла газэта
“Беларус”, і Ванда, тады ўжо Махнач, кожны месяц высылала на “Беларус” $100. 

У Канадзе ў 1970�х гадох мінулага стагодзьдзя выходзіў друкам друхтомнік анг�
ельскамоўнага падручніка беларускай мовы “Fundamental Byelorussian” аўтарства
Валянтыны Пашкевіч пад рэдакцыяй праф. Антона Адамовіча, і Ванда Махнач, жыву�
чы ў Чыкага, фінансава падтрымоўвала і гэтае выданьне.

У Канадзе ў 1988 годзе будаваўся да 1000�годзьдзя хрысьціянства ў Беларусі Па�
мятны Еўфрасіньнеўскі Крыж. Ванда Махнач і тады была ахвярадаўцам пабудовы
Крыжа. Яна ўдзельнічала ў асьвячэньні гэтай сьвятыні 5�га верасьня 1988�га году ў
прошчы Паўночна�Амэрыканскіх Пакутнікаў у Мідленд, Антарыё, Канада. Апошняе
яе паломніцтва да Крыжа было ў 90�х гадох, калі сярод паломнікаў былі й госьці зь Бе�
ларусі, праф. Радзім Гарэцкі і Ганна Сурмач.

На Тройцу, 27 травеня 2007 году, у час паломніцтва да Беларускага Крыжа пад
кіраўніцтвам айца Вячаслава, мы маліліся і за супакой душы Ванды Махнач, якая па�
мерла 22, і была пахаваная 25 травеня 2007 году ў Чыкага. Ёй дыло 88 гадоў. Маліліся
тады мы ўжо за душы сотняў памерлых будаўнікоў і паломнікаў да Беларускага Сьвя�
тога Месца – Belarusian Shrine. З удзячнасьцю ўспаміналі Натальлю Арсеньневу рэ�
цытацыяй ейнага вершу “Крыж”.

Пазнала я Ванду Чарнэцкую і пасябравала зь ёю пасьля вайны ў Марбурзе, Нямеч�
чына, дзе яна на ўнівэрсытэце студыявала мэдыцыну, а я дантыстыку. Ванда была для
мяне аўтарытэтам. Разумная, сьціплая, трымала сябе з годнасьцю, усе яе шанавалі й
любілі.

Бывай дарагая Ванда – увасабленьне розуму, дабра і прыгажосьці. Вечная табе па�
мяць, а душы супакой.

Раіса ЖУК/ГРЫШКЕВІЧ

ТТррооххіі  аабб  ccььвв..  ппааммяяцціі  
ХХввееддаарруу  ККААЖЖААННЕЕВВІІЧЧУУ
Пазнаёміўся я з Хведарам Кажаневічам у 1950�я гады мінулага

стагодзьдзя ў Манчэстэры, Англія. Адразу зрабіў ён на мяне прыемнае
ўражаньне. Шматгадовае і цеснае сяброўства потым цалкам апраўдала
першае ўражаньне.

Нябожчык быў добрым мужам і бацькам. Цаніў навуку. Дзеля гэтага
паслаў дзяцей да прыватнай і платнай школы.

Быў ён сьціплым чалавекам. Не хваліўся сваім шляхецкім
паходжаньнем, не рабіў зь сябе героя за ваенныя дзеяньні на фроньце ў
Італіі. Ведаў, як трэба абходзіцца зь людзьмі, і за гэта людзі паважалі і
шанавалі яго.

Нябожчык меў дабразычлівую і шчодрую натуру. Падтрымліваў
фінансава розныя беларускія ўстановы, часапісы, газэты, кнігі і г. д.
Праз доўгія гады вельмі шмат дапамагаў пачкамі радні ў Беларусі.

Цешыўся ён, што Беларусь здабыла незалежнасьць. А сумныя весткі
з Бацькаўшчыны засмучалі яго.

Ён ужо адыйшоў ад нас, але сьветлая памяць аб ім застанецца ў
сэрцах ягоных родных, блізкіх і знаёмых.

Міхась ШВЭДЗЮК, Англія

ММаарршш  ППаанняяввооллеенныыхх  ННааррооддааўўММаарршш  ППаанняяввооллеенныыхх  ННааррооддааўў
У нядзелю, 15 ліпеня, у Нью Ёрку пройдзе Марш Паняволеных

Народаў, першая падзея Тыдня Паняволеных Народаў, у
якім традыцыйна бярэ удзел беларуская грамада Амэрыкі.

99::0000 -  раніцы збор удзельнікаў на 5-й Авэню і 59-й 
вуліцы (ля фантану гатэля Plaza).

1100::0000 —  імша за Паняволеныя Народы ў Катэдры
сьвятога Патрыка.

1111::0000 —    марш па 5-й Авэню да 72-й вуліцы.
1122::0000 —  афіцыйнае адкрыцьцё Тыдня Паняволеных

Народаў (Цэнтральны парк). 

У чацьвер, 19 ліпеня, а 11:00 пройдзе дэманстрацыя перад будын-
кам Аб’еднаных Нацыяў, а ў нядзелю 22 ліпеня - ўрачыстае наба-
жэнства ў лютаранскай царкве на 122 Е. 88-й вул. (пры Лексінгтан
Авэню) і цырымонія закрыцьця.

Арганізаваны Камітэтам Паняволеных Народаў, які паўстаў у
1950-я гады, Тыдзень Паняволеных Народаў, часткаю якога ёсьць
гэты Марш, быў масавай імпрэзай эмігранцкіх арганізацыяў з кра-
інаў, якія калісьці зьняволіў савецкі камунізм, у тым ліку Беларусі.
Сёньня большасьць тых краінаў вызвалілася і здабыла свабоду. 

Беларусь засталася паняволенай прамаскоўскім дыктатарскім
рэжымам. Гэта край, дзе зьліквідаваная дэмакратыя, парушаюцца
правы чалавека, зьнішчаецца нацыянальная культура. Таму бела-
руская грамада працягвае браць удзел у імпрэзах Тыдня Паняволе-
ных Народаў, выказваючы свой пратэст. 

Зорка Сусьвету RRRRyyyyddddeeeellll
У Празе спынілася сэрца Ўладзімера

Каткоўскага. Пасьля вусьцішнай аўтаката-
строфы ён амаль цэлы год правёў у коме.

Заўжды неймаверна цяжка ўсьведамляць
плынную крохкасьць быцьця. На гэным тле
’шчэ цяжэй усьведамляць свае «правіны воль-
ныя й міжвольныя». 19 чэрвеня 1976. 15 чэр-
веня 2006. 25 траўня 2007. Тры даты. Тры
кропкі. I — бясконцасьць. Суму, жалобы, спа-
чуваньня, сутаргавых успамінаў... Асэнсаваць
немагчыма. Ахвота заснуць — раптам гэта
толькі ўласнае вар’яцтва даўжынёй у год? ,
выйшаўшы з забыцьця, дастаткова дабрацца
да кампутара і, зайшоўшы куды-небудзь на інтэрнэт-форумы ці на pravapis.org,
пабачыць ня проста знаёмыя, а нязмушана-родныя нікі rydel23 і br23...

Перад вачыма стаяць радкі, бясконца памножаныя сусьветным павуціньнем на
колькіх мовах: «У чэскай Празе амаль праз год пасьля жудаснай транспартнай
катастрофы памёр адзін зь піянэраў байнэту, ўэб-майстар, блогер, фатограф
Уладзімер Каткоўскі, вядомы як rydel23 і br23 у сеткавай супольнасьці Беларусі й
сярод англамоўных карыстальнікаў, якія цікавяцца нашай краінай... За тры дні да
свайго 30-годзьдзя, у сонечны дзень 15 чэрвеня 2006-га Ўладзя і яго жонка Янада
патрапілі ў аўтамабільную катастрофу ў цэнтры Прагі... Уладзя быў незвычайным
чалавекам. Усе, хто яго ведаў, а гэта шматлікія сотні карыстальнікаў інтэрнэту па
ўсім сьвеце, сёньня смуткуюць разам зь яго роднымі... Ён быў піянэрам беларус-
камоўнага інтэрнэту, яго выдатным дзеячам і найбольш вядомым блогерам. Ён пе-
раклаў Google на беларускую мову, заснаваў беларускую Вікіпэдыю, стварыў та-
кія сайты як Litvania, Pravapis.org, "Мартыралёґ Беларусі", і апошнюю вэрсію сай-
ту беларускай рэдакцыі радыё Свабода, актыўна змагаўся за папулярызацыю бе-
ларускай мовы, за распаўсюд праўдзівай інфармацыі пра Беларусь за мяжой...

Мы, беларускамоўныя, страцілі ’шчэ аднаго рэпрэзэнтатара прышлай Беларусі,
прадстаўніка тае самае першае па-сапраўднаму вольнай ад выклятай сэсэсэрыі
генэрацыі, якой мы, «талакоўцы», «тутэйшыя» ды «першафронтаўцы», занятыя
«змаганьнем», амаль не надавалі ўвагі. Так, зьбег палітычных абставінаў расчысь-
ціў шлях пакаленьню Каткоўскага — некаторыя зь іх першымі ў гісторыі сучаснае
Беларусі патрапілі ў заходнія навучальныя ўстановы і дзякуючы сваім высілкам,
дапамозе й падтрымцы родных сталіся тымі самымі першымі эўрапейскімі бела-
русамі. На’т болей за тое — яны паўсталі як грамадзяне таго Сьвету, дзе наш
край ёсьць ня нейкай там нязначнай «ускраінай», а неабходнай складовай, Бе-
ларускай Галяктыкай бачнае часткі Сусьвету. «Think globally, act locally!» — гэты
лёзунг нябачна напісаны на ўсім тым, што рабіў і што плянаваў, але не пасьпеў
зьдзейсьніць дарагі Ўладзя. Мэнтальны ўзровень Каткоўскага прыцягваў увагу
нават ледзь ня спрэс расейскамоўных віртуальных пляцовак, — прыкладам, за
колькі дзён да жахлівага здарэньня атрымаў галоўны прыз на 4-м Конкурсе кан-
тэнт-праектаў ТУТ.by за блог і сайт www.br23.net. Той гранд-прызавай 7-мэгапік-
сэльнай лічбавай фатакамэрай «Nikon» ён так і не пасьпеў пакарыстацца…

Уладзю не вярнуць. Але там, на Нябёсах, яму будзе лягчэй, калі мы не забу-
дземся на ягоных бацькоў Арыну й Лявона, якія зрабілі за гэны год, усё (і нават
болей), што было ў іх моцы, сястрычку і, вядома, жонку Ўладзі Янаду, якая ста-
лася зусім нашай, сваёй. Бо праверка нацыі на годнасьць — гэта ня толькі
«сьцягі ды лёзунгі», а найперш — дапамога сваім. I ня толькі цяпер, у жалобныя
часіны, але — гэта, як падаецца, паважней — і надалей. Каб тыя словы ня
сталіся звычайнай чалавеча-спачувальнай рэфлексіяй, а кіраўніцтвам да рэаль-
най справы. Родныя Ўладзі павінны адчуць: страціўшы тут Уладзю, яны набылі
сяброў, якія па меры сваіх мажлівасьцяў, дапамогуць хаця б на колькі адсоткаў
запоўніць гэту пустэчу... Пагатоў, спадчыны Ўладзімер Каткоўскі пакінуў нам, хто
’шчэ тут, на нашай грэшнай зямлі, папросту нямерана. Асабліва беручы пад ува-
гу колькасьць пражытых гадоў. Адна толькі годная аўтара-заснавальніка пад-
трымка сайтаў чаго варта! А абагульненьне ўсіх думак Уладзі наконт лёсу нашае
мовы й пошуку шляхоў па выхадзе з тае духова-мэнтальнае крызы, у якой зна-
ходзіцца нашае грамадзтва!

Бо тыя праблемы, якія ён неаднакроць выносіў да карыстальнікаў байнэту,
нікуды не падзеліся — возьмем, да прыкладу, ідэю павяртаньня кірылічнай
літары "ґ" або неабходнасьць паступовага ўкараненьня нашае традыцыйнае
лацінкі... Iнакш — як будзем глядзець у вочы Rydel’я, калі давядзецца ўжо самім
дапяць да нябеснага павуціньня?

Вадзім АЛЕКСАНДРОВІЧ

В. Яскевіч . . . . . . . . . . . . . . .30
П. Грыгальчык  . . . . . . . . . .15

У памяць А. СІЛЬВАНОВІЧА:
Н. Сільвановіч  . . . . . . . . .200
Я. Арцюх  . . . . . . . . . . . . . . .50
Т. і А. Кольба  . . . . . . . . . . .50  

У памяць Ванды МАХНАЧ:
Р. Жук�Грышкевіч 100
В. і В. Рамук  . . . . . . . . . . . .20
Парафіяне былой царквы
Хрыста Збаўцы ў Чыкага. 20

Усім шчыры дзякуй!

ÏÏ ÐÐÛÛÂÂÀÀ ÒÒ ÍÍÛÛßß   ÀÀ ÁÁÂÂ ÅÅ ÑÑ ÒÒÊÊ II
Аўтар кнігі “Паваенная эміграцыя: скрыжаваньні лёсаў” журналіст

Аляксандар АДЗIНЕЦ паведамляе свой новы паштовы адрас (зь 1-га ліпеня):
A. Adzinets/  Bromenlandweg 11/  71034 Boblingen-Dagersheim/  GERMANY

-------------------------------------------------------------
Самотная беларуска, якая жыве ў Сыднэі, Аўстралія, хоча пазнаёміцца з

сур’ёзным самотным мужчынам векам прыкладна 55-62 гады для сяброўства. 
Адрас і нумар тэлефона знаходзіцца ў рэдакцыі газэты “Беларус”.

-------------------------------------------------------------
Віншуем дарагую Аліну Маславу з днём народжаньня і зычым посьпехаў на

новым месцы жыхарства ў Злучаных Штатах.
Сябры і знаёмыя

Віншуем шаноўнага сп. Антона ШУКЕЛОЙЦЯ з
днём нараджэньня і зычым моцнага здароўя,

памыснасьці ў працы, выдатнага настрою й усяго
самага найлепшага.

НА ВЫДАВЕЦКІ ФОНД
“БЕЛАРУСА” АХВЯРАВАЛІ:

Á

Газэта “БЕЛАРУС” бясплатна надру�
куе кароткія прыватныя аб’явы не�
камэрцыйнага характару, вінша�
ваньні, запрашэньні, спачуваньні
ды інш.  Наконт разьмяшчэньня
рэклямы кантактуйце рэдакцыю.

Нью джэрзійскі аддзел БАЗА запрашае ўсіх на фэстываль

ßÁËÛ×ÍÛ ÑÏÀÑßÁËÛ×ÍÛ ÑÏÀÑ ,,
які адбудзецца 1199  жжннііввеенняя а 12-й гадзіне папаўдні ў грамадз-

кай залі пры царкве Божай Маці Жыровіцкай па адрасу:
99  RRiivveerr  RRdd,,  HHiigghhllaanndd  PPaarrkk,,  NNJJ

Жадаючыя асьвяціць садавіну прыходзьце на Багаслужбу, якая
пачнецца а 10 гадзіне раніцы.

